УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ 2011 ОНЫ

7 ДУГААР САРЫН 09-НИЙ ӨДӨР /БЯМБА ГАРИГ/-ИЙН НЭГДСЭН ХУРАЛДААНЫ ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1
	Хэлэлцэх асуудлын дараалал
	1-2

	2
	Хуралдааны товч тэмдэглэл
	3-21

	3
	Хуралдааны дэлгэрэнгүй тэмдэглэл:
1. Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл

2. Монгол Улсын 2010 оны нэгдсэн төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан /хоёр дахь хэлэлцүүлэг/
3. Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төсөл /хэлэлцэх эсэх/

4. Монгол Улсын эдийн засаг, нийгмийг 2012 онд хөгжүүлэх тухай үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/

5. Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төсөл /анхны хэлэлцүүлэг/

6. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай, Иргэний хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Компанийн тухай хуульд нэмэлт оруулах тухай, Төрийн албаны тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай хуулийн дагаж мөрдөх журмын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/

7. БНХАУ-ын Засгийн газраас Монгол Улсын Засгийн газарт олгох 500.0 сая ам долларын Экспортын зээлийг ашиглах тухай Монгол Улсын Сангийн яам, Хятадын Экспорт-Импорт банкны хооронд 2011 оны 6 дугаар сарын 16-ны өдөр байгуулсан Ерөнхий хэлэлцээрийг соёрхон батлах тухай хуулийн төсөл

8. Монгол Улсын Засгийн газар, НҮБ-ын Хөдөө аж ахуйг хөгжүүлэх Олон улсын сангийн хооронд байгуулсан “Зах зээл, бэлчээрийн удирдлагын хөгжил төсөл”-ийн Санхүүжилтийн хэлэлцээрийг соёрхон батлах тухай хуулийн төсөл

9. Монгол Улсын Засгийн газар, Олон Улсын хөгжлийн ассоциацийн хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай хуулийн төсөл

10. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/
	22-23

23-27

27-37

37-52

52-54

54-67

67-78

78-83

83-87

87-99



	4
	Санал хураалт
	100-149

	5
	Хавсралт материал:

1. Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлт

2. Монгол Улсын 2010 оны нэгдсэн төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайланг хоёр дахь хэлэлцүүлэгт бэлтгэсэн талаарх Төсвийн зарлагын хяналтын дэд хорооны санал, дүгнэлт
3. Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг хэлэлцэх эсэх талаар Төсвийн байнгын хорооноос гаргасан санал, дүгнэлт

4. Монгол Улсын эдийн засаг, нийгмийг 2012 онд хөгжүүлэх тухай үндсэн чиглэл батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлт

5. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүд, уг төслүүдийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт, зарчмын зөрүүтэй саналын томъёолол

7. БНХАУ-ын Засгийн газраас Монгол Улсын Засгийн газарт олгох 500.0 сая ам долларын Экспортын зээлийг ашиглах тухай Монгол Улсын Сангийн яам, Хятадын Экспорт-Импорт банкны хооронд 2011 оны 6 дугаар сарын 16-ны өдөр байгуулсан Ерөнхий хэлэлцээрийг соёрхон батлах тухай хуулийн төсөл

8. Монгол Улсын Засгийн газар, НҮБ-ын Хөдөө аж ахуйг хөгжүүлэх Олон улсын сангийн хооронд байгуулсан “Зах зээл, бэлчээрийн удирдлагын хөгжил төсөл”-ийн Санхүүжилтийн хэлэлцээрийг соёрхон батлах тухай хуулийн төслийг хэлэлцсэн тухай Аюулгүй байдал, гадаад бодлогын байнгын хорооны санал, дүгнэлт

9. Монгол Улсын Засгийн газар, Олон Улсын хөгжлийн ассоциацийн хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай хуулийн төсөл болон уг төслийн хэлэлцсэн тухай Аюулгүй байдал, гадаад бодлогын байнгын хорооны санал, дүгнэлт

10. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны танилцуулга

11. Улсын Их Хурлын 2011 оны хаврын ээлжит чуулганы 2011 оны 6 дугаар сарын 23-ны өдөр /Пүрэв гариг/-ийн хуралдааны тэмдэглэл

12. Улсын Их Хурлын 2011 оны хаврын ээлжит чуулганы 2011 оны 6 дугаар сарын 24-ний өдөр /Баасан гариг/-ийн хуралдааны тэмдэглэл

13. Улсын Их Хурлын 2011 оны хаврын ээлжит чуулганы 2011 оны 6 дугаар сарын 30-ны өдөр /Пүрэв гариг/-ийн хуралдааны тэмдэглэл
	150-152

153-159

160

161

162-216

217

218

219-220

221-242

243-247

248-253

254-259

	6
	УИХ-ын чуулганы нэгдсэн хуралдааны үйл ажиллагаатай танилцсан хүмүүсийн нэр
	260-276


ТОВЬЁГ ҮЙЛДСЭН:




Б.НАРАНТУЯА
Монгол Улсын Их Хурлын 2011 оны хаврын ээлжит чуулганы 2011 оны 7 дугаар сарын 09-ний өдөр /Бямба гариг/-ийн хуралдаан 10 цаг 17 минутад Төрийн ордны УИХ-ын чуулганы нэгдсэн хуралдааны танхимд эхлэв. 

УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 58 гишүүн ирж, 76.3 хувийн ирцтэй байв. Үүнд: 

Чөлөөтэй: С.Батболд, Л.Гүндалай, Д.Дамба-Очир, Д.Одхүү, Д.Тэрбишдагва, М.Энхболд. 

Өвчтэй: Ц.Батбаяр. 

Тасалсан: Р.Амаржаргал, Д.Арвин, Н.Батбаяр, Х.Баттулга, Б.Бат-Эрдэнэ, С.Оюун, Х.Тэмүүжин, Б.Чойжилсүрэн, Ц.Шинэбаяр. 

Нэг. Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл 

Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 

Тогтоолын төслийн талаарх Төрийн байгуулалтын байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Ж.Сүхбаатар танилцуулав. 

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 
Д.Дэмбэрэл: Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг баталъя.

Зөвшөөрсөн

33


Татгалзсан 

11


Бүгд


44


75.0 хувийн саналаар тогтоол батлагдлаа. 

Уг асуудлыг 10 цаг 20 минутад хэлэлцэж дуусав. 

Хоёр. Монгол Улсын 2010 оны нэгдсэн төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан /хоёр дахь хэлэлцүүлэг/ 

Хэлэлцэж буй асуудалтай холбогдуулан Эрүүл мэндийн сайд С.Ламбаа, Гадаад харилцааны сайд Г.Занданшатар, Хууль зүй, дотоод хэргийн сайд Ц.Нямдорж, Батлан хамгаалахын сайд Л.Болд, Эрдэс баялаг, эрчим хүчний сайд Д.Зоригт, Монгол Улсын Ерөнхий аудиторын орлогч Б.Батбаяр, Үндэсний аудитын газрын Санхүүгийн аудитын газрын захирал Ц.Батбаяр, Санхүүгийн аудитын газрын нэгдүгээр хэлтсийн дарга Л.Одгэрэл, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 


Тогтоолын төсөл болон санхүүгийн тайлангийн талаарх Төсвийн зарлагын хяналтын дэд хорооны санал, дүгнэлтийг Улсын Их Хурлын гишүүн Ц.Сэдванчиг танилцуулав. 
Дэд хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: Монгол улсын 2010 оны төсвийн гүйцэтгэл батлах тухай Улсын Их Хурлын тогтоолын төслийг баталъя.

Зөвшөөрсөн

41


Татгалзсан 

13


Бүгд


54


75.9 хувийн саналаар тогтоол батлагдлаа. 

Уг асуудлыг 10 цаг 35 минутад хэлэлцэж дуусав. 

Гурав. Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төсөл /хэлэлцэх эсэх/ 

Хэлэлцэж буй асуудалтай холбогдуулан Сангийн сайд С.Баярцогт, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 


Тогтоолын төслийн талаарх төсөл санаачлагчийн илтгэлийг Сангийн сайд С.Баярцогт танилцуулав. 
Тогтоолын төслийг хэлэлцэх эсэх асуудлаарх Төсвийн байнгын хорооны санал, дүгнэлтийг Байнгын хорооны дарга, УИХ-ын гишүүн Д.Хаянхярваа танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Ц.Даваасүрэн, С.Эрдэнэ, Ш.Сайхансамбуу нарын асуусан асуултад Сангийн сайд С.Баярцогт хариулж, тайлбар хийв. 

УИХ-ын гишүүн С.Эрдэнэ санал хэлэв. 

Д.Дэмбэрэл: Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг хэлэлцье гэсэн саналыг дэмжье. 

Зөвшөөрсөн

45


Татгалзсан 

15


Бүгд


60


75.0 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 11 цаг 08 минутад хэлэлцэж дуусав.

Дөрөв. Монгол Улсын эдийн засаг, нийгмийг 2012 онд хөгжүүлэх тухай үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/ 


Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Сангийн сайд С.Баярцогт, Эрдэс баялаг, эрчим хүчний сайд Д.Зоригт, Үндэсний хөгжил, шинэтгэлийн хорооны дарга Ч.Хашчулуун, тус хорооны дэд дарга Л.Зориг, Хөгжлийн бодлого, стратеги төлөвлөлтийн газрын дарга Г.Батхүрэл, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Эдийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаарх Эдийн байнгын хорооны санал, дүгнэлтийг УИХ-ын гишүүн С.Бямбацогт танилцуулав.

Байнгын хорооны санал, дүгнэлттэй холбогдуулан УИХ-ын гишүүн Д.Балдан-Очир, Д.Ганхуяг, Э.Мөнх-Очир, С.Эрдэнэ нарын асуусан асуултад Байнгын хорооны дарга, Улсын Их Хурлын гишүүн Д.Хаянхярваа, УИХ дахь МАН-ын бүлгийн ахлагч Ө.Энхтүвшин, УИХ дахь АН-ын бүлгийн ахлагч Ч.Сайханбилэг, УИХ-ын гишүүн С.Бямбацогт, Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Сангийн сайд С.Баярцогт, Эрдэс баялаг, эрчим хүчний сайд Д.Зоригт нар хариулж, тайлбар хийв.
Д.Дэмбэрэл: Монгол Улсын эдийн засаг, нийгмийг 2012 онд хөгжүүлэх тухай Улсын Их Хурлын тогтоолын төслийг анхны хэлэлцүүлгээр нь баталъя гэсэн саналыг дэмжье. 

Зөвшөөрсөн

40


Татгалзсан 

 9


Бүгд


49


81.6 хувийн саналаар дэмжигдлээ. 

Монгол Улсын эдийн засаг, нийгмийг 2012 онд хөгжүүлэх тухай Улсын Их Хурлын тогтоолын төслийг баталъя. 

Зөвшөөрсөн

41


Татгалзсан 

 9


Бүгд


50


82.0 хувийн саналаар тогтоол батлагдлаа. 


Хуралдаан 12 цаг 06 минутаас 13 цаг 14 минутад завсарлав.

Тав. Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төсөл /анхны хэлэлцүүлэг/ 


Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Төсвийн бодлогын газрын дарга Б.Батжаргал, тус яамны Төсвийн нэгтгэлийн хэлтсийн дарга Н.Мандуул, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг Улсын Их Хурлын гишүүн Ц.Даваасүрэн танилцуулав. 
Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.
Д.Дэмбэрэл: Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг баталъя. 

Зөвшөөрсөн

31


Татгалзсан 

10


Бүгд


41


75.6 хувийн саналаар тогтоол батлагдлаа. 

Уг асуудлыг 13 цаг 16 минутад хэлэлцэж дуусав.

Зургаа. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай, Иргэний хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Компанийн тухай хуульд нэмэлт оруулах тухай, Төрийн албаны тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай хуулийн дагаж мөрдөх журмын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/ 


Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, Ерөнхийлөгчийн ахлах зөвлөх П.Цагаан, Ерөнхийлөгчийн эрүүл мэнд, боловсрол, шинжлэх ухаан, технологийн бодлого, шашны асуудлын зөвлөх Р.Болд, Боловсрол, соёл, шинжлэх ухааны яамны Мэргэжлийн боловсролын газрын дарга М.Баасанжав, мөн яамны Мэргэжлийн боловсролын газрын ахлах мэргэжилтэн Б.Батренчин, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 

Хуулийн төслүүдийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Д.Оюунхорол танилцуулав.

Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүл, А.Тлейхан нарын асуусан асуултад Улсын Их Хурлын дарга Д.Дэмбэрэл, Байнгын хорооны дарга, Улсын Их Хурлын гишүүн Д.Очирбат нар хариулж, тайлбар хийв.
Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн зарчмын зөрүүтэй саналын томъёоллуудаар санал хураалт явуулав. 

Д.Дэмбэрэл: Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 1. Хуулийн нэрийг “Дээд боловсролын санхүүжилт, суралцагчдын нийгмийн баталгааны тухай” гэж өөрчлөх саналыг дэмжье.

Зөвшөөрсөн

36


Татгалзсан 

 9


Бүгд


45


80.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 2. Төслийн 1.1 дэх хэсгийн “дээд боловсрол эзэмших суралцагчдад цалин, тэтгэлэг, тэтгэмж олгох, тэдний” гэснийг “суралцагчдын” гэж өөрчлөх  саналыг дэмжье.

Зөвшөөрсөн

37


Татгалзсан 

 6


Бүгд


43


86.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 3. Төслийн 3.1.4, 4.2, 5.8.7, 5.8.9, 6.1.2, 7.2, 8.1, 8.3, 8.3.1.1, 8.3.2, 8.3.4, 8.3.5, 8.6, 8.7, 8.9, 8.11, 9.5, 9.6, 9.7, 9.7.1, 10, 11, 12.3, 12.5, 13, 17.3.4, 18.3 дахь заалтуудыг хасах саналыг дэмжье.

Зөвшөөрсөн

37


Татгалзсан 

 4


Бүгд


41


90.2 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 4. Төслийн 3.1.5, 3.1.6 дахь заалтыг нэгтгэн дор дурдсанаар өөрчлөн найруулах:

“3.1.5.”суралцагчийн тэтгэлэг” гэж дээд боловсролын сургалтын байгууллагын суралцагчийн суралцах болон амьжиргааны зардлыг бүхэлд нь буюу тодорхой хэсгийг нь санхүүжүүлэхэд зориулан олгох буцалтгүй мөнгөн тусламжийг;” гэсэн саналыг дэмжье.

Зөвшөөрсөн

39


Татгалзсан 

 2


Бүгд


41


95.1 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 5. Төслийн 3.1.7 дахь заалтыг 3.1.6 болгож дор дурдсанаар өөрчлөн найруулах: 

“3.1.6.”сургалтын зээл” гэж Дээд боловсролын тухай хуулийн 7 дугаар зүйлд заасан журмын дагуу элсэн суралцаж буй иргэний сургалтын төлбөр болон амьжиргааны зардлыг бүхэлд нь буюу зарим хэсгийг нь санхүүжүүлэхэд зориулан хөнгөлөлттэй, эргэн төлөгдөх нөхцөлөөр олгох зээлийг;” гэсэн саналыг дэмжье.

Зөвшөөрсөн

39


Татгалзсан 

 3


Бүгд


42


92.9 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 6. Төслийн 3 дугаар зүйлд дор дурдсан 3.1.7 дахь заалт нэмэх:

“3.1.7.”санхүүгийн дэмжлэг” гэж дээд боловсролын сургалтын байгууллагын суралцагчдад буцалтгүй болон эргэн төлөгдөх нөхцлөөр олгох мөнгөн хөрөнгийг;” гэсэн саналыг дэмжье.

Зөвшөөрсөн

37


Татгалзсан 

 3


Бүгд


40


92.5 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 7. Төслийн 3 дугаар зүйлд дор дурдсан 3.2 дахь хэсэг нэмэх:

“3.2.Дээд боловсролын сургалтын байгууллагын суралцагчдад улсын төсвөөс олгох суралцагчийн тэтгэлэг нь үндэсний тэтгэлэг, нэрэмжит тэтгэлэг гэсэн хэлбэртэй байна.” гэсэн саналыг дэмжье.

Зөвшөөрсөн

37


Татгалзсан 

 4


Бүгд


41


90.2 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 8. Төслийн 7.1, 7.3 дахь хэсгийг нэгтгэн дор дурдсанаар өөрчлөн найруулах:

“7.1.Санхүүгийн дэмжлэгийг зохих шаардлага хангасан сургалтын байгууллагад суралцаж байгаа дараах шаардлагын аль нэгийг хангасан суралцагчид олгоно.

7.1.1.дээд боловсролын сургалтын байгууллагын суралцагч элсүүлэх шаардлагыг бүрэн хангасан, суралцах чадвар, идэвх санаачилга, төлөвшлөө илтгэн харуулсан, 

7.1.2.тодорхой мэргэжлийн чиглэлээр суралцаж, тогтоосон газар нутагт ажиллах гэрээний нөхцөлийг хүлээн зөвшөөрсөн. 

7.1.3.Сургалтын зээл олгох нөхцөлийг хүлээн зөвшөөрсөн.” гэсэн саналыг дэмжье.

Зөвшөөрсөн

35


Татгалзсан 

 7


Бүгд


42


83.3 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 9. Төслийн 5.8.8-ийн “нэгдсэн бүртгэл, зохицуулалтад хамрагдсан” гэснийг “зохицуулалтыг буй болгон мөрдөж хэвшсэн.” гэж өөрчлөх саналыг дэмжье.

Зөвшөөрсөн

33


Татгалзсан 

 9


Бүгд


42


78.6 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 10. Хуулийн төслийн 8.3.1 дэх заалтыг дор дурдсанаар өөрчлөн найруулах:

“8.3.1.Боловсролын тухай хуулийн 28.1.8-д заасны дагуу аттестатчилагдсан дээд боловсролын сургалтын байгууллагад, энэ хуулийн 7.1.1 дэх шаардлагыг ханган өдрийн ангид суралцаж буй суралцагчид үндэсний тэтгэлэг олгоно. Хичээлийн нэг жилд олгох үндэсний тэтгэлгийн доод хэмжээ нь 10 сарын хөдөлмөрийн хөлсний доод хэмжээний 50 хувьтай тэнцэх хэмжээтэй байна. Үндэсний тэтгэлгийг суралцах хугацаанд нь суралцагч нэг бүрт сар тутам олгоно.” гэсэн саналыг дэмжье.

Зөвшөөрсөн

35


Татгалзсан 

 7


Бүгд


42


83.3 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 11. Төслийн 8.8 дахь хэсгийн “энэ хуулийн 7.1.1-т заасан шаардлагыг хангасан”, “хөнгөлөлттэй” гэснийг тус тус хасах саналыг дэмжье.

Зөвшөөрсөн

34


Татгалзсан 

 8


Бүгд


42


81.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 12. Төслийн 8.10, 9.5 дахь хэсгийг нэгтгэн дор дурдсанаар өөрчлөн найруулах: 

“8.10.Дээд боловсролын сургалтын байгууллагын суралцагчийн сургалтын төлбөр, амьжиргааны зардалд зориулан олгох хөнгөлөлттэй, эргэн төлөгдөх нөхцөлтэй зээлийн улсын төсвийн оролцоотой эх үүсвэрийг бүрдүүлэх, эргэн төлүүлэх, сургалтын зээлийг хөнгөлөх, чөлөөлөх, хүчингүй болгох журмыг Улсын Их хурал тогтооно.” гэсэн саналыг дэмжье.

Зөвшөөрсөн

38


Татгалзсан 

 4


Бүгд


42


90.5 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 13. Төсөлд дор дурдсан 8.12 дахь хэсэг нэмэх:

“8.12.Дээд боловсролын сургалтын байгууллагын суралцагчдад олгох сургалтын зээл нь хөнгөлөлттэй бөгөөд заавал эргэн төлөгдөх нөхцөлтэй байна.” гэсэн саналыг дэмжье.

Зөвшөөрсөн

32


Татгалзсан 

 9


Бүгд


41


78.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 14. Төслийн 8.10.1 дэх хэсгийн “Зээлийн эх үүсвэр, хүүгийн баталгааг улсын төсвөөс хариуцна.” гэсэн өгүүлбэрийг хасах саналыг дэмжье.

Зөвшөөрсөн

26


Татгалзсан 

15


Бүгд


41


63.4 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 15. Төслийн 9.1 дэх хэсгийг дор дурдсанаар өөрчлөн найруулах:


“9.1.Дээд боловсролын сургалтын байгууллагад суралцагчдад санхүүгийн дэмжлэг олгох үйл ажиллагаа нь нээлттэй, ил тод байна.” гэсэн саналыг дэмжье.

Зөвшөөрсөн

38


Татгалзсан 

 3


Бүгд


41


92.7 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 16. Төслийн 4.1.3 дахь заалтыг 9.3 дахь хэсэгтэй нэгтгэн дор дурдсанаар өөрчлөн найруулах:

“9.3.Суралцагчдад төрөөс санхүүгийн дэмжлэг олгох үйлчилгээг эрхлэн гүйцэтгэх байгууллага нь сургалтын төрийн сан байна. Суралцагчид төрөөс олгосон санхүүгийн дэмжлэгийг чанартай боловсролд сонгон хэрэглэх боломж нь нээлттэй байна.” гэсэн саналыг дэмжье.

Зөвшөөрсөн

36


Татгалзсан 

 5


Бүгд


41


87.8 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 17. Төслийн 9.8 дахь хэсэг, 9.8.1 дэх заалтыг нэгтгэн, дор дурдсанаар өөрчлөн найруулах:


“9.8.Дээд боловсролын сургалтын байгууллага нь суралцагчийн тэтгэлэг,  суралцагчдад улсын төсвөөс болон бусад эх үүсвэрээс олгох санхүүгийн боломжит туслалцаа, хөдөлмөр эрхлэх асуудлаар мэдээлэл түгээх, сургалтын зээлийн гэрээ байгуулахад шаардагдах зөвлөгөө, лавлагаа өгөх зэрэг үйлчилгээ үзүүлж, санхүүгийн дэмжлэгийг нэмэгдүүлэх хөтөлбөр, төсөл санаачлан хэрэгжүүлнэ.“ гэсэн саналыг дэмжье.

Зөвшөөрсөн

36


Татгалзсан 

 5


Бүгд


41


87.8 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 18. Төслийн 12.1 дэх хэсгийг дор дурдсанаар өөрчлөн найруулах:

“12.1.Дээд боловсролын сургалтын байгууллага нь суралцагчдыг дадлага хийх, цагийн хөдөлмөр эрхлэх боломж бүрдүүлэх, хичээлийн байр, номын сан, нийтийн хоол, биеийн тамир, спортын танхимаар үйлчлүүлэх нөхцөлөөр хангана.” гэсэн саналыг дэмжье.

Зөвшөөрсөн

36


Татгалзсан 

 5


Бүгд


41


87.8 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 19. Төслийн 12.4 дэх хэсгийн “орон нутагтаа амралтаараа очих, буцаж ирэх тээврийн зардалд хөнгөлөлт үзүүлнэ.” гэснийг хасах саналыг дэмжье.

Зөвшөөрсөн

36


Татгалзсан 

 6


Бүгд


42


85.7 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 20. Төслийн “Суралцагчдын тэтгэлэг, тэтгэмжийг санхүүжүүлэх болон нийгэм, соёл, үйлчилгээний байгууллагыг байгуулах, өөрчлөх, үйл ажиллагааг нь зогсоох, татан буулгах” гэсэн дөрөвдүгээр бүлгийг хасах саналыг дэмжье.

Зөвшөөрсөн

34


Татгалзсан 

 8


Бүгд


42


81.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 21. Төслийн “Суралцагчдад цалин, тэтгэлэг, тэтгэмж олгох байгууллагуудын эрх үүрэг” гэсэн тавдугаар бүлгийн нэрийг “Суралцагчдад санхүүгийн дэмжлэг үзүүлэх байгууллагуудын эрх, үүрэг” гэж, 16.1 дэх хэсэг, 17.3.2 дахь заалтын “цалин, тэтгэлэг, тэтгэмж”, 16.2 дахь хэсгийн “сургалтын тэтгэлэг, тэтгэмж”, 17.3.5 дахь заалтын “цалин, тэтгэлэг, тэтгэмж, хөнгөлөлттэй зээл” гэснийг “санхүүгийн дэмжлэг” гэж тус тус өөрчлөх, 17.1 дэх хэсгийн “тэтгэмж” гэснийг хасах саналыг дэмжье.

Зөвшөөрсөн

31


Татгалзсан 

11


Бүгд


42


73.8 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 22. Төслийн “Дээд боловсролын сургалтын байгууллага нь суралцагчдад санхүүгийн дэмжлэг үзүүлэх болон хөдөлмөр эрхлэлтийг дэмжих төрөлжсөн нэгжүүдийг байгуулж ажиллуулна.” гэсэн 17.2 дахь хэсгийг, 5.8.4 дэх заалтын “зуучлах ажлыг хариуцан гүйцэтгэх чиг үүрэг бүхий алба, нэгжийн” гэснийг тус тус хасах саналыг дэмжье.

Зөвшөөрсөн

32


Татгалзсан 

10


Бүгд


42


76.2 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 23. Төслийн 17.3, 17.4 дэх хэсгийн “байгууллагын” гэснийг “байгууллага нь” гэж, 17.3 дахь хэсгийн “асуудал эрхэлсэн нэгж”, 17.4 дэх хэсгийн “нэгж” гэснийг “талаар” гэж тус тус өөрчлөх саналыг дэмжье.

Зөвшөөрсөн

35


Татгалзсан 

 6


Бүгд


41


85.4 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 24. Төслийн 17.3.1 дэх заалтыг дор дурдсанаар өөрчлөн найруулах:

“17.3.1.суралцагч нь санхүүгийн дэмжлэг авах нөхцөл, болзол хангасан бол түүнийг олгох ажлыг холбогдох журмын дагуу зохион байгуулах.” гэсэн саналыг дэмжье.

Зөвшөөрсөн

37


Татгалзсан 

 4


Бүгд


41


82.9 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 25. Төслийн 17.3.2 дахь заалтын “гэрээний дагуу” гэснийг хасах саналыг дэмжье.

Зөвшөөрсөн

28


Татгалзсан 

13


Бүгд


41


68.3 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 26. Төслийн 17.3.3 дахь заалтыг дор дурдсанаар өөрчлөн найруулах:

“17.3.3.санхүүгийн дэмжлэг олгох нөхцөл, болзлын талаар суралцагчдад мэдээлэл, зөвлөгөө өгөх:” гэсэн саналыг дэмжье.

Зөвшөөрсөн

31


Татгалзсан 

10


Бүгд


41


75.6 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 27. Төслийн 17.3.6 дахь заалтыг дор дурдсанаар өөрчлөн найруулах:

“17.3.6.суралцагчдад олгох санхүүгийн дэмжлэгийн талаар иргэдэд сурталчилах.” гэсэн саналыг дэмжье.

Зөвшөөрсөн

33


Татгалзсан 

 8


Бүгд


41


80.5 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 28. Төслийн 17.4.1 дэх заалтын “мэдээллийн сан байгуулж, суралцагчдыг хичээлээс гадуурх гэрээт ажилд зуучилна.” гэснийг “мэдээллээр хангах.” гэж өөрчлөх саналыг дэмжье.

Зөвшөөрсөн

32


Татгалзсан 

 9


Бүгд


41


78.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 29. Төслийн “Дээд боловсролын сургалтын байгууллага нь төгсөгчидтэйгээ байнга харилцаж, тэднээс дэмжлэг, хандив цуглуулах чиг үүргийг хариуцан зохион байгуулна.” гэсэн 17.5 дахь хэсгийг хасах саналыг дэмжье.

Зөвшөөрсөн

31


Татгалзсан 

10


Бүгд


41


75.6 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 30. Төслийн 18 дугаар зүйлийн гарчигийн болон 18.4 дэх хэсгийн “Цалин, тэтгэлэг, тэтгэмж, хөнгөлөлттэй зээл”, 18.1 дэх хэсгийн “Цалин, тэтгэлэг, тэтгэмж, хөнгөлөлттэй зээлийн санхүүжилтийн эх үүсвэр, түүнийг” гэснийг “санхүүгийн дэмжлэг” гэж тус тус өөрчлөх саналыг дэмжье.

Зөвшөөрсөн

35


Татгалзсан 

 5


Бүгд


40


87.5 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 31. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай хуулийн төсөлтэй хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг хасах саналыг дэмжье.

Зөвшөөрсөн

35


Татгалзсан 

 7


Бүгд


42


83.3 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 32. Төслийн 18.2 дахь хэсгийн “цалин, тэтгэлэг, тэтгэмж, хөнгөлөлттэй зээл авах шалгуур үзүүлэлт, нөхцөл,” гэснийг “санхүүгийн дэмжлэг авах” гэж “өөрийн хүсэлт, өргөдлийг гарган эрх бүхий байгууллагад тогтоосон журам, хугацаанд хүргүүлж” гэснийг “хүсэлтээ гарган” гэж өөрчлөх саналыг дэмжье.

Зөвшөөрсөн

35


Татгалзсан 

 8


Бүгд


43


81.4 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 33. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай хуулийн төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай, Боловсролын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Компанийн тухай хуульд нэмэлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг буцаах гэсэн саналыг дэмжье.

Зөвшөөрсөн

41


Татгалзсан 

 4


Бүгд


45


91.1 хувийн саналаар дэмжигдлээ. 

Нийгмийн бодлого, боловсрол, соёл, шинжлэх ухааны байнгын хороогоор дэмжигдээгүй зарчмын зөрүүтэй саналын томъёоллоор санал хураалт явуулав. 

Улсын Их Хурлын гишүүн Д.Оюунхорол, П.Алтангэрэл, Д.Дондог нарын гаргасан, 1. Төслийн “сурлагын өндөр амжилт гарган суралцаж буй суралцагчид, тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно.” гэсэн 8.3.3 дахь заалтыг хасах саналыг дэмжих боломжгүйг дэмжье.

Зөвшөөрсөн

10


Татгалзсан 

35


Бүгд


45


77.8 хувийн саналаар дэмжигдсэнгүй. 

Хууль санаачлагчид нь буцаах тухай Улсын Их Хурлын тогтоолын төслийг баталъя.

Зөвшөөрсөн

35


Татгалзсан 

10


Бүгд


45


77.8 хувийн саналаар тогтоол батлагдлаа. 

Өглөөний хуралдаан 14 цаг 17 минутад завсарлав. 
Үдээс хойшхи хуралдаан 16 цаг 41 минутад эхэлж, ирвэл зохих 76 гишүүнээс 51 гишүүн ирж, 67.1 хувийн ирцтэй байв. Үүнд: 

Чөлөөтэй: Н.Ганбямба, Л.Гансүх, Л.Гүндалай, Д.Дамба-Очир, Д.Одхүү, Д.Тэрбишдагва. 

Өвчтэй: Ц.Батбаяр.
Тасалсан: З.Алтай, Р.Амаржаргал, Д.Арвин, Б.Батбаяр, Н.Батбаяр, Х.Баттулга, Б.Бат-Эрдэнэ, С.Баяр, Г.Баярсайхан, Д.Батбаяр, Х.Наранхүү, С.Оюун, Ц.Сэдванчиг, Х.Тэмүүжин, Б.Чойжилсүрэн, О.Чулуунбат, Ц.Шинэбаяр, Ж.Энхбаяр. 

Долоо. БНХАУ-ын Засгийн газраас Монгол Улсын Засгийн газарт олгох 500.0 сая ам долларын Экспортын зээлийг ашиглах тухай Монгол Улсын Сангийн яам, Хятадын Экспорт-Импорт банкны хооронд 2011 оны 6 дугаар сарын 16-ны өдөр байгуулсан Ерөнхий хэлэлцээрийг соёрхон батлах тухай хуулийн төсөл  

Хэлэлцэж буй асуудалтай холбогдуулан Сангийн сайд С.Баярцогт, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Аюулгүй байдал, гадаад бодлогын байнгын хорооны референт П.Туяа, С.Энхцэцэг нарын бүрэлдэхүүнтэй ажлын хэсэг байлцав. 


Хуулийн төслийн талаарх төсөл санаачлагчийн илтгэлийг Сангийн сайд С.Баярцогт танилцуулав. 
Хуулийн төслийг хэлэлцсэн тухай Аюулгүй байдал, гадаад бодлогын байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Я.Батсуурь танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн С.Эрдэнэ, Су.Батболд, Д.Ганхуяг, С.Бямбацогт нарын асуусан асуултад Сангийн сайд С.Баярцогт хариулж, тайлбар хийв. 

Д.Дэмбэрэл: БНХАУ-ын Засгийн газраас Монгол Улсын Засгийн газарт олгох 500.0 сая ам долларын Экспортын зээлийг ашиглах тухай Ерөнхий хэлэлцээрийг соёрхон батлах тухай хуулийн төслийг баталъя. 

Зөвшөөрсөн

38


Татгалзсан 

 9


Бүгд


47


80.9 хувийн саналаар хууль батлагдлаа. 
Уг асуудлыг 17 цаг 20 минутад хэлэлцэж дуусав.

Найм. Монгол Улсын Засгийн газар, НҮБ-ын Хөдөө аж ахуйг хөгжүүлэх Олон улсын сангийн хооронд байгуулсан “Зах зээл, бэлчээрийн удирдлагын хөгжил төсөл”-ийн Санхүүжилтийн хэлэлцээрийг соёрхон батлах тухай хуулийн төсөл  

Хэлэлцэж буй асуудалтай холбогдуулан Сангийн сайд С.Баярцогт, Хүнс, хөдөө аж ахуй, хөнгөн үйлдвэрийн дэд сайд З.Золжаргал, тус яамны Стратеги төлөвлөлт, бодлогын газрын дарга Л.Чой-Иш, Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, “Хөдөөгийн ядуурлыг бууруулах хөтөлбөр”-ийн удирдагч Д.Далантайням, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Аюулгүй байдал, гадаад бодлогын байнгын хорооны референт П.Туяа, С.Энхцэцэг нарын бүрэлдэхүүнтэй ажлын хэсэг байлцав. 


Хуулийн төслийн талаарх төсөл санаачлагчийн илтгэлийг Сангийн сайд С.Баярцогт танилцуулав. 
Хуулийн төслийг хэлэлцсэн тухай Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Х.Жекей танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Ц.Даваасүрэн, Я.Батсуурь нарын асуусан асуултад Сангийн сайд С.Баярцогт хариулж, тайлбар хийв. 

Д.Дэмбэрэл: Монгол Улсын Засгийн газар, НҮБ-ын Хөдөө аж ахуйг хөгжүүлэх Олон улсын сангийн хооронд байгуулсан “Зах зээл, бэлчээрийн удирдлагын хөгжил төсөл”-ийн Санхүүжилтийн хэлэлцээрийг соёрхон батлах тухай хуулийн төслийг баталъя. 

Зөвшөөрсөн

35


Татгалзсан 

Бүгд

77.8 хувийн саналаар хууль батлагдлаа. 
Уг асуудлыг 17 цаг 37 минутад хэлэлцэж дуусав.

Ес. Монгол Улсын Засгийн газар, Олон Улсын хөгжлийн ассоциацийн хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай хуулийн төсөл 

Хэлэлцэж буй асуудалтай холбогдуулан Сангийн сайд С.Баярцогт, Зээл, тусламжийн бодлого, хамтын ажиллагааны газрын дарга Б.Хүрэнбаатар, Усны үндэсний хорооны нарийн бичгийн дарга Д.Доржсүрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Аюулгүй байдал, гадаад бодлогын байнгын хорооны референт П.Туяа, С.Энхцэцэг нарын бүрэлдэхүүнтэй ажлын хэсэг байлцав. 


Хуулийн төслийн талаарх төсөл санаачлагчийн илтгэлийг Сангийн сайд С.Баярцогт танилцуулав. 
Хуулийн төслийг хэлэлцсэн тухай Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Э.Мөнх-Очир танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Ц.Цэнгэл, Ц.Даваасүрэн нарын асуусан асуултад Сангийн сайд С.Баярцогт хариулж, тайлбар хийв. 

Д.Дэмбэрэл: Монгол Улсын Засгийн газар, Олон Улсын хөгжлийн ассоциацийн хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай хуулийн төслийг баталъя. 

Зөвшөөрсөн

41

87.2 хувийн саналаар хууль батлагдлаа. 
Уг асуудлыг 17 цаг 50 минутад хэлэлцэж дуусав.

Арав. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай, Иргэний хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Компанийн тухай хуульд нэмэлт оруулах тухай, Төрийн албаны тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай хуулийн дагаж мөрдөх журмын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/ 


Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, Ерөнхийлөгчийн ахлах зөвлөх П.Цагаан, Ерөнхийлөгчийн эрүүл мэнд, боловсрол, шинжлэх ухаан, технологийн бодлого, шашны асуудлын зөвлөх Р.Болд, Боловсрол, соёл, шинжлэх ухааны яамны Мэргэжлийн боловсролын газрын дарга М.Баасанжав, мөн яамны Мэргэжлийн боловсролын газрын ахлах мэргэжилтэн Б.Батренчин, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 


Хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүл, Су.Батболд нарын асуусан асуултад Монгол Улсын Ерөнхий сайд С.Батболд, Улсын Их Хурлын гишүүн Д.Оюунхорол, Сангийн сайд С.Баярцогт нар хариулж, тайлбар хийв. 
Д.Дэмбэрэл: 1.Төслийн “сурлагын өндөр амжилт гарган суралцаж буй суралцагчид, тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно.” гэсэн 8.3.3 дахь заалтыг төсөлд хэвээр үлдээх саналыг дэмжье.

90.4 хувийн саналаар дэмжигдлээ. 

Улсын Их Хурлын гишүүн Р.Гончигдорж санал хэлэв.


Дээд боловсролын санхүүжилт, суралцагчдын нийгмийн баталгааны тухай хуулийн төслийг баталъя. 

98.1 хувийн саналаар хууль батлагдлаа. 
Дээд боловсролын тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

100.0 хувийн саналаар хууль батлагдлаа. 
Төрийн албан тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг баталъя. 

50


Татгалзсан 

 3


Бүгд


53


94.3 хувийн саналаар хууль батлагдлаа. 
Төрийн албаны тухай хуульд өөрчлөлт оруулах тухай хуулийн төслийг баталъя. 

96.2 хувийн саналаар хууль батлагдлаа. 
Бусад. Эцсийн найруулга

УИХ-ын дарга Д.Дэмбэрэл БНХАУ-ын Засгийн газраас Монгол Улсын Засгийн газарт олгох 500.0 сая ам долларын Экспортын зээлийг ашиглах тухай Ерөнхий хэлэлцээрийг соёрхон батлах тухай /17.20 цагт/, Монгол Улсын Засгийн газар, НҮБ-ын Хөдөө аж ахуйг хөгжүүлэх Олон улсын сангийн хооронд байгуулсан “Зах зээл, бэлчээрийн удирдлагын хөгжил төсөл”-ийн Санхүүжилтийн хэлэлцээрийг соёрхон батлах тухай /17.37 цагт/, Монгол Улсын Засгийн газар, Олон Улсын хөгжлийн ассоциацийн хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай /17.50 цагт/, Дээд боловсролын санхүүжилт, суралцагчдын нийгмийн баталгааны тухай /18.19 цагт/, Дээд боловсролын тухай хуульд нэмэлт, өөрчлөлт оруулах тухай /18.19 цагт/, Төрийн албаны тухай хуульд өөрчлөлт оруулах тухай /18.20 цагт/, Төрийн албан тухай хуульд өөрчлөлт оруулах тухай хуулийг дагаж мөрдөх журмын тухай /18.20 цагт/ хуулийн болон Улсын Их Хурлын 2011 оны намрын ээлжит чуулганаар хэлэлцэх асуудлын тухай /10.20 цагт/, Монгол Улсын 2010 оны нэгдсэн төсвийн гүйцэтгэл батлах тухай /10.35 цагт/, Монгол Улсын эдийн засаг, нийгмийг 2012 онд хөгжүүлэх тухай үндсэн чиглэл батлах тухай /12.02 цагт/, Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийн эцсийн найруулга /13.16 цагт/-ыг уншиж танилцуулав.

Дээрх эцсийн найруулгуудтай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хууль, тогтоолуудын эцсийн найруулгыг сонсов. 
17.20-17.25 цагт Улсын Их Хурлын гишүүн Д.Тэрбишдагвын урилгаар нэр бүхий Монгол Улсын иргэд УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./ 
Уг асуудлыг 18 цаг 19 минутад хэлэлцэж дуусав. 

Улсын Их Хурлын дарга Д.Дэмбэрэл Улсын Их Хурлын 2010 оны хаврын чуулганыг хааж үг хэлэв. 

Төрийн дуулал эгшиглэв.

Хуралдаан 18 цаг 37 минутад өндөрлөв.
Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ

ЧУУЛГАНЫ 2011 ОНЫ 7 ДУГААР САРЫН 09-НИЙ ӨДӨР 

(БЯМБА ГАРИГ)-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 17 минутад эхлэв.


Д.Дэмбэрэл: Эрхэм гишүүд ээ, та бүхний энэ өдрийн амар амгаланг айлтгая. Улсын Их Хурлын 2011 оны намрын ээлжит чуулганы энэ өдрийн хуралдааны ирц хангагдсан байна. 7 сарын 09-ний өдрийн нэгдсэн хуралдааныг нээснийг мэдэгдье. 


Өнөөдрийн хуралдаанаар хэлэлцэх асуудлыг та бүхэнд танилцуулъя. Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл, 


Монгол Улсын 2010 оны төсвийн гүйцэтгэл батлах тухай УИХ-ын тогтоолын төсөл, Засгийн газрын 2010 оны жилийн эцсийн санхүүгийн тайлан, хоёр дахь хэлэлцүүлэг, 


Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийн төсөл, хэлэлцэх эсэх, 


Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай УИХ-ын тогтоолын төсөл, анхны хэлэлцүүлэг, 


Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүд эдгээр асуудлыг өнөөдөр хэлэлцэхээр төлөвлөлөө. 


Хуралдааны хэлэлцэх асуудлын эхний асуудалдаа оръё. Улсын Их Хурлын 2011 оны намрын ээлжит чуулганаар хэлэлцэх асуудлын тухай. Тогтоолын төслийг Байнгын хороо санаачилсан байгаа. Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Ж.Сүхбаатар танилцуулна. Индэрт урьж байна. 


Ж.Сүхбаатар: УИХ-ын дарга, эрхэм гишүүд ээ, 


Монгол Улсын Их Хурлын тухай хуулийн 15 дугаар зүйлийн 15.2 дахь хэсэгт заасны дагуу УИХ-ын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг Төрийн байгуулалтын байнгын хорооноос боловсруулж, 2011 оны 7 сарын 07-ны өдрийн хуралдаанаараа хэлэлцээд, дараах санал, дүгнэлтийг чуулганы нэгдсэн хуралдаанд танилцуулж байна. 

УИХ-ын 2011 оны намрын ээлжит чуулганаар хэлэлцэх асуудалтай холбогдуулан Монгол Улсын Ерөнхийлөгч УИХ-ын Байнгын хороодоос нийт 64 хууль, бусад шийдвэрийн төслийг хэлэлцүүлэхээр саналаа ирүүллээ. Дээрх тогтоолын төсөлд УИХ-ын намрын ээлжит чуулганаар хэлэлцүүлэхээр хуульд заасан төслүүд, Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд тусгагдаж, УИХ-д өргөн мэдүүлэгдсэн, УИХ-ын даргын захирамжаар байгуулагдсан ажлын хэсгээс боловсруулж байгаа хууль, бусад шийдвэрийн төслүүдийг тусгалаа. 

Байнгын хорооны хуралдаан дээр УИХ-ын гишүүн Ц.Мөнх-Оргил, Ө.Энхтүвшин нар Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд тусгагдсан боловч УИХ-д хараахан өргөн мэдүүлэгдээгүй байгаа хуулийн төслийг бусад асуудалд оруулах нь зүйтэй талаар санал хэлснийг гишүүд дэмжлээ. УИХ-ын гишүүн Э.Мөнх-Очир Тэсэрч, дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн төслийг цаашид УИХ-аар хэлэлцүүлэн шийдвэрлэх шаардлагатай байгаа талаар саналаа хэлсэн болно. 

УИХ-ын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг эрхэм гишүүдэд хүргэж танилцуулсан болно. 

Энэхүү тогтоолын төслийг Байнгын хорооны хуралдаанд оролцсон гишүүд санал нэгтэй дэмжиж, нэгдсэн хуралдаанаар хэлэлцүүлэх нь зүйтэй гэж үзлээ. 

УИХ-ын эрхэм гишүүд ээ, УИХ-ын 2011 оны намрын ээлжит чуулганаар хэлэлцэх асуудлын тухай УИХ-ын тогтоолын төслийн талаарх Байнгын хорооны санал, дүгнэлтийг хэлэлцэн Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6-д заасан журмын дагуу төслийг баталж өгөхийг та бүхнээс хүсье. 


Д.Дэмбэрэл: Баярлалаа. Байнгын хорооны тогтоолын талаар асуух асуулттай гишүүд байна уу? Алга байна. 


Улсын Их Хурлын 2011 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг баталъя гэсэн санал хураалт явуулъя. 


44 гишүүн санал хураалтад оролцож, 33 гишүүн зөвшөөрч 75.0 хувийн саналаар тогтоол батлагдлаа. 


Энэ гарч байгаа тогтоол дээр гишүүдэд тарсан байгаа. эцсийн найруулгын саналтай гишүүн байна уу? Алга байна. Энэ тогтоолын эцсийн найруулгыг сонслоо. 


Дараагийн асуудалдаа оръё. Монгол Улсын 2010 оны төсвийн гүйцэтгэл болон Засгийн газрын 2010 оны санхүүгийн нэгдсэн тайлангийн хоёр дахь хэлэлцүүлгийг явуулъя. Хоёр дахь хэлэлцүүлгээр Төсвийн зарлагын хяналтын дэд хорооны санал, дүгнэлтийг бид хэлэлцдэг. Санал, дүгнэлтийг сонсъё. Зарлагын хяналтын дэд хорооны дүгнэлтийг УИХ-ын гишүүн Ц.Сэдванчиг танилцуулна. Индэрт урьж байна. 


Ц.Сэдванчиг: Улсын Их Хурлын дарга, эрхэм гишүүд ээ,

Засгийн газраас Монгол Улсын 2010 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайланг  2011 оны 4 дүгээр  сарын 27-ны  өдөр Улсын Их Хуралд өргөн мэдүүлсэн.   

Монгол Улсын 2010 оны төсвийн гүйцэтгэл, Засгийн газрын санхүүгийн нэгтгэсэн тайлангийн эхний хэлэлцүүлгийг Улсын Их Хурлын чуулганы 2011 оны 6 дугаар сарын 02-ны өдрийн нэгдсэн хуралдаанаар хэлэлцээд хоёрдахь хэлэлцүүлэгт бэлтгүүлэхээр Төсвийн зарлагын хяналтын дэд хороо болон Байнгын хороодод шилжүүлсэн билээ.

Байнгын хороод 2011 оны 6 дугаар сарын 07-08-ны өдрүүдэд Монгол Улсын 2010 оны төсвийн гүйцэтгэл, Засгийн газрын санхүүгийн нэгдсэн тайлангийн хоёр дахь хэлэлцүүлгийг хийж, Төсвийн зарлагын хяналтын дэд хороонд санал, дүгнэлтээ ирүүлсэн байна.

Төсвийн зарлагын хяналтын дэд хороо 2011 оны 6 дугаар сарын 14-ний өдрийн хуралдаанаараа Монгол Улсын 2010 оны төсвийн гүйцэтгэл, Засгийн газрын санхүүгийн нэгтгэсэн тайланг хэлэлцээд дараахь санал, дүгнэлтийг гарган Та бүхэнд танилцуулж байна.

Засгийн газраас Монгол Улсын 2010 оны төсвийн гүйцэтгэл, Засгийн газрын нэгтгэсэн тайланг мөрдөж буй аргачлал, нягтлан бодох бүртгэлийн олон улсын стандартад нийцүүлэн гаргасан байна гэж үзэв.

Монгол Улсын нэгдсэн төсвийн 2010 оны гүйцэтгэлээр нэгдсэн төсвийн нийт орлогын бүрдүүлэлт 115.8 хувийн биелэлттэй, нийт зарлага 97.2 хувийн биелэлттэй гарч улмаар төсвийн тэнцэл 40.7 тэрбум төгрөгийн ашигтай гарсан байна.  

Улсын Их Хурлын эрхэм гишүүд ээ,

Монгол Улсын нэгдсэн төсвийн 2010 оны нийт орлого 3,122.5 тэрбум төгрөгт хүрч, орлогын төлөвлөгөөнөөс 426.4 тэрбум төгрөгөөр буюу 15.8 хувиар давж биелэн, 2009 оноос 1,128.5 тэрбум төгрөг буюу 56.6 хувиар өссөн байна. Монгол Улсын нэгдсэн төсвийн орлого дотоодын нийт бүтээгдэхүүнд эзлэх хувь 37.8 хувь болж, өмнөх оноос 4.9 пунктээр өсчээ. 

Монгол Улсын нэгдсэн төсвийн орлогыг нэр төрлөөр нь авч үзвэл татварын орлого 86.1 хувь, татварын бус орлого 12.5 хувь, тусламжийн орлого 1.2 хувь, хөрөнгийн орлого 0.2 хувийг тус тус эзэлж байна.

Монгол Улсын төсвийн орлого 2,488.5 тэрбум төгрөгт хүрч, төлөвлөснөөс 348.0 тэрбум төгрөг буюу 16.3 хувиар давж биелсэн байна.

Монгол Улсын нэгдсэн төсвийн 2010 оны нийт зарлага 3,175.7 тэрбум төгрөгөөр батлагдсанаас 3,080.7 тэрбум төгрөгийн буюу төлөвлөгдсөн нийт зардлын 97.0 хувь, улсын төсвийн нийт зарлага 2,423.1 тэрбум төгрөгөөр батлагдсанаас 2,367.2 тэрбум төгрөгийн буюу нийт төлөвлөгдсөн зардлын 94.2 хувийн гүйцэтгэлтэй гарчээ.

Өнгөрсөн 2010 онд улсын төсвийн хөрөнгөөр нийт 473,2 тэрбум төгрөгийн барилга байгууламж, төсөл арга хэмжээг санхүүжүүлсэн гүйцэтгэл гарч байгаа бөгөөд үүнийг 2009 оны гүйцэтгэлтэй харьцуулахад 98.6 тэрбум төгрөг буюу 26,3 хувиар өсч байгаа боловч 2010 оны батлагдсан төсөвтэй харьцуулахад 89,1 хувийн гүйцэтгэлтэй гарсан байна.

Тайланд 2010 онд барилга байгууламж барихад 406,3 тэрбум төгрөгийн хөрөнгө оруулалт хийсэн нь нийт хөрөнгө оруулалтын 85,9 хувийг эзэлж байгаа бөгөөд төсөвт байгууллагуудын байрны их засварын зардалд 28,2 тэрбум, тоног төхөөрөмж, техник хэрэгсэл худалдан авахад 38,7 тэрбум төгрөг зарцуулсан нь төслийн нийт хөрөнгө оруулалтын 14,1 хувийг эзэлж байна.

Хандивлагч орон, олон улсын санхүүгийн байгууллагаас 2010 онд 91.2 тэрбум төгрөгийн гадаад зээлийг авч ашигласан ба гадаад зээлийн үндсэн төлбөрийн эргэн төлөлтөд 157.8 тэрбум төгрөгийг төлж, Засгийн газрын гадаад өрийн үлдэгдэл 2010 оны жилийн эцсийн байдлаар 2,209.6 тэрбум төгрөгт хүрсэн нь ДНБ-ий 20.3 хувьтай (өнөөгийн үнэ цэнээр) тэнцэж байна.

2010 онд нийгмийн даатгалын сангийн шимтгэлийн орлогын төлөвлөгөөг 49.4 тэрбум төгрөгөөр буюу 13.9 хувиар давуулан биелүүлсэн. 2010 онд шимтгэлийн орлого 2009 оныхоос 78.9 тэрбум төгрөгөөр өссөн байна.  

2010 онд нийгмийн даатгалын сангаас тэтгэвэр, тэтгэмж төлбөр, тусламж, үйлчилгээний зарлагын төлөвлөгөөг 96.6 хувиар биелүүлсэн байна.

            Хүний хөгжил санд ашигт малтмалын нөөц ашигласны төлбөрөөс 110.0 тэрбум төгрөгийн орлого төвлөрөхөөс 117.2 тэрбум  төгрөгийн орлого, хувьцааны ногдол ашгаар (Эрдэнэт УҮГ) 41.0 тэрбум  төгрөг төвлөрч, нийт орлогын гүйцэтгэл 158.1 тэрбум төгрөгөөр буюу 5 хувиар давж биелсэн байна.

Улсын Их Хурлын эрхэм гишүүд ээ,

Монгол Улсын 2010 оны төсвийн гүйцэтгэл, Засгийн газрын санхүүгийн нэгтгэсэн тайланг Улсын Их Хурлын Байнгын хороод хэлэлцээд төсвийн гүйцэтгэлийг батлах саналаа ирүүлсэн байна.

Хөрөнгө оруулалтын ажлын гүйцэтгэлд тавих хяналт хангалтгүй байгаагаас чанаргүй барилга, байгууламж их гарч байгаад дүгнэлт хийх, хөрөнгө оруулалтын явц, гүйцэтгэлд тавих хяналтыг чангатгах, сайжруулах, тодорхой хариуцах эзэнтэй болгох талаар Засгийн газар, Төрийн Аудитын байгууллагууд анхаарч ажиллах нь зүйтэй гэж Төсвийн байнгын хороо үзжээ.

Мөн Санхүү, төсвийг зохистой удирдаж холбогдох хууль эрхийн актыг мөрдөж ажиллаагүй орон нутгийн Төсвийн ерөнхий захирагчид болон тэдгээрийн Санхүү, төрийн сангийн хэлтсийн холбогдох ажилтнуудад хариуцлага тооцох явдал хангалтгүй байна гэж Үндэсний аудитын газраас гаргасан дүгнэлтийг хэрэгжүүлэх шаардлагатай гэж үзсэн байна. 

Төсвийн зарлагын хяналтыг сайжруулах, алдагдал ихтэй ажиллаж байгаа төрийн өмчийн болон төрийн өмчийн оролцоотой аж ахуйн нэгжүүдэд Засгийн газраас тавих хяналтыг чангатгаж алдагдлын шалтгаан нөхцөлийг судлан үзэх шаардлагатай гэж Төсвийн байнгын хороо үзжээ.  

Хөрөнгийн зардал болон эргэж төлөгдөх цэвэр зээлийн гүйцэтгэл төлөвлөсөн хэмжээнээсээ нэлээд дутуу гүйцэтгэлтэй гарч байгаад дүгнэлт хийх, Хөрөнгө оруулалтын аудитыг хөрөнгө оруулалт тус бүр дээр нь хийх, гүйцэтгэлийг чанаргүй хийсэн гэсэн дүгнэлт, аудитын зөвлөмжийн дагуу холбогдох албан тушаалтанд Засгийн газраас хариуцлага тооцох, хөрөнгө оруулалтыг цаг хугацаанд нь гүйцэтгэх, төсвийн хэмнэлт гэдэг ойлголтыг тодорхой болгох, ажлаа хийгээгүй тохиолдолд хариуцлага тооцох,  гүйцэтгэлийн тайланд төсвийн орлогод 0.2 хувийг төрийн өмчийн компаниудын ногдол ашиг эзэлж байгаад дүгнэлт хийж Засгийн газарт тодорхой үүрэг өгч төрийн өмчийн аж ахуйн нэгжүүдийн хувьчлалын асуудал ярих, төсвийн урсгал зардлыг багасгах чиглэлээр төсөвт зарлагын шинэчлэл хийх шаардлагатай гэж Төсвийн болон Эдийн засгийн байнгын хороод үзжээ.

Төсвийн ерөнхийлөн захирагчид зардлыг хэтрүүлсэн тохиолдолд авах арга хэмжээг тодорхой болгох, хөдөөд чиглэсэн бодлого боловсруулах, төсвийн хөрөнгөөр санхүүжилт хийх арга аргачлалын тооцооллыг шинэчлэх, тэтгэврийн зөрүүг арилгах асуудлыг яаралтай шийдэж, шаардагдах хөрөнгийг төсөвт тусгуулан батлуулахад анхаарах, боловсрол, эрүүл мэнд, нийгмийн хамгааллын салбарын төсвийг боловсруулж батлахдаа анхан шатны байгууллагуудын санхүүжилтэд түлхүү анхаарах, бууруулахгүй байх, соёлын өвийг хамгаалах, хадгалахад шаардагдах төсөвт зардалд санхүүжүүлэх хөрөнгө тусгах, 2010 оны батлагдсан төсвийн гүйцэтгэл, төсвийн хуулийн хэрэгжилт, төсвийн үр ашиг, төсвийн хэтрэлтийн тухай шийдвэр гаргах талаар Улсын Их Хурал, Байнгын хороод оновчтой хэлэлцүүлэг хийгдэхгүй байгаад анхаарах шаардлагатай гэж Нийгмийн бодлого, боловсрол, соёл, шинжлэх ухааны байнгын хороо үзжээ.

Төсвийн хөрөнгийг тухайн байгууллагын урсгал зардлыг санхүүжүүлэх бус тодорхой үр дүнд хүрэх арга хэмжээг санхүүжүүлэхэд анхаарах, тухайн жилийн төсвийн төлөвлөлтийг боловсронгуй болгох, төсвийн хөрөнгийн зарцуулалтын үр дүнд дүгнэлт хийж, төсөв хэтрүүлэн зарцуулсан албан тушаалтанд хариуцлага хүлээлгэх хуулийн заалтыг хэрэгжүүлэх, аудитын байгууллагаас нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд өгсөн дүгнэлт, зөвлөмж, хариуцлагатай холбоотой хуульд өөрчлөлт оруулах саналыг Улсын Их Хуралд өргөн мэдүүлэх, шаардлагатай гэж үзвэл төсвийн гүйцэтгэлийн талаар авах арга хэмжээний тухай Улсын Их Хурлын тогтоолын төсөлд оруулах, төсөв захиран зарцуулах албан тушаалтны эрх, үүргийг тодорхой болгож, хариуцлагыг өндөржүүлэх зорилгоор төсөв, төсвийн санхүүжилттэй холбоотой хууль, тогтоомжид өөрчлөлт оруулах шаардлагатай гэж Хууль зүйн байнгын хороо үзжээ.

Төсвийн зарлагын хяналтын дэд хорооны хуралдаан дээр Улсын Их Хурлын гишүүд Монгол Улсын 2010 оны төсвийн гүйцэтгэл, Засгийн газрын санхүүгийн нэгдсэн тайлан, Аудиторын санал дүгнэлттэй холбогдуулан асуулт асууж тодорхой хариулт авсан бөгөөд Үндэсний Аудитын газраас хязгаарлалттай санал, дүгнэлт гаргасан төсвийн ерөнхийлөн захирагч нарт төсөв хэтрүүлсэн болон бусад зөрчлийн шалтгаан, тэдэнд ямар хариуцлага ногдуулах талаар асуулт асууж, хариулт авсан болно. 
Би ерөнхийдөө ингээд дэлгэрэнгүй танилцуулгыг та бүхэнд тараасан байгаа учраас яриагаа энэ танилцуулгыг жаахан товчилъё гэж бодож байна. 

Ингээд Улсын Их Хурлын эрхэм гишүүд ээ,
"Монгол Улсын 2010 оны төсвийн гүйцэтгэл, Засгийн газрын санхүүгийн нэгдсэн тайланг" Төсвийн зарлагын хяналтын дэд хорооны хуралдаанаар хэлэлцээд "Монгол Улсын 2010 оны төсвийн гүйцэтгэл, санхүүгийн нэгдсэн тайланг батлах тухай" Улсын Их Хурлын тогтоолын төслийг батлах нь зүйтэй гэсэн саналыг Дэд хорооны хуралдаанд оролцсон гишүүд санал нэгтэй дэмжсэн болно.

Монгол Улсын 2010 оны төсвийн гүйцэтгэл, Засгийн газрын санхүүгийн нэгдсэн тайланг хэлэлцэн баталж өгөхийг хүсье.

Анхаарал тавьсанд баярлалаа.


Д.Дэмбэрэл: Баярлалаа. Төсвийн зарлагын хяналтын дэд хорооны илтгэлээс асуух асуулттай гишүүн байна уу? Алга байна. Асуух асуулт байхгүй бол Монгол Улсын 2010 оны төсвийн гүйцэтгэлийг батлах тухай Улсын Их Хурлын тогтоолын төслийг баталъя гэсэн санал хураалт явуулъя. 


54 гишүүн санал хураалтад оролцож, 41 гишүүн зөвшөөрч 75.9 хувийн саналаар тогтоол батлагдлаа. 

Тогтоолыг та бүхэнд тараасан байгаа. 2010 оны төсөв бидний төлөвлөж байсан, бодож байсан тэр үр дүнг авчирсан байгаа. төсвийн алдагдал өндөр төлөвлөгдсөн гэж их шүүмжлэгдэж байсан. Тэгвэл төсвийн алдагдал бүхэлдээ хаагдсан. Нэлээн сайн төсөв орж ирсэн. Зарлагын хяналтын дэд хороо болон бусад гишүүдийн төсөв дээр гарч байгаа зарим зөрчлүүдийг анхаарах ёстой байгаа юм шүү. Энэ тогтоолын төслийн эцсийн найруулгын талаар саналтай гишүүн байна уу? Алга байна. Тогтоолын эцсийн найруулгыг сонслоо. 

Дараагийн асуудалдаа оръё. Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолыг хэлэлцье. Хууль санаачлагчийн илтгэлийг Сангийн сайд С.Баярцогт танилцуулна. Индэрт урьж байна. 

С.Баярцогт: УИХ-ын дарга, эрхэм гишүүд ээ, 

Монгол Улсын 2010 оны төсвийн хүрээний мэдэгдэл, 2013, 2014 оны төсвийн төсөөллийг холбогдох хууль тогтоомжийг баримтлан боловсруулж, хэлэлцүүлэхээр оруулж байна. Ирэх жилийн төсвийн хүрээ, түүний дараагийн хоёр жилийн төсвийн төсөөлөл өмнөх жилүүдээс нэлээн онцлогтой юм. Үүнд: 

1.2012 оны төсвийн хүрээнд Засгийн газрын үйл ажиллагааны хөтөлбөрийн хэрэгжилтийн дуусгавар оны төсвийн макро үзүүлэлтүүдийг илэрхийлж байгаа бөгөөд энэ агуулгаараа орлогыг бүрэн дайчлах, улсын зарлага, санхүүжилт, хөрөнгө оруулалтыг салбар бүрээр тавигдсан зорилтуудыг хангаж, сонгогч олон түмний Засгийн газрыг бүрдүүлж байгаа улс төрийн намуудын сонгуулийн хөтөлбөрөөр улс орноо хөгжүүлэх, ард түмний аж байдлыг дээшлүүлэх талаар авсан улс төрийн амлалтуудыг хангахад чиглэгдэж байгаа юм. 

2.Энэхүү баримт бичиг нь Засгийн газрын бүрэн эрхийн хугацаанд улсын төсөв, санхүүгийн талаар авч хэрэгжүүлсэн шинэчлэлт, эдгээртэй холбогдсон хууль, эрх зүйн шинэ орчин, түүний дотор өнгөрсөн оны дундуур батлагдсан Төсвийн тогтвортой байдлын тухай хуулийг баримтлан боловсруулсан анхны дунд хугацааны төсвийн хүрээний мэдэгдлийн төсөл юм. 

3.Стратегийн зарим ордуудын олборлолт, ашиглалтын үйл явц идэвхжихийн зэрэгцээ эрдэс баялгийн бүтээгдэхүүний зах зээлийн үнэ манай улсын хувьд харьцангуй тааламжтай байгаа нь дунд хугацаанд хадгалагдах төлөв ажиглагдаж байна. 

4.2012-2014 оны төсвийн жилүүд нь төсөв, санхүүгийн удирдлагын шинэ тогтолцоог улам гүнзгийрүүлж, санхүүгийн үйлчилгээний шинэ дэд бүтцийн тогтолцоог бий болгон газрын тос, эрдэс баялгийн түүхий эдийг боловсруулах, суурь дэд бүтцийг эрчимтэй өргөтгөх, хөгжлийн санхүүгийн байгууллагаар дамжуулан эдийн засгийн потенциал чадавхийг мэдэгдэхүйц сайжруулахад чиглэсэн улсын хөрөнгө оруулалтыг нэмэгдүүлэх жилүүд байх болно. Дунд хугацааны төсвийн хүрээний мэдэгдлийн баримт бичгийн үндсэн зорилт эдийн засаг, нийгмийн хөгжлийг 2010-2015 оны тэргүүлэх чиглэлүүд, Засгийн газрын 2008-2012 оны үйл ажиллагааны мөрийн хөтөлбөрт суурилсан Засгийн газрын дунд хугацааны бодлогын зорилтуудыг санхүүгийн нөөц хөрөнгийн боломжтой уялдуулан хэрэгжүүлэхэд оршиж байгаа болно. 

Дунд хугацааны төсвийн тогтвортой байдлыг хангахын тулд Төсвийн тогтвортой байдлын хуулийн гол зарчмуудыг тоон хязгаарыг барьж ажиллахаар төсвийн хүрээний мэдэгдлийг боловсрууллаа. Үүнд: 

1.Төсвийн орлогыг тэнцвэржүүлсэн байдлаар тооцоход.

2.Нэгдсэн төсвийн алдагдлыг зорилтот түвшинд тооцсон бөгөөд 2012 оны дотоодын нийт бүтээгдэхүүний 6.7 хувьтай, 2013-2014 онуудад тус бүр 2 хувьтай байхаар боловсрууллаа. 

3.Нийт зарлагын өсөлт уул уурхайн бус дотоодын нийт бүтээгдэхүүний өсөлтөөс хэтрэхгүй байх заалтыг хангаж байгаа бөгөөд 2012 оны төсвийн зарлагын хэмжээ дотоодын нийт бүтээгдэхүүний 36.5 хувь, 2013 онд 29.4 хувь, 2014 онд 26.0 хувьтай байхаар тооцлоо. 

4.Өнөөгийн үнэ цэнээр илэрхийлэгдсэн улсын өрийн дотоодын нийт бүтээгдэхүүнд эзлэх хувь 2012 онд 60 хувь, 2013 онд 50 хувь, 2014 оноос 40 хувиас хэтрэхгүй байхаар тооцлоо. Энэхүү шаардлагыг хангаж 2012 онд дотоодын нийт бүтээгдэхүүний 44.8, 2013 онд 32.5, 2014 онд 26.5 хувьтай байхаар байна. 

2011 оны төсвийн жилээс эхлэн хуульд заасны дагуу эдийн засгийн тогтвортой байдлыг хангах, хямралаас үүдэлтэй төсвийн эрсдэлийн үр дагаврыг арилгахад баталгаа болгох зориулалттай төсвийн тогтворжуулалтын санг бүрдүүлж эхэлсэн билээ. Энэхүү сангийн хуримтлалыг хуульд заасан ёсоор 2018 он гэхэд дотоодын нийт бүтээгдэхүүний 5 хувиас доошгүй хэмжээнд бүрдүүлэх зорилтыг хангах үүднээс 2012 онд 385 тэрбум төгрөг, 2013 онд 587 тэрбум төгрөг, 2014 онд 663 тэрбум төгрөг тус тус хуримтлуулсан байх бөгөөд энэ нь дотоодын нийт бүтээгдэхүүний 3.2-3.4-т хүрэхээр байгаа юм. Дунд хугацааны төсвийн хүрээний мэдэгдлийг та бүхнээс хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Одоо Байнгын хорооны санал, дүгнэлтийг сонсъё. Төсвийн байнгын хорооны санал, дүгнэлт гарсан байна. Байнгын хорооны дарга Д.Хаянхярваа дүгнэлтээ танилцуулна. Индэрт урьж байна. 

Д.Хаянхярваа: Улсын Их Хурлын дарга, эрхэм гишүүд ээ.

Засгийн газраас Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг 2011 оны 4 дүгээр сарын 29-ний өдөр Улсын Их Хуралд өргөн мэдүүлсэн билээ. 

Уг тогтоолын төслийн хэлэлцэх эсэх тухай асуудлыг Төсвийн байнгын хорооны 2011 оны 6 дугаар сарын 07-ны өдрийн хуралдаанаар хэлэлцээд дараахь санал, дүгнэлтийг гаргалаа.  

Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг бодлогын баримт бичгүүдтэй уялдуулах, 2012 оны төсвийн тухай хуулийн төсөл, холбогдох тооцоо, судалгааны үндсэн суурь үзүүлэлт болгох  чиглэлээр  боловсруулсан байна.

Төсвийн хүрээний мэдэгдлийн төсөлд нэгдсэн төсвийн тэнцвэржүүлсэн орлогыг 2012 онд ДНБ-ий 29.8, 2013 онд 27.5, 2013 онд 24.0 хувь, нэгдсэн төсвийн нийт зарлагын хэмжээг 2012 онд ДНБ-ий 36.5, 2013 онд ДНБ-ий 29.4, 2014 онд 26.0 хувь байхаар тус тус тооцож төсвийн нийт алдагдлыг 2012 онд ДНБ-ий -6.7, 2013 онд -2.0, 2014 онд -2.0 хувь байхаар тооцжээ.

Төсвийн байнгын хорооны хуралдаан дээр Улсын Их Хурлын гишүүн Х.Баделхан нийгмийн халамжийн зардлыг 3 жилийн хугацаанд тодорхой нэг түвшинд барих, Засгийн газрын өрийг буулгах боломж байгаа эсэх, Улсын Их Хурлын гишүүн О.Чулуунбат урсгал зардал өмнөх оныхоо зардлуудаас өсөхөөр төсөөлөлтэй байна, зардал бууруулах талаар анхаарч ажиллах шаардлагатай, зардал их хэмжээгээр өсгөх дохиог зах зээлд өгөөд байж болохгүй гэсэн асуултыг асууж, тодорхой хариулт авсан болно.

Засгийн газраас өргөн мэдүүлсэн Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг Улсын Их Хурлын нэгдсэн хуралдаанаар хэлэлцүүлэх нь зүйтэй гэсэн саналаар санал хураахад Төсвийн байнгын хорооны хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ,

Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Улсын Их Хурлын тогтоолын төслийг хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Д.Дэмбэрэл: Баярлалаа. Гишүүд чимээгээ жаахан аядъя. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүн байна уу? Ц.Даваасүрэн гишүүн 

Ц.Даваасүрэн: Сайдаас ганц асуулт асууя. тэгэхээр төсвийн хүрээний мэдэгдэл бид нар хэлэлцэж байна. 2011 оны төсвийн хөрөнгө оруулалтыг бид нар үндсэндээ нийт төсөвт өртгийн 10-20 хувийг тавьсан байгаа. Үүгээр бол ажил явагдахад маш хүндрэлтэй. Та тэрийг ойлгож байгаа байх. Тэгээд тодотгол хийгдсэнгүй ээ. Бид одоо ингээд завсарлана. 10 сарын 01-нд буцаж ирнэ. Тэгэхээр энэ 20, 30 хувиар чинь ямар ч ажил хийгдэхгүй болж байгаа. хөрөнгө оруулалт бол. Тэгээд 10 сарын 01-нээс хойш ирэх жилийн сонгууль хүртэл ямар ч ажил хийгдэхгүй. Тэгэхээр энэ Засгийн газрын үйл ажиллагааны хөтөлбөр, хөрөнгө оруулалтын ажлууд чинь одоо яах юм бэ? Энэ жилийн хөрөнгө оруулалтын тэр 10, 20 хувийг гүйцээх төсөвт өртгүүдийг нь 2012 оны төсвийн хүрээний мэдэгдэлд тусгаж байна уу? Аль эсхүл төсвийн тодотгол хийх гэж байна уу? Төсвийн тодотголыг 10 сард хийлээ гээд ямар ч ажил хийгдэхгүй шүү. Тэгэхээр энэ хөрөнгө оруулалтын ажил хийгдэхгүй. 10 сараас хойш хийгдэхгүй. 1 сараас 5 сар хүртэл хийгдэхгүй. Тэгэхээр энэ хөрөнгө оруулалтын ажлын хэрэгжилтэд хэн эцсийн хариуцлага хүлээх вэ гэдгийг би бас зориуд асуумаар байна. Яагаад гэвэл энэ үйл ажиллагааны хөтөлбөр хэрэгжих найдваргүй болчихлоо шүү дээ. 

Д.Дэмбэрэл: С.Баярцогт сайд

С.Баярцогт: Гүйцэтгэх засаглалын байгууллага бол хууль тогтоох байгууллагын баталж өгсөн төсвийн хуулийн хүрээнд ажиллаж байгаа. тэгээд 2011 оны төсвийг батлахад ихэнх хөрөнгө оруулалтыг бол 30 хувиар энэ жилийн санхүүжилт нь төсөвт өртгийнхөө 30 хувь дээр байгаа. бидний бодож байснаар бол энэ хаврын чуулган дээр тодотгол хийнэ гэж ойлгож байсан. Тодотгол бол хоёр нөхцөлд хийгдэнэ. Орлогын эх үүсвэр нь нэмэгдсэн тохиолдолд, нөгөө талдаа орлогын эх үүсвэр дутсан тохиолдолд. Бидний тооцож байснаар бол Тавантолгойн орд газрын хэлэлцээр дуусаад, урьдчилгаа төлбөрийн тодорхой хувь нь signature fee буюу эргэж төлөх нөхцөлгүйгээр шууд олгох орлогын эх үүсвэр болно гэж тооцож байсан. Урьдчилсан байдлаар бол тэрбум америк долларын урьдчилгаа ярьж байгаа. энэ урьдчилгааны 500 нь signature fee буюу эргэж төлөхгүй, эргэлт буцалтгүй өгч байгаа мөнгө болж байгаа. одоогийн байдлаар. Хэрэв энэ хэлэлцээр одоо энэ богино хугацаанд эцэслэгдээд бэлэн болох юм бол бид нар УИХ-ын ээлжит бус чуулган зарлуулж оруулж ирье гэж байгаа. хэлэлцүүлье гэж байгаа. тэгвэл энэ хэлэлцээний эхний мөнгө бол орж ирнэ. 

Тэгээд энэ дээр үндэслэн тодотгол хийнэ гэсэн ийм зорилттой ажиллаж байгаа. Тэгвэл тавигдсан байгаа хөрөнгө оруулалтын төсөвт өртгийг 100 хүртэл хувь санхүүжүүлэх хэмжээний бололцоо бол бүрдэнэ гэсэн ийм зорилттой ажиллаж байсан. Цаг хугацааны хувьд энэ хаврын чуулганд амжсангүй. Тэгээд үйл ажиллагаанаас шалтгаалан хөрөнгө оруулалтын гэрээтэй холбоотой заалтуудтай холбогдуулан УИХ-д танилцуулах ёстой. Тэгэхээр зун ээлжит бус чуулган зарлаж хуралдуулах байх гэж бодож байгаа. явцаас хамааран. Тэгвэл үүнтэйгээ уялдуулаад маш тийм өргөн хүрээг хамраагүй, зөвхөн хөрөнгө оруулалтынхаа энэ жилийн санхүүжилтийг 100 хувь болгох хэмжээнд тодотгол хийж бэлтгэе гэсэн ийм зорилттой ажиллаж байгаа. тодотголын баримт бичиг нь бэлэн болсон байгаа. тодотгол хийж чадаагүй нөхцөлд бол таны хэлж байгаа хүндрэл бол гарна. Үүнээс өөрөөр санхүүжүүлэх ёсгүй. Яагаад гэвэл хуульд заасан санхүүжилт нь ийм байгаа. баярлалаа. 

Д.Дэмбэрэл: Тодруулъя. 

Ц.Даваасүрэн: Тэгэхээр энэ Засгийн газрын үйл ажиллагааны хэрэгжилтийг хангахад гуравхан сар үлдсэн байна. 7 сар, 8 сар, 9 сар, 10 сар, үндсэндээ 4 сар. Энэ дөрвөн сард бид нар ажил хийж чадахгүй бол тэгээд угаасаа 10 сараас хойш ирэх жилийн 5 сар хүртэл юу ч хийхгүй болж байгаа. манай барилгын ажил бол улирлын шинж чанартай. Тийм учраас энэ төсвийн тодотголын асуудлыг ямар ч тохиолдолд хийхгүй бол хийхгүй байна гэж байж болохгүй болоод байна. Тэгвэл үйл ажиллагааны хөтөлбөр угаасаа өнгөрөх гээд байна. Би зүгээр сая нэг бонд гаргаад, бид нар жишээ нь, 300 тэрбумын бондоор нөгөө үйлдвэрүүд дэмжинэ, ноолуур энэ тэр гээд гаргасан. Зээллэгийн хэлбэрээр ч болтугай хийхгүй бол энэ үйл ажиллагааны хөтөлбөрийн чинь 50 хувь нь ирэх жилийн 6 сар гэхэд байхгүй болох гээд байна. Тэгэхээр энэ тодотголын тухай асуудлыг бол энэ ер нь шийдэж байж чуулган завсарлахгүй бол бид нар үйл ажиллагааны хөтөлбөрийн ингээд мартаад 10 сар хүргэх юм бол үйл ажиллагааны хөтөлбөр хэрэгжихгүй шүү. Энийг л бид нар анхаарах ёстой. 

Д.Дэмбэрэл: С.Баярцогт сайд 

С.Баярцогт: Даваасүрэн гишүүний тодруулга бол санал байна гэж хувьдаа ойлгож байна. Тодорхой хэмжээний хүндрэлүүд бол гарч байгаа. гэхдээ хуулийг төсөв бол хууль. Тэгээд хуульд заагдсаны дагуу л бид нар санхүүжилтээ хийгээд явах ёстой гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. С.Эрдэнэ гишүүн 

С.Эрдэнэ: Би хоёр асуулт тавимаар байна. Нэгд, сая Баярцогт сайдын яриад байгaa тэр тэрбум долларын урьдчилгаа гэж яриад байгаа дээр. Нэгд, энэ тэрбум долларын урьдчилгааны асуудлаар Их Хурлын гишүүд хангалттай мэдээлэл байхгүй. Сураг төдий байгаа. энэ ямар гэрээ, хэлэлцээрээр энэ тэрбум долларыг авах асуудлыг ямар түвшинд хэн шийдсэн юм бэ? Энэ тэрбум доллар чинь ардаа ямар үр дүн, үр уршиг ч юм уу, эрсдэл дагуулж байгаа талаар тооцсон юм байна уу? Бид нарын сонссоноор Тавантолгой дээр үндсэндээ энэ УИХ-ын 39 дүгээр тогтоолыг зөрчиж хийсэн, хийх гэж байгаа тэр гэрээний шагналд авч байгаа нэг тэрбум доллар гэж сонссон. 

Тэгээд хоёрт гэвэл, 2011 оны улсын төсвийн бүрдүүлэлт, цоорхой байгаа гэж ойлгож байгаа. хүний хөгжлийн сангийн 490-ээд тэрбум төгрөг алдагдалтай байгаа. Энэ нөхөгдсөн үү? Энэ ямар эх үүсвэрээс нөхөв өө? Тухайн үед төсөв баталж үед Ерөнхий сайд ч тэр, Сангийн сайд ч тэр ямар асуулт тавьж байсан гэхээр Тавантолгойн хөрөнгө оруулагчдын урьдчилгаа төлбөрөөс энэ төсвийн эх үүсвэрийг бүрдүүлнэ гэсэн ийм тайлбар хийж байсан. Тэгээд одоо өнөөдөр энэ төсвийн бүрдүүлэлт чинь хангагдсан юм уу? Цоорхой хэвээрээ байгаа юм уу? Эсхүл энэ тэрбум доллараар энийг бөглөх гээд байгаа юм уу? Ямар учиртай юм бэ? Энэ талаараа тайлбар хэлэхийг хүсч байна. 

С.Баярцогт: нэг дэх асуултын хувьд Засгийн газар дээр УИХ-ын 39 дүгээр тогтоолыг хэрэгжүүлэх зорилгоор Алтанхуяг тэргүүн шадар сайдаар ахлуулсан ажлын хэсэг ажиллаж байгаа. Энэ ажлын хэсэг бол Тавантолгойн баруун цаана дахь хэсэг дээр гадаадын хөрөнгө оруулагчдын дунд бол нээлттэй тендер шалгаруулах журмаар хөрөнгө оруулагчтай хэлэлцээр хийж байгаа. хэлэлцээрийн ажлыг бол ажлын хэсэг дотроос Хүрэлбаатар сайд ахлаад хэлэлцээрийг явуулж байгаа. Хэлэлцээрийн байдлаар урьдчилсан тохиролцоонд хүрсэн. Энэ дотор бол хэд хэдэн зүйлийн шаардлагуудыг тавьж байгаа. нэгд, энд тодорхой хэмжээний уурхайг ажиллуулах дэд бүтцийн хөрөнгө оруулалтыг энэ хөрөнгө оруулагчид хийх ёстой. Хөрөнгө оруулагчид бол хамгийн тэргүүний техник технологийг ашиглаж олборлолтын үйл ажиллагаа явуулах ёстой. Дээрээс нь хөрөнгө оруулагчид бол эцсийн хэрэглэгчид хүргэх дэд бүтэц, тээврийн асуудал дээр хариуцах ёстой. Гуравт, дэлхийн зах зээлийн үнээр нүүрсийг борлуулах, тоног төхөөрөмжүүдийг бас дэлхийн зах зээлийн хамгийн хямд үнээр худалдаж авах ийм гэрээнүүдийг хийх ёстой. Дээрээс нь төмөр замын дэд бүтцэд бол тодорхой хэмжээний хөрөнгө оруулагдах ёстой. 

Хамгийн сүүлд нь энэ орд газар дээр ажиллах эрх авсны төлөө гурван төрлийн урьдчилгаа төлбөрийг бас өгөх ёстой гэсэн ийм зарчмыг УИХ-ын 39 дүгээр тогтоолоор тодорхойлж өгсөн байгаа. үүний дагуу яригдаж байгаа нэг нөхцөл нь урьдчилгаа төлбөр байгаа. урьдчилгаа төлбөрийн хувьд signature fee буюу оролцооны төлбөр гээд эргэлт буцалтгүй гэдэг төлбөр. Татварын урьдчилгаа бүтээгдэхүүн урьдчилан зарах гэсэн ийм ойлголтууд бол байгаа. яг одоогийн байдлаар бол урьдчилсан байдлаар тэрбум америк долларыг талуудтай тохиролцсон. Урьдчилгаа төлбөрийн хэлбэрээр. Түүний 500 нь оролцооны төлбөр, signature fee буюу эргэлт буцалтгүй өгөх хэмжээ. 500 нь татварын болон бусад урьдчилгааны хэлбэрээр орлогдохоор урьдчилсан байдлаар ярьсан ийм гэрээ, хэлэлцээр байгаа. үүнтэй холбогдуулан энэ дүнг ярьж байгаа. ер нь үүнтэй уялдуулан төсвийн тодотгол хийнэ гэсэн ийм зорилттой ажиллаж байсан гэдгийг хэлэх гэсэн юм. 

Хоёрт, хүний хөгжил сангийн орлого стратегийн орд газруудын ноогдол ашиг, стратегийн орд газруудын уул уурхайгаас төвлөрүүлдэг нөөцийн төлбөрийн 70 хувь, стратегийн орд газруудыг ашиглахтай холбогдуулан авч байгаа урьдчилгаа төлбөр, зээл, дөрөвт, сангийн өөрийн орлогоос бүрдэнэ гээд ингээд дөрвөн зүйлээр хатуу заасан байгаа. одоогийн байдлаар бол Эрдэнэт ноогдол ашгаа төвлөрүүлж өгч байгаа, нөөцийн төлбөрөө төвлөрүүлэн өгч байгаа, Оюутолгой компани тодорхой хэмжээгээр урьдчилгаа төлбөр 100 сая төгрөгийн өгсөн байгаа. 100 сая америк доллартай тэнцэх хэмжээний хөрөнгийг. Үлдэгдэл 390 орчим төгрөгийг бол Эрдэнэс МГЛ компаниас урьдчилсан бүтээгдэхүүн борлуулалтын тохиролцоо хийж, урьдчилан оруулж ир гэсэн үүрэг даалгавар өгсөн байгаа. энэ хэмжээнд бол явагдаж байгаа гэдгийг хэлэх гэсэн юм. Баярлалаа. 

С.Эрдэнэ: Би тодорхой хариу хүсээд байна л даа. Энэ 390 орчим тэрбум төгрөгийн чинь бүрдүүлэлт ямар түвшинд байгаа юм? Зүгээр сураг сонсоход бол, бид нар одоо дандаа сургаар асуудалд ханддаг болоод байгаа. Засгийн газар өнөөдөр гишүүдэд ямар ч бодит мэдээлэл өгдөггүй, тэгээд хэдэн сайд нар тэр танхимд сууж байгаад хуйвалдаж байгаа, яаж байгаа нь мэдэгдэхгүй тэгээд асуудлыг яриад, тэгээд үндсэндээ шууд Их Хуралд оруулж ирээд тулгаж байгаад батлуулдаг ийм практик бол үндсэндээ Их Хурал дээр тогтоод байгаа. түүний нэг жишиг нь энэ Тавантолгойн гэрээ гэж ойлгож байгаа. мөн л баахан гэрээний нөхцөлүүд тэндээ тохироод, тэгээд Байнгын хороодоор ч олигтой ярьж байгаа юм байхгүй, гишүүдэд олигтой санал, мэдээлэл хүргэж байгаа юм байхгүй, гишүүдээс ч санал авж байгаа юм байхгүй, хэдэн сайд нар сууж байгаад асуудлыг шийддэг, Их Хурал дээр оруулж ирээд тулгаж батлуулдаг энэ үйл явдал давтагдах гэж байна гэж би харж байгаа. 

С.Баярцогт: Эрдэнэ гишүүний тавих гээд байгаа асуудлыг бол санааг нь ойлголоо гэж хэлж байна. Энэ УИХ-ын 39 дүгээр тогтоол бол хүчин төгөлдөр үйлчилж байгаа Ашигт малтмалын тухай хууль дээр үндэслэн гаргасан УИХ-ын тогтоол. Энэ чиглэлийн дагуу Засгийн газарт чиглэл өгсөн байгаа. үүний дагуу Засгийн газар дээр ажлын хэсэг байгуулаад ажиллаж байгаа. Засгийн газар урьдчилсан байдлаар хэлэлцээр хийж, сонирхогч талуудтай хэлэлцээр хийгээд, Засгийн газраар хэлэлцэж дууссан. Одоо бол Үндэсний аюулгүй байдлын зөвлөлд энэ асуудлыг өргөн барина. Үндэсний аюулгүй байдлын зөвлөл дээр хэлэлцээд, эргэж Засгийн газрын хурлаар хэлэлцээд, дахин Үндэсний аюулгүй байдлын зөвлөлд танилцуулсаны дараа УИХ-ыд өргөн барьж танилцуулна. Ашигт малтмалын хууль одоо хүчин төгөлдөр мөрдөж байгаа УИХ-ын тогтоолын дагуу бид нар ийм процедураар үйл ажиллагаа нь явагдах ёстой. Хэлэлцээр бол. 

Д.Дэмбэрэл: Ш.Сайхансамбуу гишүүн асуултаа тавья. Тэгээд энэ асуулт ингээд дууссан шүү. 

Ш.Сайхансамбуу: Баярлалаа. Уг нь би бас асуух гэсэн юмыг Даваасүрэн, Эрдэнэ хоёр асуучихлаа. Тэгэхдээ нэмээд асууя. Баярцогт сайд, энэ одоо тэрбум доллар гээд ярих юм. Энэ чинь одоо ерөөсөө Их Хурлаар ороогүй батлаагүй, Үндэсний аюулгүй байдлын зөвлөлөөр ч ороогүй, тэгээд энийг одоо баталгаатай эх үүсвэр гэж ярьж болж байгаа юм уу? Нэгд. Тэгээд энэ одоо сууж байгаа Их Хурлын гишүүд бол хүлээн зөвшөөрч байна гэж ойлгоод байгаа юм байна. Энэ Тавантолгойн гэрээг бол. Нэг. 

Хоёрт, энэ нүүрсний импортоос татварын хууль боловсруулж оруулж ирнэ гэсэн. тэр хаачсан бэ? Одоо ингээд нөгөө зүгээр ачаад гаргаад байдгаараа гаргаад байх юм уу? Энэ чинь одоо тэгээд Хүний хөгжил сан руугаа нүүрснийхээ импортын орлогоос татвараас юм оруулахгүй юм уу? Экспортоос. 

Гуравт, энэ манай гишүүд чуулган завсарлаад бас бие биеэ нэлээн санасан юм шиг байгаа юм. Хоорондоо нэлээн ярьж байна л даа. Баярцогт сайдаас ийм чухал бид нар одоо 10 оныхоо юмыг яриад энэ дараагийн юмаа ярьж байхад нэг их идэвхгүй байх юм. Жаахан идэвхтэй оролц. Баярцогт сайдаас жаахан юм асуугаад, энэ гүйцэтгэл, ирэх 12 оны юм, 11 оны юмнаас юм асуух юм байхгүй юм уу? Манайханд. 

Д.Дэмбэрэл: Баярцогт сайд. Өөрөөс чинь жаахан асуулт санасан юм уу даа. Хариулъя. 

С.Баярцогт: Би бол урьдчилсан хэлэлцээрийн дүнг хэлж байна. Энийг Үндэсний аюулгүй байдлын зөвлөлөөр хэлэлцүүлээд, зарчмыг нь Үндэсний аюулгүй байдлын зөвлөл дэмжиж байвал Засгийн газраар дахин хэлэлцээд, тэгээд УИХ-д өргөн барих ёстой. Өмнөх хөрөнгө оруулалтын гэрээ яг ийм процедураар ярьж байсан. Угаасаа хуульд ч тэгж заасан байгаа. тэгээд энэ журмаараа явж байгаа. нэгэнт Үндэсний аюулгүй байдлын зөвлөлд өргөн барих хэмжээнд эцсийн байдлаар урьдчилагдсан байдлаар эцэслэгдсэн хэлэлцээрийнхээ дүн дотроос би нэг л зүйлийг та бүхэнд мэдээлж байгаа. энэ нь өөрөө төсвийн орлого болон хүний хөгжил сангийн санхүүжилттэй холбоотой учраас энэ асуудлыг тавьж байгаа. энэ нь УИХ-аар хэлэлцэгдээд, үндэсний аюулгүй байдлын зөвлөл хэлэлцсэний дараа УИХ-аар орж хэлэлцэгдээд, энэ хэмжээнд хөрөнгө оруулалтын гэрээ хийж болно гэж Засгийн газарт зөвшөөрөл өгөх юм бол холбогдох гурван сайд хэлэлцээр байгуулаад, энэ хэлэлцээр хүчин төгөлдөр болсноор урьдчилгаа төлбөрүүд бол орж эхэлнэ гэдгийг хэлэх гэсэн юм. 

Эрдэнэ гишүүний асуугаад байгаа тэр 390 гаруй тэрбум төгрөгийн санхүүжилтийн орлогын бүрдүүлэлт хэр байна гэдэг ийм асуудал яригдаж байна. Тэгэхээр МУ-ын эдийн засгийн хувьд улирлын чанартай, нийт орлого бол шууд нэг дор орж ирдэггүй. Тийм учраас бид нар орлого талдаа ч 12 сардаа хуваасан төлөвлөгөө гаргадаг, зарлага талдаа ч гэсэн 12 сараар хуваарилсан төлөвлөгөө бол гаргадаг. Жилийн нийт дүнгээр нь аваад үзвэл Хүний хөгжил сангаас бид нар бэлэн мөнгийг иргэдэд олгоход бол төсвөөс 58-62 тэрбум төгрөг сар болгон зарцуулалт нь гарах шаардлагатай байгаа. оюутны төлбөрийг тооцож байх үед бид нар 120 тэрбум төгрөг гаргаж байсан. 

Яагаад гэвэл оюутны төлбөрт оногдож байгаа хөрөнгийг хоёр сард багтаан гаргасан учраас нийт дүнг нь хуваагаад, 105 тэрбум төгрөгөө хуваагаад гаргаж байсан. Одоо бол сарын төлөвлөгөөгөөр 58-62 тэрбум төгрөг. Тэгэхээр эхний хэсгийн 7 сарын төлбөрийг бол бид нар Эрдэнэт компаниас оруулж ирж байсан, мөн Оюутолгойгоос орж ирсэн урьдчилгаа төлбөрөөр ингээд гүйцэтгэсэн. Одоо бол 7 сараас хойш орж ирэх орлогыг нь бид нар үндсэн дийлэнх хэсгийг нь Эрдэнэс Монгол компаниас бол бүрдүүлэх ёстой. Энэ хуваариараа энэ хүмүүс бол төвлөрүүлнэ гэж үзэж байгаа. одоогийн байдлаар зарлага санхүүжилтийн хувьд хүндрэлгүй явж байгаа гэдгийг хэлэх гэсэн юм. Баярлалаа. 

Ш.Сайхансамбуу: Баярцогт сайд аа, одоо тэгээд энэ Тавантолгойн гэрээ чинь ямар нэг байдлаар саатаад хойшлоод наад мөнгө чинь бүтэхгүй бол яах вэ? 

С.Баярцогт: Надаас асуултгүй та өөрөө хариуг нь мэдэж байгаа байх аа. Энэ нь хэрэв хойшлогдвол бүтээн байгуулалтын ажил хойшлогдоно. Өмнөд бүсийн дэд бүтцийн хөрөнгө оруулалт, манай экспортын төлөвлөж байсан төлөвлөлт, төсвийн орлогын төлөвлөлт эд нар дээр бууралт гарна. Яагаад гэвэл бид нар энэ 11 ондоо багтаж Тавантолгойн орд газар дээр дотоодын болон гадаадын хөрөнгө оруулагчтай хөрөнгө оруулалтын гэрээ хийгээд, үйлдвэрийн ажиллагааг нь эхлүүлнэ гэж тооцсон тооцоогоор бол бүх төлөвлөлт бол хийгдсэн байгаа гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Гишүүд хууль санаачлагчийн илтгэл болон Байнгын хорооны дүгнэлтээс асуулт асууж, хариултаа авлаа. Үг хэлэх гишүүн байна уу? Алга байна. Гишүүд ээ. С.Эрдэнэ гишүүн үг хэлэх юм байна. 

С.Эрдэнэ: Би чухал асуудал хэлэлцэж байгаатай холбоотойгоор санал хэлэх нь зүйтэй гэж бодож байгаа. ер нь жил бүр бид нар ингээд төсөвтэй холбоотой хууль, санал, дүгнэлтүүд, төсвийн хүрээний мэдэгдэл гээд хэлэлцээр баталдаг, эргээд тэрний гүйцэтгэлд тавих хяналт бол Их Хурал дээр маш сул байдаг. Сая 2010 оны төсвийн гүйцэтгэл дээр Үндэсний аудитын газраас хийсэн санал, дүгнэлтийг бүх гишүүдэд хүргүүлсэн байгаа. энэ санал, дүгнэлт дээр Засгийн газрын үйл ажиллагаатай холбоотой маш олон дүгнэлтүүд, ноцтой гэмээр асуудлууд энэ дээр байсан. Энэ талаар өнөөдөр Их Хурал үндсэндээ бараг анхаарахгүй шахуу ингээд өнгөрч байгаа. 

Бид ерөөсөө хариуцлага гэдэг асуудлыг дандаа гээгдүүлдэг, өнөөдөр одоо энэ оны хувьд бид нар ямар гүйцэтгэлтэй байгаа талаараа тодорхой мэдээлэлгүй, өнгөрсөн 2010 оны асуудалд ийм хайхрамжгүй хандаж байгаа. тэгээд 2012 он руу үндсэндээ чиглэсэн асуудлыг хэлэлцээд сууж байхад бас л ийм хайхрамжгүй ийм байдалтай хандаж байгаа нь туйлын харамсалтай байна. Тэгээд ер нь зүгээр гол асуудал юундаа байгаа гэхээр энэ Үндэсний аудитын газрын дүгнэлтээс гадна, намын бүлгүүд дээр бас яригдсан Засгийн газрын мөрийн хөтөлбөрийн биелэлт ямар хувь, хэмжээтэй явж байгаа юм? Энэ асуудал одоо биелэх боломжтой юу, үгүй юу гэсэн асуудал ярьж байгаа. манай АН-ын ажлын бүлгийн дүгнэлтээр бол Засгийн газрын мөрийн хөтөлбөрийн биелэлт нэг 40 орчим хувьтай байгаа гэсэн ийм асуудал яригдаж байгаа. гэтэл одоо үлдэж байгаа түрүүн Даваасүрэн гишүүн асууж байсан. Үлдэж байгаа энэ 3, 4 сарын хугацаанд өнөөдрийн энэ хамтарсан Засгийн газар энэ 2008 онд дэвшүүлсэн Засгийн газрын мөрийн хөтөлбөрөө хэрэгжүүлэх боломж байгаа юу, үгүй юу гэдэг асуудал. Нэгд. 

Хоёрт гэвэл үндсэндээ маш олон том ажлуудыг ярьж байгаа. Хийж хэрэгжүүлж байгаа юм тун бага байгаа гэдгийг би бас Засгийн газрыг анхаараасай гэж хүсч байна. 

Гуравт, энэ улс орны өмнө тулгамдаад байгаа хамгийн чухал асуудал ярьж байхад Ерөнхий сайд ерөөсөө байдаггүй. Энэ Ерөнхий сайд чинь нэгд, УИХ-ын гишүүн, хоёрт, өнөөдөр гүйцэтгэх засаглал толгойлж байгаа хүний хувьд өнөөдөр энэ Монгол орны хувь заяатай холбоотой төсөв, төсвийн гүйцэтгэлтэй холбоотой асуудал ярьж байхад Ерөнхий сайд нь өөрөө байхгүй байна гэдэг аягүй сонирхолтой байгаа. тэгээд энэ Ерөнхий сайд юм уу, эсхүл аль нэг намын дарга юм уу гэдэг асуудлыг үнэхээр асуумаар байна. Өнөөдөр уг нь аль ч шатны Засаг дарга, Ерөнхий сайд бай, хэн ч бай, төсвийн гүйцэтгэлээ хянуулах, батлуулах, төсвөө батлуулах гээд одоо ингээд уг нь гүйж байх ёстой. Юмаа тайлбарлаад өөрөө тэрийгээ бариад ингээд гүйж байх ёстой байтал та нар баталбал батал, батлахгүй бол тэр л биз гэсэн байдалтай ийм байдлаар асуудалд хандаж байгаа нь үнэхээр харамсалтай. Өнөөдөр Их Хурлын гишүүд ч гэсэн энэ ярьж байгаа асуудалдаа анхаарч байгаа юм тун бага байна. Ийм байдлаар хэлэлцээд баталсан энэ төсөв, төсвийн хүрээний мэдэгдэл янз бүрийн юм чинь дараа нь үр өгөөжөө өгөх үү, үгүй юу гэдэг тун эргэлзээтэй шүү гэдгийг би энэ танхимд сууж байгаа журмын нөхдөдөө зориуд анхааруулж хэлэх гэсэн юм. 

Д.Дэмбэрэл: Баярлалаа. УИХ-ын гишүүд үгээ хэллээ. Төсвийн зарлагын дэд хорооны Сэдванчигийн сая 10 оны төсвийн гүйцэтгэлээр уншсан дүгнэлтийг Засгийн газарт албан тоотоор хүргүүлээрэй. Тэнд байж байгаа тэр зөрчилтэй гэж байгаа, анхаарууштай зүйлүүдийг бол Засгийн газар эндээ засаг. Шаардлагатай бол Төсвийн байнгын хороон дээр зарлагын хяналтын дэд хороо асуудлаа яриад, Төсвийн байнгын хороо тогтоол гаргаад өгч болно шүү дээ. бид нар бол УИХ-ын чуулган хуулиараа ерөнхий 10 оны төсвийнхөө гүйцэтгэлийг баталдаг. Тэр тогтоолоо түрүүн баталсан байгаа. ингээд санал хураалт явуулъя. Гишүүд ээ. 

Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна. Хэлэлцэх нь зүйтэй гэж. 

60 гишүүн санал хураалтад оролцож, 45 гишүүн зөвшөөрч 75 хувийн саналаар гишүүд хэлэлцэх нь зүйтэй гэж үзлээ. 

Анхны хэлэлцүүлэгт бэлтгүүлэхээр Төсвийн байнгын хороонд шилжүүлье. 

Дараагийн асуудал. Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулъя. Тогтоолын төслийн талаар Эдийн засгийн байнгын хорооны санал, дүгнэлт гарсан. Санал, дүгнэлтийг сонсъё. УИХ-ын С.Бямбацогт танилцуулна. Индэрт урьж байна. 

С.Бямбацогт: УИХ-ын дарга, эрхэм гишүүд ээ, 

Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай Улсын Их Хурлын  тогтоолын төслийг хэлэлцэх эсэх тухай асуудлыг 2011 оны 6 дугаар сарын 10-ны өдрийн нэгдсэн хуралдаанаар хэлэлцэн шийдвэрлээд, төслийг анхны хэлэлцүүлэгт бэлтгүүлэхээр Эдийн засгийн байнгын хороо болон холбогдох бусад Байнгын хороодод шилжүүлсэн.
Эдийн засгийн байнгын хороо төслийг анхны хэлэлцүүлэгт бэлтгэсэн тухай асуудлыг 2011 оны 6 дугаар сарын 21, 7 дугаар сарын 08-ны өдрүүдийн хуралдаанаар хэлэлцээд дараахь санал, дүгнэлтийг нэгдсэн хуралдаанд оруулж, танилцуулахаар шийдвэрлэлээ.
Улсын Их Хурлын  чуулганы хуралдааны дэгийн тухай хуулийн 25 дугаар зүйлийн 25.5-д заасны дагуу үндсэн чиглэлийн төслийг холбогдох Байнгын хороод болон Улсын Их Хурал дахь намын бүлгүүд хэлэлцээд санал, дүгнэлтүүдээ ирүүлснийг Эдийн засгийн байнгын хороонд танилцсан болно.

Улсын Их Хурал дахь намын бүлгүүд зөвшилцөж, Улсын Их Хурал дахь намын бүлгүүдийн гаргасан зарчмын зөрүүтэй саналуудыг төсөв, санхүүгийн боломжийг харгалзан хэрэгжүүлэх талаар анхаарах чиглэлийг Засгийн газарт өгч, үндсэн чиглэлийн төслийн талаар зарчмын зөрүүтэй саналуудыг татуулахаар шийдэлд хүрсэний үндсэн дээр ирэх оны төсөв, санхүү, нөөц бололцоондоо тулгуурлан боловсруулсан Засгийн газрын төслийг Улсын Их Хуралд өргөн мэдүүлснээр нь анхны хэлэлцүүлгээр батлуулах санал гаргасныг тус Байнгын хорооны хуралдаанд оролцсон гишүүдийн олонхи дэмжлээ.

Улсын Их Хурлын эрхэм гишүүд ээ, 

Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэж, уг тогтоолын төслийг баталж өгөхийг Та бүхнээс хүсье.
Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүд байна уу? Д.Балдан-Очир асуултаа тавья. 

Д.Балдан-Очир: Баярлалаа. Эдийн засаг, нийгмийг 2012 онд хөгжүүлэх үндсэн чиглэлийг УИХ-аар хэлэлцүүлэх, батлуулах тийм ажлын хэсэг дотор орж ажилласан л даа. Миний бие өөрөө. Уг нь их сүрхий хоёр намын бүлэг дээр ажлын хэсэг гараад, одоогийн Засгийн газрын дөрвөн жилийн мөрийн хөтөлбөрт амласан зүйлээс үлдсэн асуудлуудыг шахаж үлдэж байгаа богино хугацаанд бодлогын шинж чанартай чухал ард түмний чухлаар нөлөөлөх тийм томоохон арга хэмжээнүүдийг нэлээн шигшиж шилж суулгаад төсвийнхөө хүрээний мэдэгдэлтэй хамтруулж яриад, ирэх намар төсвөө баталъя гэсэн иймэрхүү байдалтай байж байгаад, үндсэндээ хоёр намын сонгуулийн хуулийн мэтгэлцээн маргаан ноцтой болвол энэ олон чухал ажил амьдралыг ач холбогдолгүй болгож, үнэндээ өнөөдөр УИХ, Засгийн газар тун хариуцлагагүйгээр энэ хаврын чуулганаа хаах гэж байна л даа. 

АН-ын бүлгийн дүгнэлт бол байдаг юм. Засгийн газрын үйл ажиллагааны мөрийн хөтөлбөрийн биелэлт бол 30, 40 хувьтай гээд. МАН-ын бүлгийн бас дүгнэлт бий. Засгийн газрын үйл ажиллагааны мөрийн хөтөлбөрийн биелэлт 60 гаруй, 70 орчим гээд. Ингээд бүлгүүд бас хоорондоо маргалддаг. Тэгээд үндсэндээ энэ хоёр том намын бүлэг дээр гарсан дүгнэлт үлдэж байгаа богино хугацаанд энэ ард түмэндээ амалсан улс орны эдийн засаг, нийгэмд тулгамдсан хөгжил авчрах, ядуурлыг бууруулах маш чухал чухал арга хэмжээнүүдийг бол бүлгийн гишүүд их ач холбогдол өгч томъёолж бэлдээд, эцэстээ чуулганы хугацаа завсарлах нь шахагдсан, Сонгуулийн хуулиас болоод эцэстээ бусад бүх энэ нийгмийн амьдралыг мартаж хаясан, энэ чухал чухал арга хэмжээнүүдийг ингээд хаяж байгаа юм. Түрүүн тэр Бямбацогт гишүүний илтгэл дээр гарч байна л даа. Хоёр намын бүлгээс дэвшүүлэн тавьсан чухал чухал үлдсэн хугацаанд хэрэгжүүлэх нийгэм, эдийн засгийн ач холбогдолтой арга хэмжээнүүдийг бүгдийг татууллаа гэж. Тэгэхээр түрүүн бас энэ төсвийн хүрээний мэдэгдэл дээр гишүүд дурдсан л даа. Төсвийн гүйцэтгэлийн талаар, түүнчлэн төсвийн тодотголын талаар. Бүхэлдээ бол Засгийн газар, УИХ асуудалд ийм хайнга хариуцлагагүй хандаж байна. Эдийн засгийн байнгын хороо өчигдөр бол ерөнхийдөө ирц бүрдээд цуглаад ингээд тарсан. Тэр бол энэ хоёр том намын бүлгийн тавьсан олон чухал үндсэн чиглэлд тусах ёстой асуудлуудыг хассан нь зөв юм уу гэж асуух гэсэн юм. Ийм биелэлттэйгээр бид нар ирэх хавар сонгуульд орох юм байна л даа. Тэгэхээр асуудал бол тун хөнгөн хийсвэр, хариуцлагагүйгээр хандаж байна гэж би хэлэх гэсэн юм. 

Д.Дэмбэрэл: Д.Зоригт дарга хариулъя. 

Д.Зоригт: Эдийн засаг, нийгмийг 2012 онд хөгжүүлэх үндсэн чиглэлийг Байнгын хороон дээр хэлэлцэхэд энэ намын бүлгүүдийн зөвшилцөл гол чиг болгож яригдсан л даа. Үнэхээр бусад Байнгын хороод, ажлын хэсгүүд бас сайн ажилласан. Гишүүдээс ч олон санал, 20 гаруй санал ирсэн байгаа. энэ дотор ерөнхийдөө нийтлэг дүр төрх бол бас юу байсан. Асар их хэмжээний хөрөнгө мөнгө шаардагдах, МУ-ын төсвийн бүтэн жилийн орлоготой тэнцэх хэмжээний ажлыг жишээ нь, 2012 оны үндсэн чиглэлд тусгах олон санал, ийм үнийн дүнтэй олон саналууд байсан. 

Энэ талаар ажлын хэсэг дээр, Байнгын хороон дээр хэлэлцүүлгийн явцад бас яригдаж байсан. Тэгээд намын бүлгүүд энэ бүх саналуудыг харилцан тохиролцож, татаж Засгийн газраас өргөн мэдүүлсэн хувилбараар үндсэн чиглэлийг баталъя гэдэг санал олонхийн дэмжлэг авч ингэж орж ирж байгаа. ер нь үндсэн чиглэлд ороогүй ч гэсэн Засгийн газар үйл ажиллагааныхаа хөтөлбөрт тусгагдсан зорилтуудыг үндсэн чиглэлд орсон, ороогүй хэрэгжүүлэх үүрэгтэй. 4 жилийн сонгогчдын өмнө амласан амлалтууд, УИХ-аар хууль болгон батлагдсан мөрийн хөтөлбөр бол биелэгдэх л учиртай. Энэ чиглэлээр  Засгийн газар ажиллаж байгаа гэж ойлгож байгаа гэсэн ийм хариулт өгье. 

Д.Дэмбэрэл: Д.Хаянхярваа. Та одоо анхаарсан юм уу, үгүй юу? Энэ үндсэн чиглэл дээр чинь хоёр их наядын юм нэмж санал оруулаад, хуучнаа биелүүлээгүй байхад 2, 3 их наядыг нэмэх нь төсвийн хүндрэлтэй юм аа гээд бүтэн сар, 2 сар яриагүй билүү? Та анхаараагүй юм уу? Хариул л даа. Энэ төсөв энэ эдийн засгийн үндсэн чиглэл чинь төсөвтэйгөө холбогдож юу болж байгаа юм бэ? Та хоёр хоёр Байнгын хорооны дарга энийгээ өөр дээрээ авчихаад, тэгээд ажлаа хариуцдаг, тэр тэгж оруулах ёстой юм уу? Намын бүлгүүд дээр хэлэлцсэн тэр хоёр их наяд чинь орох ёстой юм уу, үгүй юм уу? 

Д.Хаянхярваа: Ер нь энэ асуудлаар Төсвийн байнгын хороон дээр бол хэлэлцээгүй. Яагаад гэвэл энэ үндсэн чиглэл бол манай Байнгын хороогоор эхэлж орж ирээгүй асуудал байгаа. Ер нь бид нар хоорондоо ярилцаад яасан гэхээр үнэхээр энэ нэмэгдэл бол зөвхөн нэг намын бүлгээс орсон нь 2.8 их наяд төгрөг байх юм аа. Цаашлаад ингээд гишүүн бүхэн өөрсдийнхөө саналыг гаргаад, энэ үндсэн чиглэл дээр төсөв хөрөнгө нь нэмэгдээд ирэх юм бол үнэхээр төсөв энийг дийлэхгүй ээ гэдэг дээр бид нар ярилцсан. Зоригт даргатай бол саналаа солилцож байсан. Ер нь энийг намын бүлгүүд ч гэсэн бас хэлсэн. Ер нь энэ асуудлаар ингээд цаашид задгай явах юм бол  энэ нэмэгдэж байгаа хэмжээгээрээ явбал төсөв бол 12 оны төсөв бол дийлэхгүй шүү. Энийг бол анхаарах ёстой гэж хэлсэн байгаа. ингээд намын бүлгийн удирдлагууд хоорондоо ярилцаад Засгийн газрын оруулж ирсэн саналыг дэмжье гэдэг дээрээ санал нэгдсэн юм билээ. 

Д.Дэмбэрэл: Д.Балдан-Очир. Олон сар ярьж байгаа шүү дээ. аль дээр үед өргөн барьсан ийм том ном байгаа. тэгээд өнөөдөр босч аваад өчигдөр өргөн бариад өнөөдөр юм оруулж байгаа юм шиг юм яриад байх юм. Байнгын хороод дээрээ юм яриагүй юм уу? 

Д.Балдан-Очир: Нэгэнт одоо намуудын зөвшилцөл гэдгээрээ бол тэр хоёр намын бүлэг дээр болон Эдийн засгийн байнгын хороон дээр ажилласан бас авчихаар эрүүл саруул санал бодол, санаанууд бол мөнгө төгрөг шаардахгүйгээр тийм арга хэмжээнүүд байсан шүү дээ. тэгэхээр зэрэг би өнөөдөр юу хэлэх гэж байна гэвэл ядаж тийм хэмжээний юмнуудыг бас одоо найруулгын шинжтэй гэдэг юм уу, тодруулах хэлбэрээр бас оруулахыг хүсч байна. Хөрөнгө мөнгөгүйгээр ихээхэн тийм ач холбогдол өгөхийг, би харин энийг протоколд тэмдэглүүлээд, эргээд эцсийн хэлэлцүүлэгт оруулж ирж батлуулах үед бас нэг тийм бодол санааг бол ажлын хэсгүүдийн, намын бүлгүүдийн тийм санаа оноо хөрөнгө шаардахгүйгээр тийм асуудлуудыг бас тусгаж өгөх нь зүйтэй болов уу гэж би бодож нэмж үг авсан юм. 

Д.Дэмбэрэл: С.Бямбацогт. Тэр хөрөнгө мөнгө шаардахгүй юмнуудыг нь оруулж болоогүй юм уу гэдэг асуултыг. 

С.Бямбацогт: Тийм. Энэ нийгэм, эдийн засгийг 2012 онд хөгжүүлэх үндсэн чиглэл дээр Эдийн засгийн байнгын хорооноос ажлын хэсэг гарч ажилласан. Нийтдээ ажлын хэсэг маань 5 удаа хуралдсан. МАН-ын бүлгийн дүгнэлт, Ан-ын бүлгийн дүгнэлт, Байнгын хороодын гаргасан зарчмын зөрүүтэй саналын томъёоллуудыг нэгтгэж, боловсруулсан. Энэ хүрээнд бас нэлээн олон саналууд гарч байсан. Зарим Байнгын хороод, тухайлбал, Нийгмийн бодлогын байнгын хорооноос санал гараагүй. Төсвийн байнгын хорооноос санал гараагүй. 

Зарим Байнгын хорооноос гарсан саналуудыг бид өчигдөр бас санал хураалгаж ярилцъя гэж, МАН-ын бүлэг болон АН-ын бүлгийн дүгнэлтүүдийг үзье гэж нэлээн ярилцсан. Харамсалтай нь горимын санал гараад, горимын саналаар ерөөсөө энэ асуудлыг хэлэлцэх Засгийн газрын өргөн барьсан төслийг явуулъя, гишүүдийн гаргаж байгаа санал, ажлын хэсгийн гаргасан санал, Байнгын хороод, намын бүлгүүдийн саналуудыг Засгийн газарт хэрэв хөрөнгө, санхүүгийн боломж олдвол энэ гаргасан саналууд дээр анхаарч, цааш нь нэмж тусгах тал дээр анхаарч ажиллаарай гэсэн чиглэл өгөөд, үндсэн чиглэлийг Засгийн газрын өргөн барьсан хүрээнд нь батлаад явъя гэдэг горимын санал гарсан. Энэ хүрээндээ асуудал шийдэгдсэн. 

Тэгэхээр Балдан-Очир гишүүний хэлж байгаа мөнгөтэй саналуудыг бол МАН-ын бүлэгтэй бас ярилцсан. Ажлын хэсэг. Мөнгөтэй саналуудаас, тухайлбал, тэр 2.8 их наяд гэж яриад байгаа, 21 аймгийг хатуу хучилттай авто замаар холбох, Алдарт эхийн одонгийн мөнгө олгох гээд АН-аас гаргасан санал байгаа. одонтой эхчүүдэд мөнгө олгох. Тэр цалин, тэтгэвэр, тэтгэмжийг нэмэгдүүлэх, дээрээс нь Хүний хөгжил сангийн мөнгийг ахмадууддаа түрүүлж олгох, малчдын зээл болон ахмадуудын зээл, бусад зээлийг хаах гэдэг асуудлуудыг бид бас мөнгөтэй санал учраас АН-ын бүлгийнхэн энэ асуудлыг хэлэлцэх юм бол бид саналаа өгөхгүй ээ гэж хэлсэн учраас МАН-ын бүлэгт танилцуулж, энэ асуудлаа тат аа гэсэн. МАН-ын бүлгийнхэн мөнгөтэй саналаа татсан. Мөнгөгүй саналууд дээр бид нар бас асуудлыг ярьж болох байх аа гэж үзсэн байгаа. 

Д.Дэмбэрэл: Зүйтэй. Тэр гишүүдийн гаргаад байсан, бүлгүүдийн гаргаад байсан саналыг энд тусгахгүй ч гэлээ гэсэн тэр Засгийн газарт энэ цаашдын төсөв төлөвлөгөө хийхдээ харгалз гэсэн бичгийг нь давхар өгөх хэрэгтэй. Энэ бичгийг одоо төлөвлөе. Байнгын хороо төлөвлөөд, Д.Зоригт дарга, Д.Хаянхярваа дарга хоёр төлөвлөөд, гэхдээ мөнгөтэй зарим нэг асуудал энэ дээр орж чадахгүй, хасагдаж байгаа юм байж болно. 

Тэгвэл дараагийн тэр асуудлаа оруулж ирэх үед энэ дагаж очиж байгаа асуудлуудыг харгалзан үзэж, судлан зохих хэсгийг нь тусгаарай гэж, саяын Балдан-Очир гишүүний хэлж байгаа саналаас үндэслэн гарч байна. Сангийн сайд энийг хүлээж авч байна уу? Бид ийм юм дагавар бичиг явуулах болж байна. Саяын байдлаар, энэ чинь ингэж байна. Бүлгүүд бол тохиролцоод энэ их мөнгөний асуудлыг бид нар ингээд оруулахад хэцүү. Энэ асуудлын цаана зөндөө жагсаалт байж байгаа. энийг бол Засгийн газарт бид энийг батлахдаа хамт хүргүүлнэ. Та бүхэн энэ төсвийн хүрээний мэдэгдэл, үндсэн чиглэлийг хэрэгжүүлэх явцдаа үүний боломжтой зүйлүүдийг авч тусгаж, хэрэгжүүлж байх шаардлагатай гэдгийг хүлээж авч байна уу? 

С.Баярцогт: Гишүүдийн гаргаж байгаа саналуудыг бол хүлээж авч байна. Нийгэм, эдийн засгийн үндсэн чиглэл бол зөвхөн төсвийн хөрөнгө оруулалтаар хийж хэрэгжүүлэх ажил тусахаас гадна, хувийн хэвшил, төр-хувийн хэвшлийн хамтын ажиллагаа, гадаадын зээл, тусламжаар хийгдэх ажлууд бол бүгд ордог учраас боломжийг бол бид нар зөвхөн төсөв болон төсвийн гадуурх бүх боломжит зүйлүүдийг бол ашиглаж зохион байгуулна гэдгийг хэлэх гэсэн юм. Баярлалаа. 

Д.Дэмбэрэл: Зүйтэй. Хүрэлбаатар дарга. Засгийн газрын Хэрэг эрхлэх газрын дарга. Энэ юмыг нь зохион байгуулаад та бүхэн цаашдаа энэ төсвийн хүрээний мэдэгдэлд орсон хуучин юмнуудаа нэгд биелүүлэхийг бид шаардаж байна. Цэнхэр номонд Засгийн газрын өөрөө оруулаад ирсэн зөндөө их асуудал. Дээр нь энэ дээр зарим нэмэгдэх асуудлын талаар гишүүдийн санал болгож байгаа асуудлыг Засгийн газар тэндээ нэгтгэн зохион байгуулаад, бид асуудлыг нь хүргүүлье гэж байна шүү дээ. ингээд ажиллаж болох уу, үгүй юу? 

Ч.Хүрэлбаатар: За, 2012 оны улсын төсвийг зохиохдоо тэр үеийнхээ санхүү, эдийн засгийн нөхцөл байдлыг харгалзаад гишүүдийн гаргаж тавьсан саналуудыг Засгийн газар дээрээ ярилцаад, судалж тусгах чиглэлээр нь Засгийн газар ажиллана гэж хэлж байна. 

Д.Дэмбэрэл: Баярлалаа. Д.Ганхуяг гишүүн асуултаа тавья. 

Д.Ганхуяг: Баярлалаа. Ер нь саяын асуулт асуусан гишүүдтэй төстэй асуулт юм л даа. Тэгээд улс орныг хөгжүүлэх, нийгэм, эдийн засгийг хөгжүүлэх үндсэн чиглэл их чухал асуудал. Тэгээд зөвшилцөөд ерөөсөө Засгийн газрын саналыг 100 хувь дэмжье гээд ийм шийдвэр гаргаж байгаа нь үнэхээр харамсалтай байгаа юм. Зөвшилцөл гэдэг юм хэрээс хэтрэхээрээ юу болдог билээ гэдэг ийм юманд хүрээд байна л даа. Бүхэл бүтэн улс орны нэг жилийн амьдралыг шийдэх асуудлыг нөгөө хариуцдаг Байнгын хороо нь, тэгээд УИХ-ын улс төрийн албан тушаалтан хүн тийм санал гаргаад ингээд хариуцлагагүй байдалд хүргэж байгаа юм. Зөвхөн төсвийн ачаалалтай холбоотой бус бусад олон асуудал байсан. Олон хүмүүс ажилласан. Тэгээд УИХ өөрөөр хэлбэл, намын бүлэг гэж байхаа больсон, нам дамжсан хүчирхэг улс бий болсныг харуулж байгаа юм л даа. Тэгээд нэг Засгийн газраас, Байнгын хорооноос 2, 3 асуулт байна. Тулгамдсан асуудал байна. 

2010 онд Монголоос гарч байгаа коксжих нүүрсний экспортын дундаж үнэ 66 доллар байсан байна. Урд хөрш рүү. Хятад улс өөрөө импортолж авч байгаа нүүрс нь 171 доллар байсан байна л даа. Тэгээд ийм хямдхан үнээр гаргаад байхад нь тэгээд байгаль орчноо сүйтгүүлээд ингээд гаргаад байх боломжгүй байна аа. Сая боомт дээр очиж үзлээ. Өнөөдрөөс эхлээд энэ Монголын ашигт малтмалыг хайран юмыг яйран болгодог энэ бодлогод холбогдох Сангийн яам, холбогдох Эрдэс баялаг, эрчим хүчний яам нь хяналт тавихгүй бол болохгүй байна аа. Энийг юу гэж үзэж байгаа юм бэ гэсэн нэгдүгээр асуулт. 

Хоёрт, нийгмийн даатгалын чөлөөт сангийн үлдэгдлийг Засгийн газар төсөвтөө аваад ингээд хэрэглэсэн байдаг. Уг нь ийм юм байж болохгүй байгаа юм. Энэ 1.8 их наяд төгрөг ч гэж ярьдаг, 2.8 их наяд ч гэж ярьдаг. Уг нь энэ чөлөөт үлдэгдэл бол тодорхой түвшинд арвижаад ингээд явж байх ёстой шүү дээ. тэгсэн мөртлөө одоо өөрийн эрхгүй намын амлалтын дагуу бэлэн мөнгө тараана гэдэг. Заримынх нь хөрөнгийг авч хууль бусаар хэрэглэчихээд, тэгээд буцааж өгдөггүй иймэрхүү байдалтай байгаад байх юм. Тэгээд 2015 оноос эхлээд энэ асуудал чинь тавигдах юм байна лээ шүү дээ. нийгмийн даатгалын чөлөөт үлдэгдлийг аваад төсөвтөө холиод идээд уусан энэ асуудал. Тэгээд 12 оны төсөв хэлэлцэхдээ энэ хүмүүсийн даатгалын нэрийн дансанд байх ёстой энэ чөлөөт үлдэгдлийн мөнгийг яах юм? Яг тохирсон зүйл байгаа юм уу? Үгүй юу? Өөр өөр тоо хэлээд байдаг, зугатаад байдаг, бултаад байдаг, ийм байж болохгүй шүү дээ. энэ асуудлаа яаж шийдэх гэж байгаа юм бэ гэдэг ийм асуудал байна. 

Дараагийн асуудал нь сая Оюутолгойн хувь нийлүүлэгчдийн гэрээнд өөрчлөлт оруулсан төдий болсон. Тэр ч яах вэ, өөрийнхөө лицензээр босгосон мөнгийг 12 хувийн хүүтэй зээлэх гэж байснаа 6.5 л болгосон шүү дээ. тэгээд тэр УИХ-ын 57 дугаар тогтоол. Эрх зүйн орчин бүрдүүлэх замаар хөрөнгө оруулалтаа нөхсөний дараа гэж. Тэгээд энийг тухайн хуульд нь нийцүүлсэн гээд байгаа. уг нь хөрөнгө оруулагч талд, Айвенхоу талд ашигтай шийдвэр гаргахдаа 68 хувийн татвараа тэглээд явдаг шүү дээ. тэгээд янз янзын тайлбарыг. 

Д.Дэмбэрэл: нэмээд асууя. 

Д.Ганхуяг: Тийм учраас энэ хөрөнгө оруулалтын гэрээнд өөрчлөлт оруулах юм уу, үгүй юу? Яах юм бэ? Зүгээр ингээд нэг еэвэндээд байгаад байх юм уу, яах юм? Аюулгүй байдал, гадаад бодлогын байнгын хорооны тогтоол дахин гарсан байгаа. нөөц ашигласны төлбөрийг бид нар баталсан. Зэсийн үнэ чинь өөрөөр хэлбэл, бид нарын гэрээ байгуулж байх нөгөө 34 хувиа худалдаж авч байх үеэс хамаагүй үнэтэй болсон байна. Тэгээд уг нь үндсэн чиглэлд иймэрхүү иймэрхүү юмнуудыг оруулж өгсөн юм. Тэгээд энэ асуудлыг шийдэх юм уу гэж. 

Байнгын хороо ер нь хоёр намын бүлгийн мөнгөгүй саналуудыг бол тогтоол болгоод өгч болохгүй юу? Байнгын хороо өөрөөр хэлбэл, Засгийн газрын хүссэнээр шийддэг ийм болоод байгаа юм уу? Яагаад байгаа юм? Улсын Их Хурлын гишүүдийн бүрэн эрхэд халдаж байна шүү дээ. ер нь. Ажил тарснаас хойш зарлачихаад, тэгээд нэг нөхөр орж ирээд бүлгийн гишүүдийн саналыг нийлүүлээд ингээд явчихдаг. Ийм зарчимгүй ийм байдал үүсээд байна вэ? Ийм асуулт байна аа. Баярлалаа. 

С.Баярцогт: Нэгд, экспортын үнэтэй холбоотой асуудлыг асууж байна. Сая Барилга, хот байгуулалтын яам дээр төмөр замын тооцоо хийж байгаа, төмөр замын техник, эдийн засгийн үндэслэл хийж байгаа Маккензи компани танилцуулга хийсэн. Энэ танилцуулга дээр Монголоос гарч байгаа коксжсон экспортын нүүрсний дундаж үнэ 66 доллар, Хятадаас, ер нь бусад орнуудаас авч байгаа экспортын дундаж үнэ бол 160-170 орчим байна гэдэг ийм дүн гаргасан. Тэгээд энэ дээр манайх техник талаас нь авч үзэх ёстой. Бид нар бол ярилцсан. Яагаад ийм бараг 3 дахин зөрүүтэй үнийн зөрүү гарч байгаа юм бэ гэсэн. Монголоос гарч байгаа коксжсон нүүрс угаагаагүй, өөрөөр хэлбэл, боловсруулаагүй нүүрс гарч байгаа юм билээ. Нөгөө улсуудын зүгээс хамгийн эцсийн байдлаар тодорхой үйлдвэрлэлд зориулагдсан хэлбэрээр нь угаагаад, дээрээс нь төрөлжүүлээд, тэр яг уурхай дээрээ төрөлжүүлдэг юм байна. Тэгээд яг тусгайлсан гангийнхаа үйлдвэрт зориулсан хэлбэрээр нь оруулж ирж байгаа учраас хамгийн үнэтэй байдаг юм гэж хэлсэн. Ийм дүгнэлтийг бол авсан. Би яг танилцуулга хийсэн компаниас бас нэмэлт тодруулга авсан байгаа. дээрээс нь гаалийн байгууллагаас, Хятадын гаалийн байгууллагаас орж байгаа үнэ, Монголын гаалийн байгууллагаар орж байгаа үнийн зөрүүг бол судалгааг хийж оруулж ир ээ гэсэн үүрэг, даалгавар бол өгсөн байгаа. гол нь боловсруулалттайгаа холбоотой юм байна гэсэн ийм зүйлийг ярьсан гэдгийг хэлэх гэсэн юм. 

Хоёрдугаар асуудлын хувьд Оюутолгойн хувь нийлүүлэгчдийн гэрээн дээр бид нар үндсэндээ хагас жил гаруй хэлэлцээр хийсэн. Энэ хэлэлцээрээр бол зөвхөн зээлийн хүүгийн асуудлыг шийдээгүй, маш чухал хэд хэдэн эргэлзээ төрүүлж байсан, нийт иргэд, хүмүүс буруу ойлгогдож байсан олон асуудлыг тодорхой болгож залруулсан байгаа. хүүгийн бууралтаар бол нэг тэрбум америк долларын ашиг бол Монголын талд орж ирж байгаа ийм өөрчлөлтүүд гарсан. Дээрээс нь хувьцаагаа гадаадын төрийн өмчийн оролцоотой компанид шилжүүлэхдээ заавал МУ-ын Засгийн газраас зөвшөөрөл авна гэсэн тусгайлсан хэлэлцээрийг энэ хувь нийлүүлэгчдийн гэрээнээс гадна бас зурсан байгаа гэдгийг хэлэх гэсэн юм. Ер нь зах зээл өөрөө маш тогтворгүй байгаа учраас ер нь хүүгийнхээ асуудлыг 7 жил тутам ярьж байя. Хэдийгээр аль аль талдаа ашигтай байсан ч гэсэн зах зээлээ дүгнээд ярьж байя гэдэг ийм том том хэмжээний өөрчлөлтүүдийг оруулсан. 

Монголын талд маш их хэмжээгээр эргэлзээ төрүүлээд байсан давуу эрхийн хувьцаагаар санхүүждэг санхүүжилтийн аргыг бол ерөөсөө хэрэглэхээ больё оо гэдгээ тохироод, хувь нийлүүлэгчдийн гэрээнээсээ бол хассан байгаа. ингээд хувь нийлүүлэгчдийн гэрээнд бол өнгөрсөн сар гарын үсэг зурсан. Үүнтэй холбогдуулан Их Хурлын Аюулгүй байдал, гадаад бодлогын байнгын хороо, Эдийн засгийн байнгын хорооноос өгсөн чиглэлийн дагуу хөрөнгө оруулалтын гэрээнд өөрчлөлт оруулах хоёр саналаа тавь гэсэн асуудал тавьсан байгаа. тэгээд бид нар хувь нийлүүлэгчдийн гэрээ болон энэ хувьцааг Засгийн газрын оролцоогүйгээр шилжүүлэхгүй байх гэсэн энэ хэлэлцээрүүд яригдаж байсан учраас энэ асуудлыг тавиагүй. Одоо нэгэнт энэ дээр гарын үсэг зураад баталгаажсан учраас бид нар асуудлаа албан ёсоор тавина гэдгийг хэлэх гэж байгаа юм. Би энийг бас өмнөх хуралдаан дээр таныг асуухад тодруулж хэлж байсан гэдгийг хэлэх гэсэн юм. 

Гуравдугаар асуудлын хувьд ер нь төсвийн хөрөнгө оруулалт шаардагдахгүйгээр зохион байгуулалтын хувьд үйл ажиллагааг сайжруулах. 

Д.Дэмбэрэл: Гүйцээгээд хариулъя. 

С.Баярцогт: Зохион байгуулалтын хувьд, бодлогын хувьд авч хэрэгжүүлэх арга хэмжээнүүдийг бол түрүүн би Дэмбэрэл даргын асуултад хариулахдаа авч хэрэгжүүлж болно. Зөвхөн төсвийн эх үүсвэр биш, бусад эх үүсвэрийг дайчлах замаар ч гишүүдийн гаргаж байсан саналуудыг хэрэгжүүлэх боломж бүрдүүлнэ гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Бараг хариулагдлаа. Тэр нэг чөлөөт үлдэгдлийг яасан? 

С.Баярцогт: Ганхуяг гишүүний тавьсан нийгмийн даатгалын сангийн эх үүсвэр тал дээр төсөв, нийгмийн даатгалын сан хоёрын хооронд үүссэн харьцааны талаар бол дөнгөж өнгөрсөн онд 6 тал хоорондоо тохироод энэ хооронд бол өр үүссэн байна. Энэ өрийн хэмжээ нэг аравны их наядын хэмжээнд байна гэж 6 тал бол хоорондоо тохирсон. Одоо нэг өглөг, авлагаа тохирно гэдэг шиг. 1.8. Тэгээд дараагаар нь тодорхой хэмжээгээр төсвөөс төлөх ёстой өр, авлагын байдал бий болсон энэ юмтай холбогдуулан 2008, 2009, 2010 онуудад улсын төсвөөс нийгмийн даатгалын санд мөнгө шилжүүлж байршуулж байгаа. ер нь энэ нийгмийн даатгал дээр байгаа, төсөв, нийгмийн даатгалын хооронд үүссэн байгаа харьцааг дан төсвийн эх үүсвэрээр зохицуулалт хийнэ гэвэл боломжгүй байгаа. тийм учраас уул уурхайн баялгаас бий болж орж ирж байгаа энэ эх үүсвэрүүдээ эхлээд бид нар нийгмийн даатгалынхаа санд байршуулаад, дараа нь бид нар бусад эргэлтэд оруулах ийм арга хэмжээнүүдийг авах ёстой. Энэ бол дэлхий нийтийн хамгийн шилдэг туршлага байгаа. 

Ашигт малтмалынхаа баялгийг бий болгосон улс орнууд, жишээ нь, бид нарын жишээ авдаг Чили улс бол ашигт малтмалаас орж ирж байгаа бүх баялгаа шууд тэтгэврийнхээ санд эхлээд хийж байгаа, тэгээд тэрнийхээ дараа нь нөгөө хөрөнгө оруулалтын сан бий болгоод, тэгээд тэрийгээ гадаадын зах зээл дээр байршуулдаг ийм туршлагатай юм билээ. Тэгэхээр манайх бол 1990 оноос өмнө бол нийгмийн даатгалын сан, төсөв хоёр салдаггүй байсан учраас дотор нь харьцаа бий болчихсон. Одоо энийгээ хоёр сан болгон тусад нь гаргаж байгаа учраас зохицуулалт хийх асуудал зайлшгүй шаардлагатай. Энэ бол шилжилтийн хугацаа хэрэгтэй. 

Тийм учраас хүний хөгжлийн сангаас бий болж орж ирж байгаа, бэлэн мөнгөөр тараагдахгүй байгаа бусад хэсгийг нь 12 оны 6 сараас хойш бид нар тэтгэврийнхээ сан руу байршуулаад, тэгээд дараа нь хөрөнгө оруулалт хийдэг ийм маягаар зохион байгуулж байж энэ хүндрэлээс гарна. Энэ асуудлыг шийдэхгүй бол хөгжлийн асуудлаас гадна, нийгэмд хамгийн хурцаар тавигдах асуудал бол нийгмийн даатгалын сангийн асуудал. Ганхуяг гишүүн бол нэлээн хүнд асуудлыг хөндөж тавьж байна. Энийг бол бид нар зайлшгүй шийдэх ёстой. Чухал асуудал гэж ойлгож байгаа. баярлалаа. 

Д.Дэмбэрэл: Э.Мөнх-Очир гишүүн асуултаа тавья. 

Э.Мөнх-Очир: Хоёр асуулт байна. Нэг нь Байнгын хорооны даргаас. Зоригт дарга аа, бүлгүүд зөвшилцсөн гэж түрүүн та хэллээ. Бүлгүүдийн зөвлөлдсөнийг одоо зөвшилцөнө ч гэх юм уу, энийг хэн оруулж ирж Байнгын хорооны хурал дээр танилцуулсан бэ? Энийг нэгд мэдмээр байна. 

Хоёрт, бас энэ ажлын хэсгээс ч асууя. Сангийн сайд ч тэр, Байнгын хорооны дарга нар ч гэсэн хариулахыг бодоорой гэж бодож байна. Нэг мэдээлэл өгмөөр байна. 2009 оны Улаанбаатар хотын үерийн хохирлын хэмжээний талаар нэг мэдээлэл өгмөөр байна. Тэр 2009 оны үерээр хоёрхон газар бороо орсон. 40-хөн минут орсон. Үерийн усанд урссан гэрийн тоо 1000 гэр. 26 хүний амь нас хохирсон. 3000 гаруй хүн хохирол амссан. Би энэ мэдээллийг яагаад өгөөд байна гэхээр Эдийн засгийн байнгын хороон дээр орох, МАН-ын бүлгээс хураалгасан санал дээр би Туул, Сэлбэ голын орчмыг сэргээн сайжруулах гэдэг 5 жил ярьж байгаа төслийг ТЭЗҮ-ийг 12 ондоо багтаан хийлгэх талаар санал өгсөн. МАН-ын бүлэг 100 хувь дэмжсэн. 

Тийм. Тэгээд яагаад энийг хэлэлцэхгүй, бүлгүүд зөвлөлдсөн гэснээр хойшлуулав аа? Өнөөдөр Монголд нэг хүний амь хэдэн төгрөгийн үнэтэй байна аа? Засгийн газар өнөөдөр нэг хүний амийг хэдээр үнэлээд байна аа? Яг тэгж яривал. Өнөөдөр бид нар нийслэлийн иргэдийн аюулгүй, эрүүл, энэ чинь зүгээр хүмүүс дараалж хэлээд байгаа болохоор их тааруухантай сонсогдоод байна л даа. Иргэдийн аюулгүй гэж эхлээд байгаа. Эрүүл гэж байгаа. Тав тухтай гэж байгаа. Ийм нөхцөл, энэ орчныг бүрдүүлэхэд зориулсан сая гаруй хүний шууд амьдралтай нь холбоотой энэ асуудлыг бид нар яагаад хойшлуулж байгаа юм? Энийг одоо тайлбарлаж өгөөч. Би энийг ойлгохгүй байна. 

Өнөөдөр би ойлгож байна. Баруун аймгуудад хүмүүс хэцүү байна. Амьдрал хэцүү байна гэж байна. Ноос, ноолуураа аваад хүнд өгч тушааж чадахгүй байна гэж байна. Энэ тэгэхдээ нэг ондоо юм байх аа гэж би үзээд байгаа шүү дээ. Ажлын хэсэг бас энийг хоёр талаас нь ялгаж тунгаагаад танилцуулах ёстой байсан болов уу гэж би бодож байна. Би түрүүний гишүүдийн хэлж байсантай санал нэг байна. Өнөөдөр ямар ч тохиолдолд бид нар иргэдийнхээ энэ яриад байгаа орчныг бүрдүүлэхийн төлөө бол мөнгө хайрлахгүй байх ёстой шүү. Энэ иргэд маань ингэж амьдрах эрхтэй хүмүүс. Үндсэн хуулиар заасан эрхээ эдлэх ёстой. Тэгээд өнөөдөр нэг намуудын зөвшилцөл гэдэг юм уу, бүлгүүдийн зөвшилцөл гэдэг нэрээр ийм төслүүдийг хойшлуулж байгаа бол би эсэргүүцэж байна аа. Энийгээ яаж илэрхийлэхээ би одоохондоо, өнөөдөр орж ирээд сонсож байна. Өчигдөр орой тэгж хуралдсан гэдгийг. Тийм болохоор яаж мэдэхгүй байна. Ер нь би энийг цаашид тавина. Энийг би судлаад тавья гэж бодож байна. Тэгээд энэ хоёр асуултад хариулж өгөөч. 

Д.Зоригт: Бүлгүүд энэ зөвшилцсөн асуудлаар Байнгын хороон дээр тусгайлан төлөөлөгч томилж ирж мэдэгдэл хийгээгүй ээ. Бүлэг бүлэг дээрээ ярьсан. Миний хувьд АН-ын бүлгийн хуралдаан дээр манай бүлгийн дарга, хоёр бүлгийн удирдлага ингэж зөвшилцлөө гэдэг талаар мэдээлсэн. Тэгээд энэ асуудлаар Эдийн засгийн байнгын хороон дээр аль аль намын гишүүд байсан. Бүлгийн зөвшилцөөний талаар асуулт гарч, ямар нэгэн тийм зөрчилтэй тийм юм яригдаагүй. Байнгын хороон дээр  бүлгүүдийн зөвшилцлийн талаар хүн танилцуулаагүй. Бүлгүүд зөвшилцсөн гэдгийг бүлэг бүлэг дээрээ хийсэн хуралдаан дээр мэдээлсэн байгаа. Туул, Сэлбийн үерийн хамгаалалтын сайжруулах нэг тэрбум төгрөг орчмын ийм санал УИХ-ын гишүүдээс, мөн МАН-ын бүлгээс дэмжсэн саналд бол байгаа. 7 дахь санал байгаа. ийм бол олон санал байгаа. нийтдээ 40 гаруй санал байна л даа. Бүгдээрээ ард иргэдийн амьдралыг дээшлүүлье, аюулгүй байдлыг нь хангая, орлогыг нь нэмэгдүүлье, Засгийн газрын хөтөлбөрт тусгагдсан зорилтуудыг эрчимжүүлье, яаравчилъя гэсэн, тэгээд одоо зөвшилцлөөр, мөн Эдийн засгийн байнгын хорооны хуралдаанд оролцсон гишүүдийн олонхийн саналаар үндсэн хувилбараар нь авъя аа. Энэ саналыг Засгийн газарт уламжилъя. 

Түрүүн Дэмбэрэл дарга бас хэллээ. Энд ороогүй гээд орхигдоно гэсэн үг бас биш гэж бодож байна л даа. Энийг бол бүлгийн дарга нар хариулах зохимжтой болов уу гэж бодож байна. Энэ зөвшилцлийн талаар. УИХ-ыг бүрдүүлж байгаа ийм зөвшилцөл хийгдсэн гэдгийг бүгд мэдэж байгаа гэж бодож байгаа шүү дээ. тийм учраас яг ийм бүлгийн шийдвэрүүдийн талаар бүлгийн ахлагч хариулах нь илүү зохимжтой байх аа. МАН-ын бүлэг дээр ч гэсэн энэ асуудал яригдсан байх гэж бодож байгаа. 

Ер нь бид нар саяхан 2010 оны үндсэн чиглэлийн биелэлтийг ярьсан. Үндсэн чиглэлийн биелэлтэд төрийн аудитын газраас хийсэн дүгнэлттэй бид танилцсан. Үнэхээр үндсэн чиглэл Засгийн газраас орж ирдэг. УИХ-ын гишүүд жишээ нь, 10 оны үндсэн чиглэлд 100 гаруй санал нэмж тусгасан байгаа. санхүүжилтийн эх үүсвэргүй. Хэдэн их наядаар хэмжигдэх үнийн дүнтэй. Эцсийн дүндээ тэр үндсэн чиглэлд тусгагдсан ч гэсэн харамсалтай нь биелээгүй, хэрэгжээгүй, ингээд төсөвтэйгөө уялдахгүй, үгүй бол хэт ерөнхий ийм саналууд олон ирж байгаа гэдгийг ч гэсэн Эдийн засгийн байнгын хорооны хуралдаан дээр гишүүд анхааралдаа авсан л байгаа гэж бодож байгаа. 

Д.Дэмбэрэл: Э.Мөнх-Очир гишүүн тодруулаад тэгээд хариулъя. 

Э.Мөнх-Очир: Би тодорхой юм асуусан шүү дээ. Зоригоо дарга чаддаггүй юм байна. Тэгвэл бүлгийн даргаас асууя. хоёр бүлгийн даргаас асууя. АН-ын бүлэг санал хураасан уу? Энэ талаар санал нэгдсэн үү? Хуралдаанаараа энийг хэлэлцээд, асуудлаа татъя гэдгээр. Манай намын бүлгээс бас яг энийг асууя. хэдэн оны, хэдэн сарын ямар хурлаар яг энэ асуудлыг татъя, энэ асуудлуудыг Эдийн засгийн байнгын хороогоор хэлэлцүүлэхгүй гэж татъя гэж шийдэв? Сангийн сайдаас нэг асууя. ер нь энэ төсөв бүрдүүлж байгаа байгууллагуудын давсан орлогуудыг тэгвэл яах гээд байна аа? Давсан гээд өнөөдөр тэр мөнгөөрөө байнгын ингээд нэг нэгэндээ орон сууц авч өгдөг, нийгмийн асуудал шийдэж байна гэдгээр давхардуулж байнга сайд, дарга нар нь мөнгө авдаг байх хэвээр юу? Эсхүл тэрнийгээ хариулчих. Би тодорхой юм ярьж байгаа шүү дээ. би өнөөдөр ноос, ноолуур, ямаа, тахиа, гахай гэж яриагүй шүү дээ. би өнөөдөр иргэдийн амьдрал яриад байгаа шүү дээ. би эрүүл орчин яриад байгаа шүү дээ. өнөөдөр хүүхдүүд хотод гараад дугуй унаж чадахгүй байна. Юун дугуй, зүгээр алхаж амжихгүй байна. 

Д.Дэмбэрэл: С.Бямбацогт гишүүн. Ажлын хэсгийн ахлагч. 

С.Бямбацогт: Энэ өчигдөрийн Байнгын хорооны хуралдаан дээр бүлгүүд бас зөвшилцсөн талаар бас яригдаагүй. Яг үнэндээ Батхүү гишүүн санал гаргасан. Горимын санал гаргаад, ерөөсөө энэ бүлгүүдийн гаргасан санал, Байнгын хороодын гаргасан санал, ажлын хэсгийн гаргасан саналыг би Байнгын хорооны ажлын хэсгийн ахлагчийн хувьд хариулж байна. Би өөрөө ажлын хэсэг ахлаад, материал оруулсан хүний хувьд хариулж байна. Өчнөөн ажилласан. Тэгээд горимын саналаар гишүүд санал хураагаад, бүлгийн гаргасан саналуудыг хэлэлцэхгүй ээ, Байнгын хороодоос гаргасан 8 санал байсан, хэлэлцэхгүй ээ, ажлын хэсгийн гаргасан 22 санал байсан, хэлэлцэхгүй ээ гэсэн шийдвэр гарсан байгаа. 

Гэхдээ хэлсэн шүү дээ. Би. Энэ дээр протоколоор Засгийн газарт ерөөсөө энэ гарсан саналууд дээр анхаарч, цааш нь төсөв, санхүүгийн боломж олдвол хэрэгжүүлэх талаар чиглэл өгье гэж гарсан байгаа. зөвхөн таны ярьж байгаа Туул, Сэлбэ голын асуудал МАН-ын бүлгийн дүгнэлтэд байсан. Туул, Сэлбэ голыг сайжруулах, хамгаалалтыг сайжруулах талаар Мөнх-Очир гишүүний гаргасан санал орсон, тусгагдсан байсан. МАН-ын бүлгийн дүгнэлтэд 17 санал байсан. Тэрний нэг нь байсан. Тэр дотор хөдөө аж ахуйтай холбоотой, газар тариалантай холбоотой, Улаанбаатар хоттой холбоотой маш олон саналууд Засгийн газрын үйл ажиллагааны мөрийн хөтөлбөрийг хэрэгжүүлэхтэй холбоотой маш олон саналууд байсан. Зөвхөн таны санал биш, бүх гарсан санал гишүүний горимын саналаар, Батхүү гишүүний горимын саналаар бид санал хураасан. Эдийн засгийн байнгын хорооны гишүүдийн гаргасан саналаар санал хураагдаад, энэ асуудал маань шийдэгдсэн байгаа. энэ дээр одоо бид протоколоор чиглэл Засгийн газарт өгье гэж шийдсэн байгаа. 

Д.Дэмбэрэл: Байнгын хороон дээр горимын саналаа бүгдийг нь хураалгасан уу, үгүй юу? Зоригт дарга хариулъя. Гишүүд горимын саналаа хураалгаад, энэ горимоороо явсан уу, үгүй юу? 

Д.Зоригт: Өчигдөрийн Байнгын хорооны хурал дэгийн тухай хуулийн дагуу л явагдсан. Үдээс хойш 5 цагийн үед хуралдаан зарлагдсан. Түрүүн бас Ганхуяг гишүүн асууж байна лээ. Хугацаандаа зарлагдсан гишүүдийн ирц олонхи нь байсан. Хуралдаан дээр Батхүү гишүүн бас горимын санал гаргасан. Энэ санал хураагдсан. Олонхиор дэмжигдсэн. Ийм л юм болсон. 

Д.Дэмбэрэл: Ө.Энхтүвшин бүлэг дээрээ юу гэж ярилцсан юм? Хариулъя. Мөнх-Очир гишүүн байж байх хэрэгтэй шүү дээ. бүлэг дээр бол энэ ажлын хэсэгтээ чиглэл өгөөд байгаагүй билүү? 2 их наядаар ийм болгохгүй ээ. Энэ саналуудыг татуулъя гээд байгаагүй билүү? Хариул. Наана чинь албан ёсны хуралдаан явж байна. 

Ө.Энхтүвшин: Хоёр намын бүлэг дээр нэлээн их том тоо тавьсан, олон их наяд тавьсан тийм саналууд хураагдсан л даа. Манай бүлэг дээр ч хураагдсан, АН-ын бүлэг дээр ч гэсэн яригдсан юм шиг байгаа юм. Тэгээд энийгээ яаж нэгтгэх юм бэ гэдэг дээр ярьсан. Сайханбилэг даргатай, Засгийн газрын тэргүүнтэй, Засгийн газрын гишүүдтэй. Тэгээд энэ бол хөрөнгийн талаасаа боломж их муу байна гэдгийг бол хэлсэн. Ярилцсан. Нэгэнт хөрөнгийн талаасаа боломж их муутай байгаа учраас энэ бол өөрөө УИХ-ын гаргасан шийдвэр мөрөөдлийн жагсаалт болох нь ээ гэдгийг бас ярилцсан. Тэгж ярилцсан зүйл бол бий. 

Харин тэр Байнгын хорооны хурал дээр орж бүлэг бүлэг саналаа танилцуулж тийм юм яриагүй. Байнгын хороон дээрээ яриад, горимын санал гаргаад, тэгээд тэрийг нь Байнгын хорооны гишүүд дэмжээд, шийдвэрээ гаргасан юм байна аа. Ер нь энэ дээр бидний санал бол түрүүн Дэмбэрэл дарга хэлж байх шиг байна лээ. Энэ бүлэг бүлгийн саналыг тусгайлан юугаар нь Засгийн газарт хүргүүлье ээ. Явуулъя. Үнэхээр хөрөнгийн боломж гараад ирдэг юм бол тэр бүлэг бүлэг дээр гаргаад тавьсан байгаа саналуудыг хэрэгжүүл ээ, тусга аа, 2012 оныхоо төсвийг хийхдээ тэрийг тусга аа гэдэг тийм чиглэлийг өгөх нь зүйтэй байх гэж бодож байгаа. 

Ч.Сайханбилэг: Баярлалаа. Одоо энэ чинь юуны хурал дээр суугаад байна гэдэг нь ойлгомжгүй болж эхэлж байна. Уг нь чуулганы нэгдсэн хуралдаан хуралдаад байх шиг байх юм. Газрыг нь харахаар, тэгээд дотор нь бүлгийнхээ асуудлыг яриад, тэгээд бас нэг бүлгийн гишүүн нөгөө бүлгийнхээ дотор та нар юу яригдсан юм, ямар шийдвэр гэсэн энэ жаахан утгагүй яриа руу ороод байна аа. Ер нь АН-ын бүлгээс энэ үндсэн чиглэл дээр улсынхаа бараг бүтэн нэг жилийн төсөвтэй тэнцэхүйц хэмжээний ийм хөрөнгө оруулалт тавьдаг нь буруу гэдэг би бол зөв санал гэж бодож байгаа. энийгээ бид нар бүлгээрээ яриад, олонхиороо бас тэгж шийдсэн. Тэгээд нөгөө намынхаа бүлэг дээр тавья аа. Ингэж болохгүй ээ. Тэгээд аль аль талаасаа манай дээр ч гэсэн бас 5, 6 хуудас саналууд манай ажлын хэсэг бэлдээд өгсөн. 

Энэ саналуудыг бид нар энэ чуулганы хуралдааныг хаах нөхцөл болгон МАН-ын бүлэгтэй тавьсан. Энэ үндсэн чиглэлээс том хөрөнгө оруулалтынхаа олон их наяд төгрөгтэй саналуудаа татаж авъя аа, бид нар бас энэ саналаа гаргахаа больё оо гээд. Манай бүлгийн санал бол надад байгаа. би бол албан ёсоор бас энэ Эдийн засгийн байнгын хороо, Төсвийн байнгын хороо руу өгөөгүй. Яагаад гэхээр ийм тохироо, ийм санал манай намын бүлгээс тавьсан учраас. Энэ саналыг МАН-ын бүлэг хүлээж авсан. 

Тэгээд энэ санал хоёр бүлэг ингэж тохирсон учраас чуулганы хаах нөхцөл нь ийм байсан учраас Батхүү гишүүн энэ саналыг Байнгын хороон дээр тавьсан юм байна. Энэ нь болохоор энэ гишүүний намын бүлгийн харъяаллыг сөхөөд, одоо энд мөрдөн байцаалт явуулаад байгаа юм шиг ийм асуултууд гараад байгаа үндэслэл гэж би бол ерөөсөө харахгүй байгаа. тийм учраас энэ асуудлаа үргэлжлүүлээд, харин зүгээр тэр түрүүний Мөнх-Очир гишүүний хэлээд байсан шиг ганц хоёр тийм мөнгө төгрөг шаардахгүй, орох хэрэгтэй заалтуудыг ажлын хэсэг дээрээ яриад оруулж болно гэдэг зүйл ярьсан шүү дээ. Энийг бол Байнгын хороон дээр хэлэлцэж байх явцдаа яриад оруулах ийм бололцоотой байгаа. тийм учраас Их Хурлын даргыг би хурлаа цаашаа үргэлжлүүлж яваач ээ. Нөгөө зорилго нь ойлгогдохгүй байгаа ийм асуудалд бид нар дэндүү их цаг үрээд байна гэж хэлмээр байна. Баярлалаа. 

Д.Дэмбэрэл: Бүлгүүд бол тал талдаа энэ асуудлаар санал солилцсон юм байна л дээ. С.Эрдэнэ гишүүн асуултаа тавья. 

С.Эрдэнэ: Баярлалаа. Юуны өмнө энэ 2010 оны төсвийн үндсэн чиглэлийн биелэлт дээр Засгийн газар ямар дүгнэлт хийж байгаа юм бэ? Тэгээд одоо асуулт асуух гэхээр Засгийн газрын гишүүд нь байхгүй. Ерөнхий сайд ч байхгүй. Тэгээд одоо Засгийн газар үнэхээр ажлаа хийж байгаа юм уу, үгүй юу? Би өнөөдөр энд Хүрэлбаатар дарга, Баярцогт гишүүн хоёрыг харж байна. Тэгээд бусад нь хаачсан юм? Аан, Зоригоо сайд байна. За, уучлаарай. Тэгээд Ерөнхий сайд ч хаачсан юм, бусад сайд нар нь хаачсан юм? Үнэхээр төсвийн үндсэн чиглэл ярьж байхад Засгийн газар нь байхгүй байгаад байдгийг би үнэхээр гайхаж байна. Энэ тал дээр манай Хэрэг эрхлэх газрын асуудал хариуцсан сайд Хүрэлбаатар сайд хариулаач ээ. Нэгд. Энэ ямар учиртай юм бэ? Ерөнхий сайд байхгүй байдаг нь. 

Хоёрт, Баярцогт сайдаас асуух гээд байгаа, тэр 2010 оны үндсэн чиглэлийн биелэлт ямар хувьтай байсан юм? Тэгээд үндсэн чиглэлд тусгагдсан биелээгүй асуудлууд нь ямар үндэс шалтгаанаар биелээгүй юм? 2011 оны эхний хагас жилийн байдлаар ямар явцтай байгаа юм? Энэ талаар товчхон нэг их цаг авалгүй мэдээлэх боломж байна уу? 

Гуравт, ер нь зүгээр би санал хэлээд байгаа гишүүдтэй санал нэг байна. Зөвшилцөл гэдэг нэрийн дор гишүүдээс гаргаж байгаа саналыг бүгдийг гь хүчингүй болгодог, Засгийн газрын саналыг дандаа нэг номерт тавьдаг энэ тэр асуудал чинь байж болохгүй шүү дээ. өнөөдөр Их Хурал дээр бүх тогтоол, шийдвэр гарч байгаа. бүх энэ улс орны тухайн жил хэрэглэх эдийн засаг, төсөв, хөрөнгийн асуудлыг Их Хурлаар л баталдаг. Баталснаараа эргээд Их Хурал бас үүрэг, хариуцлагаа хүлээх ёстой гэж ойлгож байгаа. тэгээд Их Хурлын гишүүн бүрэн эрхийнхээ хүрээнд асуудал тавиад оруулахаар нь тэрийг нь хасаад хаячихдаг. Тэгээд Засгийн газрын асуудлыг нэн тэргүүнд тавина гээд явдаг. Их Хурлын гишүүн хууль санаачлахаараа Засгийн газраас санал авна гээд царай алдаад суудаг, бүтэн 30 хоног хариу өгдөггүй, Их Хурлын гишүүн аливаа нэг асуудлыг гаргаад тавихаар Засгийн газар нь үл тоомсорлодог ийм байдал цаашид хэр газар авах юм бэ? 

Энэ асуудлыг Дэмбэрэл дарга аа, бас ний нуугүй хэлэхэд, Их Хурал анхааралдаа авч, Засгийн газарт бас жаахан хариуцлага тооцож ярьж хэлж баймаар байна. Одоо Их Хурлын гишүүдийг үл тоодог асуудал бол газар авчихлаа шүү дээ. эд нар ингээд юм ярьж л байдаг юм, чалчиж л байдаг юм, бид нар тэгээд яаж ийж байгаад юмаа шийдүүлээд явдаг юм гэсэн ийм байр суурь байна шүү дээ. бид өнөөдөр Их Хурлын даргаас шаардахад энэ Ерөнхий сайдыг яагаад ирүүлэхгүй байгаа юм? Бусад салбарын сайдууд яагаад суухгүй байгаа юм? Үндсэн чиглэлтэй холбоотой асуудлууд ярих хэлэх асуух юм зөндөө байна. 

Дээр нь нэмээд хэлэхэд, одоо жишээ нь, би ч гэсэн хэд хэдэн санал үндсэн чиглэлд оруулсан. 95 оноос өмнө тэтгэвэрт гарсан иргэдийн тэтгэврийн зөрүүг арилгах чиглэлээр хуулийн төсөл өргөн барьсан байгаа. үүнтэй холбогдуулан үндсэн чиглэлд энэ асуудлыг суулгая гээд оруулсан. Мөн нийслэл Улаанбаатар хотын тулгамдаж байгаа хэд хэдэн асуудлаар үндсэн чиглэлд асуудал оруулж суулгасан. Саналаа өгсөн. Бүгд хасагдаад явж байгаа байхгүй юу. Тэгээд одоо Засгийн газрын оруулж ирж байгаа санал болохоор төгс төгөлдөр санал байдаг. Гишүүдээс оруулж байгаа санал болохоор түүхий, болохгүй, бүтэхгүй гэсэн санал байдаг гэсэн ийм ойлголтоосоо хэзээ салах юм бэ? Энийг чинь хэлэлцэж ярьж байж авахыг авч, гээхийг нь гээж, ингэж шийдэж явах ёстой биз дээ? Би бол тэгж ойлгож байх юм. 

Тэгээд энэ үндсэн чиглэлээ хэлэлцэж байх юундаа бас манай гишүүд ч тэр, Засгийн газар ч тэр хариуцлагатай хандах цаг нь болоогүй юм уу? Ийм байдлаар баталсан үндсэн чиглэл, төсвийн хүрээний мэдэгдэл бол угаасаа. 

Д.Дэмбэрэл: Засгийн газрын гишүүд яах вэ, энэ хэлэлцэх эсэх асуудал дээр Засгийн газрыг заавал шаардаж байгаа. гэхдээ энэ сайдуудын санал хураалтын үед нэг их яриулаад байхгүй ч гэлээ гэсэн сайдууд бас байх ёстой юм аа. Асуудал яаж шийдэгдэж байна гэдэг чинь хожим хэрэгжүүлэх үү, үгүй юу? Ямар утга агуулгаар асуудал тавигдаж байна гэдгээ мэдэх үүднээс гишүүд энэ эцсийн хэлэлцүүлгийн үед сайдуудыг байхыг шаарддаг л даа. Үндсэн чиглэлтэй холбогдуулан Засгийн газрыг, сая их олон сайдууд байсан. Байна уу? Үгүй юу? Шаардлагатай бол Ерөнхий сайд орж ирж болно. Тэгэхдээ нэг их асуугаад байх юм байхгүй болчихлоо. Энэ чинь бид Байнгын хороодоосоо асуух ийм үе шатны хэлэлцүүлэг явж байгаа. Д.Зоригт дарга хариулъя. Гишүүдийн тавиад байгаа саналуудыг бид огт үгүйсгэхгүй байгаа шүү. Тэр тоо тэрнийг нэгтгэж Засгийн газарт асуудал тавья гээд байгаа шүү дээ. 

Д.Зоригт: Эдийн засаг, нийгмийг 2012 онд хөгжүүлэх үндсэн чиглэлийг гарах УИХ-ын шийдвэрийн талаар үндсэн чиглэлийн тусгагдсан зорилтуудын талаар бол ажлын хэсэг, Байнгын хорооны ажлын хэсэг, бүлгийн ажлын хэсгүүд дээр Засгийн газрын холбогдох гишүүдийг байлцуулж, мөн Үндэсний хөгжил, шинэтгэлийн хорооны удирдлагыг байлцуулж, олон удаа асуулт, хариулт, тодруулгууд авагдсан. Мэдээж манай УИХ-ын гишүүдийн олонхи нь дэвшүүлсэн саналууд нь үндсэн чиглэлд тусгаагүй талаар ярьцгааж байна. Энийг бол бид ойлгож хүлээж авч байгаа. тэгээд энийг Засгийн газарт нэгдсэн маягаар бүлгүүд ч хүргүүлье. Эдийн засгийн байнгын хорооноос нэгтгээд ч гэсэн хүргүүлье. Ер нь энд тусгагдсан чухал хэрэгцээтэй санаануудыг бол 2012 оны улсын төсвийн тухай хуулийг хэлэлцэх үед бид ярих боломжтой. Энэ талаарх чиглэлийг Засгийн газарт өгнө гэсэн ийм бодлого барьж байгаа. баярлалаа. 

Д.Дэмбэрэл: Баярлалаа. УИХ-ын С.Эрдэнийн урилгаар Баянгол дүүргийн иргэд УИХ-ын чуулганы үйл ажиллагаатай танилцаж байна. Иргэдэд ажлын амжилт хүсье. Ардын хувьсгалын ойн баярын мэндчилгээг та бүхэнд дэвшүүлж байна. /Алга ташив./

Гишүүд үндсэн чиглэлийн талаар асуултаа асууж, хариултаа авлаа. Одоо санал хураалт явагдах ёстой. Гишүүдийг оруулъя. Суудалдаа сууя. 

Байнгын хороо горимын санал гаргасан байна. Анхны хэлэлцүүлгээр нь баталъя гэсэн горимын саналыг Байнгын хорооны саналаар санал хураалт явуулъя. 

49 гишүүн санал хураалтад оролцож, 40 гишүүн зөвшөөрч 81.6 хувийн саналаар горимын санал дэмжигдлээ. 

Горимын санал дэмжигдсэн учраас Монгол Улсын эдийн засаг, нийгмийг 2012 онд хөгжүүлэх үндсэн чиглэлийг батлах тухай УИХ-ын тогтоолын төслийг баталъя гэсэн санал хураалт явуулъя. 

50 гишүүн санал хураалтад оролцож, 41 гишүүн зөвшөөрч 82.0 хувийн саналаар тогтоол батлагдлаа. 

Энэ тогтоол та нарын гар дээр байж байгаа. тодорхой заалттай. Үндсэн чиглэл баталъя гэсэн тогтоол байна. Энэ тогтоол дээр эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Одоо Төсвийн байнгын хорооны хурлыг “А” зааланд хуралдуулаад, энэ төсвийн хүрээний мэдэгдлийг хэлэлцээд ирэг. Энэ хугацаанд гишүүд түр завсарлаж байя. Байнгын хорооны хуралдаан дууссаны дараа хуралдаандаа орно. 

ЗАВСАРЛАГА

Д.Дэмбэрэл: Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрлийг зөвшөөрөх тухай УИХ-ын тогтоолын төслийн хэлэлцүүлгийг хийе. 

Байнгын хорооны санал, дүгнэлтийг сонсъё. Төсвийн байнгын хорооны санал, дүгнэлтийг УИХ-ын гишүүн Ц.Даваасүрэн танилцуулна. Индэрт урьж байна. 

Ц.Даваасүрэн: УИХ-ын дарга, эрхэм гишүүд ээ, 

Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай УИХ-ын тогтоолын төслийн хэлэлцэх эсэх тухай асуудлыг 2011 оны 7 сарын 09-ний өдрийн УИХ-ын нэгдсэн хуралдаанаар хийж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн болно. 

Уг тогтоолын төслийн анхны хэлэлцүүлгийг Төсвийн байнгын хорооны 2011 оны 7 дугаар сарын 09-ний өдрийн хуралдаанаар хэлэлцээд, дараах санал, дүгнэлтийг гаргалаа. 

Төсвийн байнгын хорооны хуралдаан дээр УИХ-ын гишүүд Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай Их Хурлын тогтоолын төслийг талаар асуулт, хариулт авсан болно. Төсвийн байнгын хорооны хуралдаанаар Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай УИХ-ын тогтоолын төслийг Төсвийн тогтвортой байдлын тухай хуулийн 9 дүгээр зүйлийн 9.1.1 дэх хэсэгт заасны дагуу хуулийн хэлбэрт оруулах нь зүйтэй гэж тогтлоо. 

УИХ-ын гишүүн Л.Гантөмөр Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай хуулийн төслийг анхны хэлэлцүүлгээр нь батлах горимын санал гаргасныг Төсвийн байнгын хорооны хуралдаанд оролцсон гишүүд санал нэгтэй дэмжсэн болно. 

УИХ-ын эрхэм гишүүд ээ,

Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийг зөвшөөрөх тухай хуулийн төслийн анхны хэлэлцүүлэг хийсэн талаарх Төсвийн байнгын хорооноос гаргасан санал, дүгнэлтийг хэлэлцэн төслийг баталж өгөхийг хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. 

Байнгын хороо горимын санал гаргасан байна. Төслөө анхны хэлэлцүүлгээр нь баталъя, зарчмын зөрүүтэй санал алга гэж байна. Байнгын хорооны саналаар санал хураалт явуулъя. Анхны хэлэлцүүлгээр баталъя гэсэн горимын санал. Анхны хэлэлцүүлгээр нь баталъя. 

49 гишүүн санал хураалтад оролцож, 31 гишүүн зөвшөөрч 63.3 хувийн саналаар анхны хэлэлцүүлгээр батлах нь зүйтэй гэж гишүүд санал өгч байна. 

Тогтоол орж ирснийг хууль болгож батлах нь зүйтэй гэж үзэж байгаа юм байна. Тийм учраас та бүхэнд энийг хууль болгож гишүүдэд танилцуулсан байгаа. яагаад гэвэл энийг хуульчлан баталгаажуулна гэсэн хуулийн заалтыг харгалзаад, тогтоолоо хууль болгоё гэж байгаа юм байна. Энэ дээр бол асуудал байхгүй байх гэж бодож байна. Энэ бол зүгээр шийдвэрээ нэрийг нь сольж байна. 

Ингээд Монгол Улсын 2012 оны төсвийн хүрээний мэдэгдэл, төсвийн төсөөллийг зөвшөөрөх тухай хуулийг баталъя гэсэн санал хураалт явуулъя. Байнгын хороо хууль болгож оруулж ирсэн байна. 

41 гишүүн санал хураалтад оролцож, 31 гишүүн зөвшөөрч 75.6 хувийн саналаар хууль батлагдаж байна. 

Энэ хууль та нарын гар дээр тарсан байгаа байх. Монгол Улсын 2012 оны төсвийн хүрээний мэдэгдэл, төсвийн төсөөллийг зөвшөөрөх тухай хуулийн эцсийн найруулгад саналтай гишүүн байна уу? Алга байна. Энэ хуулийн эцсийн найруулгыг сонслоо. 

Дараагийн асуудалдаа оръё. Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя. Хуулийн төслүүдийн талаарх Байнгын хорооны санал, дүгнэлтийг сонсъё. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Д.Оюунхорол танилцуулна. Индэрт урьж байна. 

Д.Оюунхорол: УИХ-ын дарга, эрхэм гишүүд ээ, 

Монгол Улсын Ерөнхийлөгчөөс 2010 оны 11 дүгээр сарын 19-ний өдөр УИХ-д өргөн мэдүүлсэн Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай, Иргэний хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Компанийн тухай хуульд нэмэлт оруулах тухай, Төрийн албаны тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай хуулийн дагаж мөрдөх журмын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг УИХ-ын 2011 оны 4 дүгээр сарын 27-ны өдрийн чуулганы нэгдсэн хуралдаанаараа шийдвэрлэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хорооны шилжүүлсэн билээ. 

Нийгмийн бодлого, боловсрол, соёл, шинжлэх ухааны байнгын хороо хуулийн төслүүдийг анхны хэлэлцүүлэгт бэлтгэх ажлын хэсгийг УИХ-ын гишүүн Д.Оюунхоролоор ахлуулан ажиллуулсан. Дээрх хуулийн төслүүдийн анхны хэлэлцүүлгийг тус Байнгын хороо 2011 оны 5 дугаар сарын 15-ны өдрийн хуралдаанаараа хийж, гаргасан санал, дүгнэлтийг та бүхэнд танилцуулж байна. 

Төсөлд дээд боловсролын сургалтын байгууллагын суралцагчдад улсын төсвөөс олгох суралцагчийн тэтгэлэг нь үндэсний тэтгэлэг, нэрэмжит тэтгэлэг гэсэн хэлбэртэй байх, дээд боловсролын сургалтын байгууллагын суралцагч элсүүлэх шаардлагыг бүрэн хангасан, суралцах чадвар, идэвх санаачилга, төлөвшлөө илтгэн харуулсан аттестатчлагдсан дээд боловсролын сургалтын байгууллагын өдрийн ангид суралцаж буй суралцагчдад хичээлийн нэг жилд 10 сарын хөдөлмөрийн хөлсний доод хэмжээний 50 хувьтай тэнцэх үндэсний тэтгэлгийг олгох, суралцагчдад төрөөс суралцагчийн тэтгэлэг, сургалтын зээл олгох, санхүүгийн үйлчилгээг сургалтын төрийн сан эрхлэн гүйцэтгэх, дээд боловсролын сургалтын байгууллага нь суралцагчдыг мэргэжлийн дадлага хийх, цагийн хөдөлмөр эрхлэх боломж бүрдүүлэх, хичээлийн байр, номын сан, хоолны газар, биеийн тамир, спортын танхимд үйлчлүүлэх нөхцөлөөр хангах зэрэг ажлын хэсгээс гаргасан зарчмын зөрүүтэй саналуудыг Байнгын хорооны хуралдаанд оролцсон гишүүдийн олонхи нь дэмжлээ. 

Харин төслөөс сурлагын өндөр амжилт гаргасан суралцаж буй суралцагчдад тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно гэсэн 8.3.3 дахь заалтыг хасах саналыг Байнгын хорооны хуралдаанд оролцсон гишүүдийн олонхи дэмжээгүй болно. 

УИХ-ын эрхэм гишүүд ээ, 

Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон дагалдах бусад хуулийн төслүүдийн анхны хэлэлцүүлгийг хийсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт болон зарчмын зөрүүтэй саналын томъёоллыг хэлэлцэн шийдвэрлэж өгөхийг та бүхнээсээ хичээнгүйлэн хүсч байна. 

Анхаарал тавьсанд баярлалаа. 

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Э.Бат-Үүл гишүүн асуултаа тавья. 

Э.Бат-Үүл: Би асуултаа тавихаас өмнө УИХ-ын даргын нэр дээр эсэргүүцэл илэрхийлье гэж бодож байна. УИХ-ын хаврын чуулганаар Сонгуулийн хуулийг хэлэлцэж батлахаар ингэж шийдсэн. Сонгуулийн хуулийн ажлын хэсгээс оруулсан саналын дагуу анхны хэлэлцүүлэг явагдсан. Гэтэл Хувьсгалт намын удирдах зөвлөлийн шийдвэрээр энэ Сонгуулийн хуулийг хэлэлцэх явдал гацаж зогссон. Тэгэхээр энэ нэг намын удирдах зөвлөлийн, Хувьсгалт намын удирдах зөвлөлийн шийдвэрийг даган баримталж, УИХ-ын дарга өөрийнхөө хуулиар оноосон үүргээ хэрэгжүүлээгүй явдалд их харамсаж, УИХ-ын даргын хууль зөрчсөн зохисгүй үйл ажиллагааг эсэргүүцэж байгаагаа би энэ дашрамд зориуд мэдэгдье гэж ингэж бодож байгаа юм. 

Өнөөдөр бол Сонгуулийн хуулийг хэлэлцүүлэлгүйгээр дөрвөн асуудал хэлэлцээд, сүүлийн асуудал нь энэ асуудал, ингээд УИХ-ын хаврын чуулганы өндөрлөх гэж шийдсэн явдал бол туйлын алдаатай шийдвэр болсон гэдгийг хэлэхийг хүсч байна. Сонгуулийн хуулийг хэлэлцэх асуудал бол манай нийт ард иргэд, олон түмний зүгээс хамгийн их хүлээгдэж байсан асуудал байсан. Энэ бол их тодорхойгүй байдлаар намрын чуулганд шилжлээ. УИХ-ын дарга хуулиар ноогдуулсан үүргээ биелүүлэх ёстой байсан. Ийм зүйлийг би зориуд хэлээд, тэгээд энэ хэлэлцэж байгаа асуудалтай холбогдуулан энэ санхүүжилтийн нийт өртөг, төсвийн тооцоо нь хэзээний төсөвт тусгагдаж орохоор тооцсон бэ гэдгийг Байнгын хорооноос асууж байна. 

Д.Дэмбэрэл: Сонгуулийн хуулийн талаар Ардын намын удирдах зөвлөлийн гаргасан шийдвэр Сонгуулийн хуулийг хойшлуул гэж шийдвэр гаргаад, тэрнийг нь УИХ-ын дарга удирдах зөвлөлийн шийдвэрийг биелүүлээд ингээд явж байна гэж байна. Ардын намын удирдах зөвлөлийн хуралд би бас оролцдог гишүүн л дээ. УИХ-ын гишүүн бол улс төрийн албан хаагч. Энэ намаас сонгогдсон, нэрлэгдэж сонгогдсон УИХ-ын гишүүнийхээ хувьд би улс төрийн үүргээ биелүүлэх ёстой. Удирдах зөвлөлийн хуралд оролцоод, удирдах зөвлөлөөс Сонгуулийн хуулийг харин энэ хаврын чуулганаараа гаргаарай гэсэн шийдвэр өгсөн байх аа. Тэгэхээр би таны хэлдгээр Ардын намын удирдах зөвлөлийн шийдвэрийг дагаж биелүүлээд, таны өмнө буруутан болж байгаа биш, харин энэ шийдвэрээ биелүүлээгүй гишүүн болоод сууж байна шүү дээ. Та буруу мэдээлэлтэй байна. Үүнээс хойш зөв мэдээлэл дээр дүгнэлт хийж ярьж байя. 

Зүгээр Ардын намын удирдах зөвлөлийн наана энэ Сонгуулийн хуулийг гаргая гэсэн шийдвэрийг танд аваачиж танилцуулж байх ёстой юм уу? Ёсгүй юм уу гэдгийг би ойлгохгүй байна. Тэр удирдах зөвлөлийн зөндөө гишүүд байж байгаа. Бүлгийн ахлагч бас Энхтүвшин удирдах зөвлөлийн гишүүн. Ингээд гаргах тухай асуудлыг нь удирдах зөвлөл нь тавьж байгааг тэнд нэг өөр нэг намын гишүүн намын дотоод асуудалд нь орооцолдоод, юмыг нь заагаад худлаа мушгиж тайлбарлаад, худлаа улс төр хийгээд ингээд явж байгаа асуудалд нь та хөндлөнгөөс нь тэр шийдвэрээ хэлээд, энэ бол буруу мэдээлэл дээр явж байна гэдгийг нь та нэг яриад өгөхгүй юу. Ө.Энхтүвшин. 

Нотоллоо. Таны мэдээлэл буруу явж байна гэдгийг би бүх нийтийн дунд нотолж байна. Ө.Энхтүвшин энийг нь нотлоод хэлээд өг. Яагаад энэ шийдвэр хойшлогдож байна вэ гэвэл надаас шалтгаалаагүй. Таниас болон бүх гишүүдээс шалтгаалсан. Асуудлыг тал талаас нь ярьж, чуулганы хуралдааныг удаашруулсан. Та бол олон чуулган тасалсан. Харин би УИХ-ын даргын хувьд хариуцлага ярих гээд байгаа юм бол ийм хариуцлагагүй ажилладаг гишүүдтэйгээ хариуцлага ярих ёстой юм. Яагаад энэ хойшлогдож, үүнээс гадна бас гармаар асуудлууд байсан. Бас л хойшлогдлоо. Мөн л тань шиг гишүүдийн хариуцлагагүй, чуулганы хуралдаандаа ордоггүй, тасалдаг, улс төрийн худлаа мэдэгдэл хийж хийрхдэг энэ байдлуудаас болж байна шүү дээ. Хариуцлагагүй гишүүдтэй харин ярьж байх ёстой юм шүү. УИХ-ын даргад тийм эрх хэмжээг ер нь яваандаа хуулиар олгомоор байгаа юм. 

Энэ ер нь ингээд дур дураараа ингээд байж бас болохгүй ээ. Хоёр намын бүлэг зөвшилцөөд, энийгээ намрын чуулганы эхэнд оруулж ирж санал хураалгая гэсэн шүү дээ. Энэ чинь миний санал, миний бүтээл биш, та нарын бүтээл шүү дээ. энэ намын бүлгүүдийн хоорондоо тохирсон зүйл шүү дээ. Гурван жилийн өмнө бие биетэйгээ ёстой гоё найз нөхөд болно. Нэг гэрт оръё. Бараг нэг хөнжилд оръё. Бүх асуудлаа бүгдийг нь сайхан хамтраад шийднэ гэсэн яасан бэ? Хамтраад шийдээч. Би хамтраад шийдэх тэр зарчим дээр нь гурван жил аваад явлаа. Үүнээс илүү яах болж байна? Цаашид ч гэсэн асуудлаа хамтраад шийдэх ёстой. Намрын чуулганы эхэнд нэг санал хураагдана. Тэрнийг нь хураагаад л гаргана. Харин тэрнээсээ та нар буцахгүй шүү. Намрын чуулганы эхний асуудал Сонгуулийн хуулийн ямар систем, хоёрхон тооны асуудлаар санал хураана. Тэр дээр харин ухарсан тайлбар хэлсэн хүн гарч ирэх ёсгүй ээ. Тэгээд асуудал аяндаа шийдэгдэнэ. Ингэж бид хоёр бүлгийн тохирсон хатуу саналыг аваад явж байгаа. өөр асуудал байхгүй. Ө.Энхтүвшин. Тэр удирдах зөвлөл энийгээ хойшлуул гэж ямар шийдвэр гаргаад өгснийг би мэдээгүй сууж байгаа юм бэ? 

Ө.Энхтүвшин: Та бүгдийг нь хэлчихлээ. Удирдах зөвлөлөөс ямар ч тийм чиглэл өгөөгүй. 7 сарын 01-ний дотор, чуулганыг 7 сарын 01-нд завсарлана гэж тооцож байсан. Хуулиараа угаасаа тийм. 7 сарын 01-ний дотор энэ Сонгуулийн хуулиа баталж гарга гэдэг чиглэлийг өгсөн. Тийм учраас энийг ажлын хэсэг дээр маш олон удаа ярьсан. Амаргүй байна. Тэрийгээ хэвлэл мэдээллээр өдөр бүхэн тайлбарлаж байсан. Гэхдээ энэ талаар үргэлжлүүлж ажиллая. Хурлаа хэвийн явуулъя. Байнгын хорооны болон нэгдсэн чуулганыг хэвийн явуулъя гэж тохиролцоод энэ ажил маань хэвийн явж байна. Цаашаа үргэлжлүүлж ажиллана. 

Д.Дэмбэрэл: Байнгын хорооны дарга тэр хоёр асуудалдаа хариул. Хэлэлцэж байгаа асуудалдаа оръё.

Д.Очирбат: Байнгын хороон дээр энэ хууль орж ирээд тэгж удаашраад, хэлэлцэхгүй хойшоо тавигдаад, намын удирдах зөвлөлийн шийдвэрээр хойш нь тавигдсан асуудал байхгүй ээ. Байнгын хорооны даргын хувьд хариулж байна. Би танд Байнгын хорооны даргын зүгээс Байнгын хороон дээр хэлэлцэгдсэн хуулийнхаа дагуу асуудлыг танд энэ зааланд асуусан учраас би хариултыг нь өгч байна. Удирдах зөвлөлөөс шийд гарч энэ асуудлыг тавиагүй. Ингэж улс төржүүлж ярьж болохгүй. Энэ хуулийг хэлэлцэхэд анх эхэлж ажлын хэсэг байгуулагдаад явахад энэ хуулийг улс төржүүлэхгүйгээр авч, нийт энэ Дээд боловсролын санхүүжилт, суралцагчдынхаа нийгмийн баталгааны хуулийг улс төржүүлэхгүйгээр гаргая гэж Байнгын хороо ажиллаж, өнөөдрийг хүртэл чуулганы хуралдаанд оруулж тавьж явж байгаа. чуулган завсарлага авахаас өмнө энэ асуудлыг тавьсан. Чуулганы завсарлагатай холбогдуулан энэ асуудал хойшлогдож байгаа гэдгийг хэлмээр байна. 

Хөрөнгийн тооцооны асуудал бол энэ хууль дээрээ орж ирсэн саналаараа 12 оны 01 сарын 01-нээс эхэлж тусгагдана. Тэрнээс өнөөдөр энэ жилийн төсөвтөө тусгагдаагүй учраас энэ дээр тодорхой юм яригдаагүй. 

Д.Дэмбэрэл: Баярлалаа. Уг нь энд ганцхан Э.Бат-Үүл гишүүн нэр өгсөн шүү дээ. Дэгээрээ явах уу? Энэ асуултуудаа хариулаад байх уу? Дэгээрээ бол би асуулттай гишүүн байна уу гэсэн. Э.Бат-Үүл гишүүн асуулт асууя гэсэн. Х.Баделхан гишүүнээр асуулт тасаллаа. Дэгээрээ явна. Сандалхан. Уучлаарай. А.Тлейхан

А.Тлейхан: Баярлалаа. Би Баделхан ч биш, Сандалхан ч биш, Тлейхан гэдэг гишүүн шүү. Байнгын хорооны санал, дүгнэлттэй холбогдуулан ганцхан юм асууя. олон юм ярихгүй ээ. Сая танилцуулга дээр ингэж хэллээ. Төслийн 8.3 дахь заалтыг хасахаар тогтсон гэж. Байнгын хороон дээр энэ асуудлыг ажлын хэсгээс хасахаар орж ирээд, Байнгын хороон дээр хасахгүй ээ гэж тогтсон шүү дээ. энэ нь сурлагын өндөр амжилт гарган суралцаж байгаа суралцагчид тодорхой шаардлага хангасан, дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлийн суралцагчид урамшил олгоно гэсэн ийм заалт байгаа юм. Энийг одоо би андуурч сонсов уу? Эсхүл тэгж ярив уу? Энэ санал дэмжигдсэн санал шүү дээ гэдгийг хэлмээр байна. Дэмжигдсэн санал шүү дээ. тодруулж асуумаар байна. Хасна гэснийг бид нар болиод, ажлын хэсгээс хасна гэснийг Байнгын хороо дэмжээд хасахгүй ээ гэж тогтсон шүү дээ. 

Д.Очирбат: Байнгын хороон дээр хураагдсан саналаар тэр төслийн сургалтын өндөр амжилт гаргаж суралцаж буй суралцагчид тодорхой шалгуур хангасан, дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно гэсэн 8.3.3 дахь заалтыг Байнгын хороон дээр хасах саналтай орж ирсэн. Байнгын хороо хэлэлцээд, энэ саналыг хасах шаардлагагүй юм байна гээд энэ төслийнхөө заалт дээр үлдсэн. Тэгэхээр хууль дээрээ энэ заалт үлдэж байгаа гэж ойлгож болно.

Д.Дэмбэрэл: Асуултад хариуллаа. Гишүүд асуулт асууж, хариултаа авлаа. Санал хураалтад бэлдье. Байнгын хорооноос оруулсан зарчмын зөрүүтэй саналууд байна. 

1.Хуулийн нэрийг “Дээд боловсролын санхүүжилт, суралцагчдын нийгмийн баталгааны тухай” гэж өөрчлөх саналыг Д.Оюунхорол, П.Алтангэрэл, Д.Дондог нар гаргасан байна. Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн саналууд. Байнгын хорооны саналаар дэмжье гэсэн санал хураалт явуулъя. 

45 гишүүн санал хураалтад оролцож, 36 гишүүн зөвшөөрч 80.0 хувийн саналаар санал дэмжигдлээ. 

2.Төслийн 1.1 дэх хэсгийн “дээд боловсрол эзэмших суралцагчдад цалин, тэтгэлэг, тэтгэмж олгох, тэдний” гэснийг “суралцагчдын” гэж өөрчлөх саналыг дээрх гишүүд гаргасныг Байнгын хороо дэмжсэн байна. Дэмжье. 

43 гишүүн санал хураалтад оролцож, 37 гишүүн зөвшөөрч 86.0 хувийн саналаар санал дэмжигдлээ. 

Дараагийн санал. 3.Төслийн 3.1.4, 4.2, 5.8.7, 5.8.9, 6.1.2, 7.2, 8.1, 8.3, 8.3.1.1, 8.3.4, 8.3.5, 8.6, 8.7, 8.9, 8.11, 9.6, 9.7, 9.7.1, 10, 11, 12.5, 13, 17.3.4, 18.3 дахь хэсгийг тус тус хасъя гэсэн гишүүдийн саналыг Байнгын хороо дэмжсэн байна. Хасагдах саналууд. Дэмжье. Хасах заалтуудаа бүгдийг нь дурдлаа. Нийлүүлээд ганцхан хасалт хийж байна. 

41 гишүүн санал хураалтад оролцож, 37 гишүүн зөвшөөрч 90.2 хувийн саналаар эдгээр зүйл, хэсгийг хасах нь зүйтэй гэдгийг гишүүд дэмжиж санал өглөө. Өөр энэ дээр хасъя гэсэн юмнаас үлдсэн юм байвал дахиад хураалгаж болно. Одоо бусад саналуудаа үргэлжлүүлээд хураая. 

4.Төслийн 3.1.5, 3.1.6 дахь заалтыг нэгтгэн дор дурдсанаар өөрчлөн найруулах:

“3.1.5.”суралцагчийн тэтгэлэг гэж дээд боловсролын сургалтын байгууллагын суралцагчийн суралцах болон амьжиргааны зардлыг бүхэлд нь буюу тодорхой хэсгийг нь санхүүжүүлэхэд зориулан олгох буцалтгүй мөнгөн тусламжийг;” гэсэн саналыг гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 39 гишүүн зөвшөөрч 95.1 хувийн саналаар санал дэмжигдлээ. 

5.Төслийн 3.1.7 дахь заалтыг 3.1.6 болгож дор дурдсанаар өөрчлөн найруулах: 

“3.1.6.”сургалтын зээл” гэж Дээд боловсролын тухай хуулийн 7 дугаар зүйлд заасан журмын дагуу элсэн суралцаж буй иргэний сургалтын төлбөр болон амьжиргааны зардлыг бүхэлд нь буюу зарим хэсгийг нь санхүүжүүлэхэд зориулан хөнгөлөлттэй, эргэн төлөгдөх нөхцөлөөр олгох зээлийг;” гэсэн саналыг гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 39 гишүүн зөвшөөрч 92.9 хувийн саналаар санал дэмжигдлээ. 

6.Төслийн 3 дугаар зүйлд дор дурдсан 3.1.7 дахь заалт нэмэх:

“3.1.7.”санхүүгийн дэмжлэг” гэж дээд боловсролын сургалтын байгууллагын суралцагчдад буцалтгүй болон эргэн төлөгдөх нөхцөлөөр олгох мөнгөн хөрөнгийг;” гэсэн саналыг гаргасныг Байнгын хороо дэмжсэн байна. Дэмжье. 

40 гишүүн санал хураалтад оролцож, 37 гишүүн зөвшөөрч 92.5 хувийн саналаар санал дэмжигдлээ. 

7.Төслийн 3 дугаар зүйлд дор дурдсан 3.2 дахь хэсэг нэмэх:

“3.2.Дээд боловсролын сургалтын байгууллагын суралцагчдад улсын төсвөөс олгох суралцагчийн тэтгэлэг нь үндэсний тэтгэлэг, нэрэмжит тэтгэлэг гэсэн хэлбэртэй байна.” гэсэн саналыг гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 37 гишүүн зөвшөөрч 90.2 хувийн саналаар санал дэмжигдлээ. 

8.Төслийн 7.1, 7.3 дахь хэсгийг нэгтгэн дор дурдсанаар өөрчлөн найруулах:

“7.1.Санхүүгийн дэмжлэгийг зохих шаардлага хангасан сургалтын байгууллагад суралцаж байгаа дараах шаардлагын аль нэгийг хангасан суралцагчид олгоно.

7.1.1.дээд боловсролын сургалтын байгууллагын суралцагч элсүүлэх шаардлагыг бүрэн хангасан, суралцах чадвар, идэвх санаачлага, төлөвшлөө илтгэн харуулсан, 

7.1.2.тодорхой мэргэжлийн чиглэлээр суралцаж, тогтоосон газар нутагт ажиллах гэрээний нөхцөлийг хүлээн зөвшөөрсөн. 

7.1.3.Сургалтын зээл олгох нөхцөлийг хүлээн зөвшөөрсөн.” гэсэн саналыг гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 35 гишүүн зөвшөөрч 83.3 хувийн саналаар санал дэмжигдлээ. 

10 дахь саналыг хураалгах ёстой юм байна шүү. 

10.Төслийн 5.8.8-ийн “нэгдсэн бүртгэл, зохицуулалтад хамрагдсан” гэснийг “зохицуулалтыг буй болгон мөрдөж хэвшсэн.” гэж өөрчлөх саналыг гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 33 гишүүн зөвшөөрч 78.6 хувийн саналаар санал дэмжигдлээ. 

Хуулийн төслийн 8.3.1 дэх заалтыг дор дурдсанаар өөрчлөн найруулах:

“8.3.1.Боловсролын тухай хуулийн 28.1.8-д заасны дагуу аттестатчилагдсан дээд боловсролын сургалтын байгууллагад, энэ хуулийн 7.1.1 дэх шаардлагыг ханган өдрийн ангид суралцаж буй суралцагчид үндэсний тэтгэлэг олгоно. Хичээлийн нэг жилд олгох үндэсний тэтгэлгийн доод хэмжээ нь 10 сарын хөдөлмөрийн хөлсний доод хэмжээний 50 хувьтай тэнцэх хэмжээтэй байна. Үндэсний тэтгэлгийг суралцах хугацаанд нь суралцагч нэг бүрт сар тутам олгоно.” гэсэн саналыг гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 35 гишүүн зөвшөөрч 83.3 хувийн саналаар санал дэмжигдлээ. 

24.Төслийн 8.8 дахь хэсгийн “энэ хуулийн 7.1.1-т заасан шаардлагыг хангасан”, “хөнгөлөлттэй” гэснийг тус тус хасах гэсэн саналыг гаргасныг Байнгын хороо дэмжсэн байна. Дэмжье. Орхигдсон байна. 

42 гишүүн санал хураалтад оролцож, 34 гишүүн зөвшөөрч 81.0 хувийн саналаар санал дэмжигдлээ. 

26.Төслийн 8.10, 9.5 дахь хэсгийг нэгтгэн дор дурдсанаар өөрчлөн найруулах: 

“8.10.Дээд боловсролын сургалтын байгууллагын суралцагчийн сургалтын төлбөр, амьжиргааны зардалд зориулан олгох хөнгөлөлттэй, эргэн төлөгдөх нөхцөлтэй зээлийн улсын төсвийн оролцоотой эх үүсвэрийг бүрдүүлэх, эргэн төлүүлэх, сургалтын зээлийг хөнгөлөх, чөлөөлөх, хүчингүй болгох журмыг Улсын Их Хурал тогтооно.” гэсэн саналыг гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 38 гишүүн зөвшөөрч 90.5 хувийн саналаар санал дэмжигдлээ. 

Одоо 29-ийг. Тамгын газрынхан энд үлдэж байгаа, хэсэгчлээд энд тэндээс явсан учраас хоцорсон тийм санал хураалт байвал дараа нь хэлээрэй. 

29.Төсөлд дор дурдсан 8.12 дахь хэсэг нэмэх:

“8.12.Дээд боловсролын сургалтын байгууллагын суралцагчдад олгох сургалтын зээл нь хөнгөлөлттэй бөгөөд заавал эргэн төлөгдөх нөхцөлтэй байна.” гэсэн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 32 гишүүн зөвшөөрч 78.0 хувийн саналаар санал дэмжигдлээ. 

Найруулга дээр тэр эргэн төлөгдөнө гэдгийг тэр нөхцөл гэдэг нь хасагдах ёстой юм аа гэсэн найруулгын засвар хэлж байна. 

27.Төслийн 8.10.1 дэх хэсгийн “Зээлийн эх үүсвэр, хүүгийн баталгааг улсын төсвөөс хариуцна.” гэсэн өгүүлбэрийг хасах гэсэн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 26 гишүүн зөвшөөрч 63.4 хувийн саналаар санал дэмжигдлээ. 

30.Төслийн 9.1 дэх хэсгийг дор дурдсанаар өөрчлөн найруулах:


“9.1.Дээд боловсролын сургалтын байгууллагад суралцагчдад санхүүгийн дэмжлэг олгох үйл ажиллагаа нь нээлттэй, ил тод байна.” гэсэн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 38 гишүүн зөвшөөрч 92.7 хувийн саналаар санал дэмжигдлээ. 

31.Төслийн 4.1.3 дахь заалтыг 9.3 дахь хэсэгтэй нэгтгэн дор дурдсанаар өөрчлөн найруулах:

“9.3.Суралцагчдад төрөөс санхүүгийн дэмжлэг олгох үйлчилгээг эрхлэн гүйцэтгэх байгууллага нь сургалтын төрийн сан байна. Суралцагчид төрөөс олгосон санхүүгийн дэмжлэгийг чанартай боловсролд сонгон хэрэглэх боломж нь нээлттэй байна.” гэсэн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 36 гишүүн зөвшөөрч 87.8 хувийн саналаар санал дэмжигдлээ. 

36.Төслийн 9.8 дахь хэсэг, 9.8.1 дэх заалтыг нэгтгэн, дор дурдсанаар өөрчлөн найруулах:


“9.8.Дээд боловсролын сургалтын байгууллага нь суралцагчийн тэтгэлэг,  суралцагчдад улсын төсвөөс болон бусад эх үүсвэрээс олгох санхүүгийн боломжит туслалцаа, хөдөлмөр эрхлэх асуудлаар мэдээлэл түгээх, сургалтын зээлийн гэрээ байгуулахад шаардагдах зөвлөгөө, лавлагаа өгөх зэрэг үйлчилгээ үзүүлж, санхүүгийн дэмжлэгийг нэмэгдүүлэх хөтөлбөр, төсөл санаачлан хэрэгжүүлнэ.“ гэсэн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 36 гишүүн зөвшөөрч 87.8 хувийн саналаар санал дэмжигдлээ. 

39.Төслийн 12.1 дэх хэсгийг дор дурдсанаар өөрчлөн найруулах:

“12.1.Дээд боловсролын сургалтын байгууллага нь суралцагчдыг дадлага хийх, цагийн хөдөлмөр эрхлэх боломж бүрдүүлэх, хичээлийн байр, номын сан, нийтийн хоол, биеийн тамир, спортын танхимаар үйлчлүүлэх нөхцөлөөр хангана.” гэсэн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 36 гишүүн зөвшөөрч 87.8 хувийн саналаар санал дэмжигдлээ. 

40.Төслийн 12.3 дахь хэсгийг хасах. Энийг би түрүүн хураалгаагүй юм байна. Нөгөө хасах саналуудын дотор оруулсан уу? 12.3-ыг оруулсан эсэхийг шалгаарай. Би энд тэмдэглээгүй байна. 

41.Төслийн 12.4 дэх хэсгийн “орон нутагтаа амралтаараа очих, буцаж ирэх тээврийн зардалд хөнгөлөлт үзүүлнэ.” гэснийг хасах санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 36 гишүүн зөвшөөрч 85.7 хувийн саналаар санал дэмжигдлээ. 

44.Төслийн гэсэн дөрөвдүгээр бүлгийг хасах санал гаргасныг Байнгын хороо дэмжсэн байна. Дэмжье. Би түрүүн дандаа зүйл, хэсгийг хассан. Энд бүлэг хасагдаж байгаа юм байна. 

42 гишүүн санал хураалтад оролцож, 34 гишүүн зөвшөөрч 81.0 хувийн саналаар санал дэмжигдлээ. 

45.Төслийн “Суралцагчдад цалин, тэтгэлэг, тэтгэмж олгох байгууллагуудын эрх, үүрэг” гэсэн тавдугаар бүлгийн нэрийг “Суралцагчдад санхүүгийн дэмжлэг үзүүлэх байгууллагуудын эрх, үүрэг” гэж, 16.1 дэх хэсэг, 17.3.2 дахь заалтын “цалин, тэтгэлэг, тэтгэмж”, 16.2 дахь хэсгийн “сургалтын тэтгэлэг, тэтгэмж”, 17.3.5 дахь заалтын “цалин, тэтгэлэг, тэтгэмж, хөнгөлөлттэй зээл” гэснийг “санхүүгийн дэмжлэг” гэж тус тус өөрчлөх, 17.1 дэх хэсгийн “тэтгэмж” гэснийг хасах гэсэн санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 31 гишүүн зөвшөөрч 73.8 хувийн саналаар санал дэмжигдлээ. 

46.Төслийн “Дээд боловсролын сургалтын байгууллага нь суралцагчдад санхүүгийн дэмжлэг үзүүлэх болон хөдөлмөр эрхлэлтийг дэмжих төрөлжсөн нэгжүүдийг байгуулж ажиллуулна.” гэсэн 17.2 дахь хэсгийг, 5.8.4 дэх заалтын “зуучлах ажлыг хариуцан гүйцэтгэх чиг үүрэг бүхий алба, нэгжийн” гэснийг тус тус хасах санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 32 гишүүн зөвшөөрч 76.2 хувийн саналаар санал дэмжигдлээ. 

47.Төслийн 17.3, 17.4 дэх хэсгийн “байгууллагын” гэснийг “байгууллага нь” гэж, 17.3 дахь хэсгийн “асуудал эрхэлсэн нэгж”, 17.4 дэх хэсгийн “нэгж” гэснийг “талаар” гэж тус тус өөрчлөх гэсэн санал гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 35 гишүүн зөвшөөрч 85.4 хувийн саналаар санал дэмжигдлээ. 

48.Төслийн 17.3.1 дэх заалтыг дор дурдсанаар өөрчлөн найруулах:

“17.3.1.суралцагч нь санхүүгийн дэмжлэг авах нөхцөл, болзол хангасан бол түүнийг олгох ажлыг холбогдох журмын дагуу зохион байгуулах.” гэсэн санал гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 34 гишүүн зөвшөөрч 82.9 хувийн саналаар санал дэмжигдлээ. 

49.Төслийн 17.3.2 дахь заалтын “гэрээний дагуу” гэснийг хасах гэсэн санал гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 28 гишүүн зөвшөөрч 68.3 хувийн саналаар санал дэмжигдлээ. 

50.Төслийн 17.3.3 дахь заалтыг дор дурдсанаар өөрчлөн найруулах:

“17.3.3.санхүүгийн дэмжлэг олгох нөхцөл, болзлын талаар суралцагчдад мэдээлэл, зөвлөгөө өгөх:” гэсэн санал гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 31 гишүүн зөвшөөрч 75.6 хувийн саналаар санал дэмжигдлээ. 

52.Төслийн 17.3.6 дахь заалтыг дор дурдсанаар өөрчлөн найруулах:

“17.3.6.суралцагчдад олгох санхүүгийн дэмжлэгийн талаар иргэдэд сурталчлах.” гэсэн санал гишүүд гаргасныг Байнгын хороо дэмжсэн байна. Дэмжье. Сурталчилгаагаа сайн явуулаарай. Тогтоолын заалт шиг юм орж байна шүү. 

41 гишүүн санал хураалтад оролцож, 33 гишүүн зөвшөөрч 80.5 хувийн саналаар санал дэмжигдлээ. 


53.Төслийн 17.4.1 дэх заалтын “мэдээллийн сан байгуулж, суралцагчдыг хичээлээс гадуурх гэрээт ажилд зуучилна.” гэснийг “мэдээллээр хангах.” гэж өөрчлөх санал гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 32 гишүүн зөвшөөрч 70.8 хувийн саналаар санал дэмжигдлээ. 

Төслийн 17.5 дахь хэсгийг хасъя гэсэн санал гаргасныг Байнгын хороо дэмжсэн байна. Хасъя. 

41 гишүүн санал хураалтад оролцож, 31 гишүүн зөвшөөрч 75.6 хувийн саналаар санал дэмжигдлээ. 

55.Төслийн 18 дугаар зүйлийн гарчигийн болон 18.4 дэх хэсгийн “Цалин, тэтгэлэг, тэтгэмж, хөнгөлөлттэй зээл”, 18.1 дэх хэсгийн “Цалин, тэтгэлэг, тэтгэмж, хөнгөлөлттэй зээлийн санхүүжилтийн эх үүсвэр, түүнийг” гэснийг “санхүүгийн дэмжлэг” гэж тус тус өөрчлөх санал гишүүд гаргасныг Байнгын хороо дэмжсэн байна. Дэмжье. 

40 гишүүн санал хураалтад оролцож, 35 гишүүн зөвшөөрч 87.5 хувийн саналаар санал дэмжигдлээ. 

58.Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай хуулийн төсөлтэй хамт өргөн мэдүүлсэн Дээд боловсролын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг хасъя гэсэн санал хураалт явуулъя. 

42 гишүүн санал хураалтад оролцож, 35 гишүүн зөвшөөрч 83.3 хувийн саналаар санал дэмжигдлээ. 

56.Төслийн 18.2 дахь хэсгийн “цалин, тэтгэлэг, тэтгэмж, хөнгөлөлттэй зээл авах шалгуур үзүүлэлт, нөхцөл,” гэснийг “санхүүгийн дэмжлэг авах” гэж “өөрийн хүсэлт, өргөдлийг гарган эрх бүхий байгууллагад тогтоосон журам, хугацаанд хүргүүлж” гэснийг “хүсэлтээ гарган” гэж өөрчлөх гэсэн санал гаргасныг Байнгын хороо дэмжсэн байна. Дэмжье. 

43 гишүүн санал хураалтад оролцож, 35 гишүүн зөвшөөрч 81.4 хувийн саналаар санал дэмжигдлээ. 

59.Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай хуулийн төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай, Боловсролын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Компанийн тухай хуульд нэмэлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг хууль санаачлагчид нь буцаая гэсэн саналыг дэмжье гэсэн санал хураалт явуулъя. 

45 гишүүн санал хураалтад оролцож, 41 гишүүн зөвшөөрч 91.1 хувийн саналаар санал дэмжигдлээ. 

Байнгын хороон дээр яриарай. Аль саналыг татаж авч байгаа юм? Дээд боловсролын биш ээ, энэ баахан хуулиудыг уу? Дараагийн уу? Байнгын хороо дэмжээгүй санал гэдгийг үү? Битгий будлиулаад байгаарай. Та нар. Саяын дэмжсэн саналууд дотор хураагдаагүй санал байна уу? Бүх саналууд хураагдсан байна. 

Байнгын хороогоор дэмжигдээгүй саналууд хураах гээд байна.  

1.Төслийн “сурлагын өндөр амжилт гарган суралцаж буй суралцагчид, тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно.” гэсэн 8.3.3 дахь заалтыг хасах гэсэн саналыг хураалгая. Саналаа өг. 

45 гишүүн санал хураалтад оролцож, 10 гишүүн зөвшөөрч, 35 гишүүн татгалзаж, 77.8 хувийн саналаар энэ санал дэмжигдсэнгүй. 

Хэлэлцэж байгаа асуудлаар Д.Баттулга - Ерөнхийлөгчийн Тамгын газрын дарга, Болд – Ерөнхийлөгчийн Эрүүл мэнд, боловсрол, шинжлэх ухаан, техникийн бодлогын шашны асуудлын зөвлөх, П.Цагаан – Ерөнхийлөгчийн ахлах зөвлөх, Баасанжав – Боловсрол, соёл, шинжлэх ухааны яамны Мэргэжлийн боловсролын газрын дарга, Батринчин – мөн яамны Мэргэжлийн боловсролын газрын ахлах мэргэжилтэн нар оролцож байна. 

Энэ тогтоолыг чинь арай болоогүй билүү? Ингээд зарчмын зөрүүтэй саналаар санал хураалт явуулж дууслаа. Энэ асуудлыг эцсийн хэлэлцүүлэгт бэлтгүүлэхээр Боловсрол, соёл, шинжлэх ухааны байнгын хороонд шилжүүллээ. 

Энэ хойд талд гаргасан байгаа тогтоолыг яах байсан юм бэ? Энэ хуулийг төсөл буцаах тухай сая нэг хэсэг саналууд хураагдсан байгаа. үүнтэй холбогдуулан УИХ-ын тогтоол байна. 

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 25.5 дахь хэсэгт заасныг үндэслэн Монгол Улсын Их Хурлаас ТОГТООХ нь: 

Монгол Улсын Ерөнхийлөгчөөс 2010 оны 11 дүгээр сарын 19-ний өдөр Улсын Их Хуралд Дээд боловсрол, санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай хуулийн төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай, Боловсролын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Компанийн тухай хуульд нэмэлт оруулах тухай, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоол байгаа. Тогтоолоо баталъя гэсэн санал хураалт явуулъя. Тогтоол батлах санал хураалт явж байна. Гишүүд ээ. 

45 гишүүн санал хураалтад оролцож, 35 гишүүн зөвшөөрч 77.8 хувийн саналаар санал дэмжигдлээ. 

Энийг сая би Нийгмийн бодлого, боловсрол, соёл, шинжлэх ухааны байнгын хороонд шилжүүлсэн. Ингээд түр завсарлая. 15.00 цагаас хуралдаан үргэлжилнэ. Байнгын хороо хуралдана. 15.00 цагаас чуулган. Өнөөдөр нөхөд өө, ингээд асуудлаа хааж эцэслэн шийдвэрлэвэл яасан юм? Байнгын хороо хуралд. 

ЗАВСАРЛАГА

Д.Дэмбэрэл: Ирц байна. Дүгнэлт тарсан уу? Дүгнэлтээ хүлээж байна. Дүгнэлтийг түргэлье. Бид нар үдээс хойшхи хуралдаанаар дараах асуудлыг хэлэлцэж шийдвэрлэе гэж бодож байна. БНХАУ-ын Засгийн газраас Монгол Улсын Засгийн газарт олгох 500 сая ам долларын экспортын зээлийг ашиглах тухай Монгол Улсын Сангийн яам, Хятадын Экспорт, импорт банкны хооронд байгуулсан ерөнхий хэлэлцээрийг соёрхон батлах тухай хуулийн төсөл, 

Монгол Улсын Засгийн газар, НҮБ-ын Хөдөө аж ахуйг хөгжүүлэх олон улсын сан хооронд байгуулсан “Зэх зээл, бэлчээрийн удирдлагын хөгжил” төслийн санхүүжилтийн хэлэлцээрийг соёрхон батлах тухай хуулийн төсөл, 

Монгол Улсын Засгийн газар, Олон улсын хөгжлийн ассоциаци хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн санхүүжилтийн хэлэлцээрийг соёрхон батлах тухай хуулийн төсөл, 

Дээд боловсролын санхүүжилт, суралцагчдын нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгүүдийг хийхээр байна. Мөн чуулганы хаалтын ажиллагааг явуулна. Ингээд хэлэлцэх асуудалдаа оръё. 

БНХАУ-ын Засгийн газраас Монгол Улсын Засгийн газарт олгох 500.0 сая ам долларын экспортын зээлийг ашиглах тухай Монгол Улсын Сангийн яам, Хятадын Экспорт, импорт банкны хооронд байгуулсан ерөнхий хэлэлцээрийг соёрхон батлах тухай асуудлыг хэлэлцье. Энэ талаар Сангийн сайд эхлээд энэ асуудлаа танилцуулна. Дараа нь Аюулгүй байдал, гадаад бодлогын байнгын хорооны санал, дүгнэлтийг сонсъё. Индэрт урьж байна. 

С.Баярцогт: УИХ-ын дарга, эрхэм гишүүд ээ, 

БНХАУ-ын Төрийн зөвлөлийн Ерөнхий сайд Вень ЗяБао 2010 оны 6 дугаар сарын эхээр Монгол Улсад айлчлал хийх үеэр Монгол Улсын Засгийн газарт БНХАУ-ын Засгийн газраас 500.0 сая америк долларын хөнгөлөлттэй зээл олгох боломжтой гэж мэдэгдсэн. МУ-ын Сангийн яам, БНХАУ-ын Экспорт, импорт банкны хооронд энэхүү зээлийн нөхцөлийн асуудлаар хэд хэдэн удаа ажлын түвшинд уулзалт хийсний үр дүнд тус банкны зүгээр доорх нөхцөлтэйгөөр ерөнхий хэлэлцээрийг 2011 оны 6 дугаар сарын 16-ны өдөр байгуулаад байна. Зээлийн эргэн төлөгдөх хугацаа 20 жил, үндсэн төлбөрөөс чөлөөлөгдөх хугацаа 7 жил, жилийн хүү 2 хувь, хөнгөлөлтийн түвшин Олон улсын Валютын сангийн аргачлалаар тооцвол 35.75 хувь болж байна. 

Энэхүү ерөнхий хэлэлцээр нь өмнөх 300 сая америк долларын хүрээнд байгуулсан ерөнхий хэлэлцээртэй агуулгын хувьд ижил төстэй болно. Өмнөх ерөнхий хэлэлцээрээс давуу тал нь төслүүдийн төсөвт өртгийг 100 хувийг зээлийн хөрөнгөөр санхүүжүүлэх бөгөөд Монголын талыг менежментийн болон хөрөнгө нөөцлөн баталгаажуулсаны оронд хураамжаас чөлөөлөх, санхүүжилтийн хуваарийг төсөл тус бүрээр урьдчилан гаргах зэрэг нэмэлт асуудлуудыг тусгасан болно. 500 сая америк долларын зээл нь 20 жилийн хугацаатай, үндсэн төлбөрөөс 7 жилийн хугацаанд чөлөөлөгдөх бөгөөд 2 хувийн хүүтэй байх юм. Ерөнхий хэлэлцээрийн хүрээнд 500.0 сая америк долларын хөрөнгөөр Монгол Улсын Засгийн газар 2008-2012 оны үйл ажиллагааны хөтөлбөрт тусгагдсан томоохон зорилтуудыг шийдвэрлэх, дараах төслүүдийг БНХАУ-ын талд танилцуулахаар Засгийн газраас санал оруулж байгаа болно. Үүнд: 

1.Хүнс, хөдөө аж ахуйн төсөл, мах боловсруулах үйлдвэр, хуурай сүү боловсруулах, гурилын үйлдвэр, үр тарианы элеватор байгуулах, бага оврын трактор худалдан авах, чацарганы тариалан үйлдвэрлэлийг дэмжих.

2.Шинэ зууны боловсрол, цахим эрүүл мэнд төсөл.

3.Замын олон түвшний огтлолцол төсөл, баруун дөрвөн зам, Баянбүрд, Саппорогийн аюулгүйн тойрог, авто замын уулзвар, төмөр зам дээгүүрх гүүрэн гарц төсөл, Сонсголон, Замын цагдаагийн баруун өмнөх уулзвар, Яармагт шинэ гүүр барих, хуучин гүүрийг завсарлах. 

БНХАУ-ын Засгийн газраас Монгол Улсын Засгийн газарт олгох 500 сая америк долларын экспортын зээлийг ашиглах тухай МУ-ын Сангийн яам, БНХАУ-ын Экспорт, импорт банкны хооронд байгуулсан ерөнхий хэлэлцээрийн төслийг соёрхон баталж өгөхийн та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Аюулгүй байдал, гадаад бодлогын байнгын хорооны санал, дүгнэлтийг сонсъё. Байнгын хорооны дарга Батсуурь. 

Я.Батсуурь: УИХ-ын дарга, эрхэм гишүүд ээ, 

2011 оны 6 дугаар сарын 08-ны өдөр Аюулгүй байдал, гадаад бодлогын байнгын хорооны хуралдаанаар урьдчилан зөвшилцсөн БНХАУ-ын Засгийн газраас МУ-ын Засгийн газарт олгох 500 сая ам долларын экспортын зээлийг ашиглах тухай МУ-ын Сангийн яам, Хятадын Экспортын, импортын банкны хооронд байгуулсан ерөнхий хэлэлцээрийг соёрхон батлах тухай хуулийн төслийг Монгол Улсын Засгийн газраас 2011 оны 7 дугаар сарын 08-ны өдөр УИХ-д өргөн мэдүүлсэнийг Аюулгүй байдал, гадаад бодлогын байнгын хорооны 2011 оны 7 сарын 09-ний өдрийн хуралдаанаар хэлэлцлээ. 

Соёрхон батлах тухай хуулийн төслийг хэлэлцүүлэхэд УИХ-ын гишүүн Э.Мөнх-Очир ерөнхий хэлэлцээрийн дагуу төслүүд хэрэгжүүлэх хүнс, хөдөө аж ахуйн төслийн тусгайлсан хэлэлцээрүүд байгуулахдаа бага оврын трактор худалдаж авахдаа засварын үйлчилгээг хамтад нь оруулах ирэхийг анхаарах зүйтэй гэсэн санал гаргасан, УИХ-ын гишүүн Я.Батсуурь 2010 онд УИХ-ын тогтоолоор баталсан Үндэсний аюулгүй байдлын үзэл баримтлалын гадаадын аль нэг орны ирэх хөрөнгө оруулалтын хувь хэмжээ гадаадын нийт хөрөнгө оруулалтын гуравны нэгээс хэтрүүлэхгүй байх бодлого баримтална гэсэн 3.2.2. дахь заалттай зөрчилдөж байгаа болон БНХАУ-ын Засгийн газраас МУ-ын Засгийн газарт олгох 500 сая ам долларын зээлийг эргэн төлөгдөхгүй ийм олон жижиг төсөлд биш, бараа, бүтээгдэхүүн үйлдвэрлэх, эргээд бүтээгдэхүүнийг нь экспортлох замаар зээлийн өрийг эргэн төлөх боломжтой төслүүдэд зарцуулах нь зүйтэй гэсэн тул зээлийн хэлэлцээрийг дэмжих боломжгүй гэсэн санал гаргасан. 

Монгол Улсын Их Хурлын чуулганы хуралдааны дэгийн тухай хуулийн 29.1.1 дэх заалтын дагуу БНХАУ-ын Засгийн газраас МУ-ын Засгийн газарт олгох 500 сая ам долларын экспортын зээлийг ашиглах тухай МУ-ын Сангийн яам, Хятадын Экспорт, импортын банкны хооронд байгуулсан ерөнхий хэлэлцээрийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзлээ. 

УИХ-ын эрхэм гишүүд ээ, Зээлийн ерөнхий хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн хуулийн төслийг баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүн байна уу? С.Эрдэнэ гишүүн 

С.Эрдэнэ: Энэ 500 сая долларын зээлийн асуудал, зээл авах ч яах вэ, угаасаа тэрийг байнга л авч байгаа. хамгийн гол нь зээлийн үр дүнг эргэж мэдэгдэх, мэдээлэх, зээлийн үр дүн одоо үнэхээр тухайн салбартаа ямар үр өгөөжтэй байгаа талаар мэдээлэл үнэхээр бага байдаг. Тэгээд энэ чиглэлээр жишээ нь, урд талын Хятадаас авсан 300 сая долларын зээл ямар үр дүнтэй, яаж зарцуулагдсан юм бэ? Энэ талаар ер нь гишүүдэд ирсэн бичгээр болон амаар ямар нэгэн байдлаар танилцуулагдсан ийм зүйл байхгүй байгаа. тэгээд дахиад 500 саяын зээлийн асуудал ороод ирж байна. Энэ зээлтэйгээ холбогдуулан энэ зээл дээр тавих хяналт Их Хурлын хувьд сул байна уу гэж хараад байна. Тэгээд энэ дээр тэр түрүүчийн 300 саяын зээлийн үр дүн өгөөж ямар байгаа юм бэ? Энэ тал дээр товч тайлбар өгөөч. 

Д.Дэмбэрэл: С.Баярцогт сайд

С.Баярцогт: өмнөх 300 сая америк долларын хөнгөлөлттэй зээл бол бүх таван төсөл дээрээ тусгайлсан зээлийн хэлэлцээр байгуулагдаад гарын үсэг нь зурагдсан. Гурван төсөл нь хэрэгжилтийн шатандаа явж байгаа. хоёр төсөл нь сая өнгөрсөн санд зээлийн тусгайлсан хэлэлцээр нь зурагдсан учраас одоо үйл ажиллагаа эхэлнэ. Энэ ондоо бүх үйл ажиллагаа нь жигдэрнэ гэж ойлгож байгаа. асуудлын гол нь энэ Хятадын 300 сая америк долларын зээлийг хэрэгжүүлэхэд зөвхөн Монголын талын оролцооноос болоод байр сууриа хоёр удаа өөрчилсөн, тодорхой төслийг нь жилийн хугацаагаар түдгэлзүүлсэн гэх мэтийн асуудлууд гарсан учраас энэ 300 сая америк долларын зээлийн хэрэгжилт бол удааширсан. Нэгд. 

Хоёрт, энэ зээлийн бас нэг удааширсан шалтгаан нь зээлийн хөрөнгийн 85 хувийг Хятадын банкнаас, 15 хувийг нь МУ-ын төсвөөс санхүүжүүлэхээр байгаа. тийм учраас тодорхой төслүүдийнх нь санхүүжилт бол МУ-ын төсөвт бүрэн суугаагүй байсантай тодорхой хэмжээгээр холбоотой. Энэ шинэ 500 сая америк долларын зээл дээр Хятадын тал 100 хувь санхүүжүүлэхээр байгаа. тэгэхээр төсөв болон төсвийн тодотголтой холбогдсон хүндрэл бол гарахгүй. Давуу тал нь. 

Хоёрт, өмнөх зээлийн төслөөр хэрэгжүүлэх төслийн гүйцэтгэгч байгууллага нь Хятадын компаниудаас сонгогдохоор байгаа. Энэ 500 сая нь Хятад, Монголын компанид хамтарсан консерциум болж үндсэн гүйцэтгэлээр сонгох боломж нь нээгдэж байгаа. Шинэ дэвшил гарч байгаа. хоёр дахь шинэ дэвшил. 

Гурав дахь нь Хятадын компани дангаараа сонгогдсон нөхцөлд Монголын компанийг контрактаар авах санал оруулж ирсэн компанид тендерийн баримт бичиг дээр нь илүү үнэлгээ өгнө гэсэн ийм зохицуулалт орсон учраас Монгол талын оролцоо бол бүрэн дүүрэн нэмэгдэх боломж нь нээгдэж байгаа. үүний хязгаар бол доод талын нөхцөлөөрөө нөгөө талдаа баталгаажуулж байгаа нь 50 хувь, тэгэхээр бид нар саналаа сайн боловсруулж чадах юм бол Монголын компани, хувь хүмүүс оролцох оролцоо нь 50 хүртэл хувиар нэмэгдэх ийм бололцоо байгаа. техник, тоног төхөөрөмжийн хувьд бид нар 50 хувийг нь Хятадаас авах ёстой, үлдсэн 50 хувийг нь бид нар бас зах зээлийн шугамаар өрсөлдүүлээд, бас гадаадын тоног төхөөрөмж авах ийм бололцоо байгаа гэсэн ийм дэвшлүүд энэ хуулиар бол гарсан. Ер нь зээлийн хэрэгжилтийн хувьд Монголын талын байгууллагуудаас болж хөндөж хойшилсон ийм зүйл байгаа. энэ дээрээ бол сургамж авсан. Аль аль тал нь өмнө нь нэг удаа зээл хэрэгжүүлсэн учраас одоо энэ 500-г бол цаг алдалгүй хэрэгжүүлэх бүрэн бололцоотой гэж ярилцсан байгаа гэдгийг хэлэх гэсэн юм. Баярлалаа. 

Д.Дэмбэрэл: Энэ хэлэлцэж байгаа асуудалтай холбогдуулан Золжаргал – Хүнс, хөдөө аж ахуй, хөнгөн үйлдвэрийн дэд сайд, Хүрэнбаатар – Сангийн яамны Зээл, тусламжийн бодлого, хамтын ажиллагааны газрын дарга, Куланда – Боловсрол, соёл, шинжлэх ухааны яамны дэд сайд нар чуулганы хуралдаанд оролцож байна. 

Су.Батболд асуултаа тавья. 

Су.Батболд: Энэ Хятадын зээлийг бид нар нэг их ашиглаагүй л дээ. 300 сая доллар бид нар Эгийн гол дээр цахилгаан станц барья гээд. Тэгээд ер нь бид нарт төрийн залгамжилсан бодлого байхгүй. Нэг Засгийн газар гарч ирээд больсон. Хэрэв бид нар 2007 онд энэ 300 сая доллараар Эгийн гол дээр цахилгаан станц барьсан бол өдийд ашиглалтад оруулсан байгаа. би бол тэр цахилгааны станцыг харахдаа нэг их цахилгаан үйлдвэрлэх нь гол биш, Монгол орноос зүгээр урсаад гараад явж байгаа усыг Монгол орон тогтоон бариад, усан толио үүсгээд, байгаль орчны хувьд чийгшил бий болгоод, тэгээд түүнээсээ газар тариалангаа усжуулах ийм томхон юмыг харах ёстой байсан. Тэгээд нэг Засгийн газар огцорсон. Дараа нь гарч ирсэн Засгийн газар л тэр 300 сая долларын үгүй гээд хэлсэн шүү дээ. тэгээд авч чадаагүй. 

Одоо энэ 500 сая долларын зээл байна л даа. Хүнээс зээл аваад, тэгээд дараа нь юм худалдаж авна гээд яриад байгаа байхгүй юу. Би ганцхан юм хэлье. Бага оврын трактор худалдаж авна гээд байгаа. бид нар 20 жил Хятадаас бага оврын трактор зөөсөн шүү дээ. худалдаж авсан. Өөрсдийнхөө мөнгөөр. Монгол орон чинь тэгээд энэ төмрийн хаягдлын булшны газар болчихлоо шүү дээ. дахиад хүнээс хүүтэй мөнгө зээлж аваад, тэгээд трактор худалдаж авна гэж яриад байх юм. Би олон Засгийн газрын гишүүнтэй уулзаад, сонин дээгүүр гараад байхаар нь битгий трактор худалдаж ав аа, зүгээр бага оврын юм уу, дунд оврын трактор үйлдвэрлэх үйлдвэр авчих л даа. Монголд хичнээн мянган инженер байна. Тэрийг үйлдвэрлэх хэрэгтэй шүү дээ. 

Хүнээс хүүтэй мөнгө аваад, тэр мөнгөөрөө дахиад трактор худалдаж аваад, тэгээд тэрнийг нь хэн ч засдаггүй, Хөдөө аж ахуйн яаман дээр тендер зарладаг, зүгээр оёдлын машин, оёдлын үйлдвэр эрхэлдэг компани трактор оруулж ирээд, хаячихдаг. Тэгээд нэг ногоочин дээр очоод, тэр нь жилийн дараа эвдэрдэг ийм байж болохгүй шүү дээ. ийм трактор худалдаж авах гэсэн өгүүлбэр ерөөсөө бүх л өвлийн турш явж байгаа байхгүй юу. Тэгэхээр энийгээ болиоч ээ. Бага оврын тракторын үйлдвэр байгуулаач ээ. Ядахдаа хамтраад гэж хэлмээр байгаа юм. 

Хоёрт, хуурай сүүг тэр меламин гэдэг химийн бодисоор үйлдвэрлэдэггүй юм бол би бодохдоо шингэн сүүг хатаагаад хуурай сүү үйлдвэрлэдэг гэж бодож байгаа шүү дээ. манай хөдөө аж ахуйн сайдууд мэргэжлийн бус болохоороо хаанаас үйлдвэрлэдэг юм бол гэж гайхаад байж магадгүй. Гэтэл Монголд шингэн сүү байхгүй. Шингэн сүү байхгүй байж, Хятадаас тийм том том хуурай сүүний үйлдвэр оруулж ирээд, юугаар үйлдвэрлэх гээд байгаа юм. Тэрний оронд тэгвэл Хятадаас сайн үйлдвэрийн үнээ аваад, фермерүүд байгуулаач дээ. тэгэхгүй бол бид нар тэр хуурай сүүг меламин гэдэг химийн бодисоор үйлдвэрлэхгүй юм бол юугаар үйлдвэрлэх юм? 

Гэтэл энэ өгүүлбэр бүтэн өвөлжингөө яригдсан. Хятадаас хүүтэй зээл аваад, үүгээр хуурай сүүний үйлдвэр байгуулна. Гэтэл сүү гардаг үнээ нь байхгүй байж хуурай сүү үйлдвэрлэх гээд байгаа юм? Энийг хэн оруулж ирээд, хэн авах гээд яах гээд гүйгээд байгааг би ойлгохгүй байгаа байхгүй юу. Цаана нь тэгвэл зөндөө олон янз бүрийн юм хийх үйлдвэр хэрэгтэй байна шүү дээ. Тоосго, цементээс авахуулаад, барилгын юм чинь дутагдаад байна. Замын-Үүд дээр цемент нь орж ирэхгүй өчнөөн юм болоод байна. Тэгэхэд ийм юм хийж байх ямар хэрэгтэй юм бэ? 

Тэгээд энэ чинь хоёр хувийн хүүтэй. Уг нь УИХ-ын шаардлага чинь бид нар ноль зууны ерөн хэдтэй байж энэ олон улсын санхүүгийн байгууллагын шаардлага хангадаг. Энэ чинь хоёр хувийн хүүтэй том зээл шүү дээ. зээл аваад байдаг. Үр дүнтэй биш ийм юманд зарцуулах, би энэ Хөдөө аж ахуйн яамныхныг бүр гайхаж байгаа байхгүй юу. Энэ хоёрхон жишээ. Би зүгээр мэргэжлийн үүднээс харахад. Энэ хоёрхон жишээн дээр гэхэд ийм юманд энэ мөнгийг зарцуулах юм бол тэгээд энийг чинь хэн төлөх юм бэ? Бид нар төлнө шүү дээ. Монгол Улс төлнө шүү дээ. сүүгүй байж хуурай сүү үйлдвэрлэнэ. 20 жил энэ дандаа төмрийн хог, ямар ч засвар үйлчилгээ байхгүй, дандаа төмрийн хог байна. 

Д.Дэмбэрэл: С.Баярцогт сайд 

С.Баярцогт: Энэ Хятадын 500 сая америк долларын энэ ерөнхий хэлэлцээр байгаа. энэ ерөнхий хэлэлцээрээр бид нар хамгийн гол юм нь салбарыг нь тохирч байгаа. тийм. Тэгэхээр таны хэлж байгаа зөв байхгүй юу. Одоо салбар дээрээ бид нар хөдөө аж ахуйн чиглэл, хүнс, хөдөө аж ахуйн төсөл гээд нэг. Шинэ зууны боловсрол, цахим эрүүл мэнд, замын олон түвшний огтлолцол, авто замын уулзвар, төмөр замын гүүрэн гарц гэсэн ийм дөрвөн төслийг ерөнхий хэлэлцээрээр, энэ дээрээ суурилаад тусгайлсан хэлэлцээрүүд хийнэ. Тусгайлсан хэлэлцээрүүд хийж байх явцад болон ерөнхий хэлэлцээрийг хэлэлцэж байх явцад гишүүдийн зүгээс энэ хөдөө аж ахуйн салбарт өгч байгаа зээл дээр хамгийн их шүүмжлэлтэй хандаж байсан. Хөдөө аж ахуйн хувьд манайх Оросын техниктэй байсан. Дараа нь Японы буцалтгүй тусламжаар Кубото авсан. Аль аль нь засварын цехгүй байсан. Тэгээд дараа нь Жон Ди, Нью Холланд гээд ороод ирсэн. Засварын үйлдвэрүүд байхгүй. 

Тийм учраас одоо ямарваа нэгэн тоног төхөөрөмж ороод ирэхэд засварын үйлдвэр нь дагаж орж ирэх энэ зарчим руу орж байгаа. Тийм учраас Байнгын хороон дээр хэлэлцэх үед Эдийн засгийн байнгын хороон дээр Тэрбишдагва гишүүн санал гаргаж байсан. Манай Аюулгүй байдлын байнгын хороон дээр хэлэлцэх үед Я.Батсуурь гишүүн санал гаргаж байсан. Тэгэхээр ямар ч байсан салбараа энэ ерөнхий хэлэлцээрээр тохироод авъя. Бид нарын бодлогын дотор мах боловсруулах үйлдвэр байна, сүү боловсруулах үйлдвэр байна, чацарганы аж ахуй байна, жижиг тракторын үйлдвэр барих, бэлнээр худалдаж авах гээд ийм асуудлууд байгаа. энийгээ нарийвчлан тусгайлсан хэлэлцээр хийнэ. Тэгэхэд бол бид нар Аюулгүй байдал, гадаад бодлогын байнгын хороонд эргэж танилцуулаад, ийм хэлбэрээр явж байна гэдэг зарчмаар шийдэж зохион байгуулъя. 

Тэгээд Засгийн газрын зүгээс бид нар Бадамжунай сайдад УИХ-ын хүнс, хөдөө аж ахуйн чиглэлээр ажиллаж байгаа мэргэжилтэй гишүүдтэйгээ ярилц аа гэсэн. Яагаад гэвэл Тэрбишдагва гишүүн бас тийм санал гаргасан. УИХ дээр байгаа ганц хүнсний мэргэжилтэй хүн гэсэн. та бол бас хөдөө аж ахуйн чиглэлээр мэргэжсэн хүн. Тэгэхээр энэ дээр бид нар салбараа одоо тохирчихоод нарийвчилсан тусгайлсан гэрээ байгуулахад бол эргүүлж оруулж холбогдох Байнгын хороонд танилцуулж шийдүүлнэ гэсэн ийм зорилттой байгаа. энийг ч гэсэн сая Мөнх-Очир гишүүн Аюулгүй байдал, гадаад бодлогын байнгын хороон дээр хэлэлцэх үед ийм санал гаргасан. Ингэж явна. 

Өнөөдөр бол бид нар ерөнхий хэлэлцээрээ баталчихаад, салбар салбар, тухайлсан нарийвчилсан хэлэлцээр дээрээ ажиллах ийм боломж бий болох юм гэдгийг хэлэх гэсэн юм. Таны шүүмжлэлтэй хандаж байгаа зүйл бол манай хөдөө аж ахуйн чиглэлийн газар тариалангийн үйлдвэрлэл дээр байнга давтагдаад байгаа ийм зүйл байгаа. тэр бол бодитой үнэн. Үүнээс бид нар урьдчилан сэргийлж, хамгаалах ёстой гэдэг байр суурьтай санал нэг байна. Баярлалаа. 

Д.Дэмбэрэл: Д.Ганхуяг гишүүн асуултаа тавья. 

Д.Ганхуяг: санаа давхцаж байвал уучлаарай гэж хэлье. Ер нь зээл авах нь зүйтэй байх. Зээл, тусламжийн ашиглалтын зүр дүн бол хангалтгүй байгаа. зээлээ юунд зориулж авах вэ гэж хөгжлийн бодлого тодорхой бус байгаа л даа. Тэгээд Баярцогт сайд мэдэж байгаа байх. Татварын тухай хуульд ч байдаг. Хөгжлийн банкны тухай хуульд ч байгаа. Эдийн засгийн тэргүүлэх чиглэл гэдэг юмаа, өөрөөр хэлбэл, өрсөлдөх чадвартай салбар гэдэг юмаа тодорхойлъё гээд. Гэхдээ нөгөө хуучин шигээ жагсааж бичдэг биш, шинжлэх ухааны үндэстэй тогтооё гэдэг ийм асуудал яригдсан шүү дээ. тэгээд энэ өрсөлдөх чадвартай, боломжтой энэ салбаруудаа дэмжмээр байгаа юм. Тэгээд үүнтэй яаж уялдаж байгаа юм бэ гэж нэгд асуумаар байна. 

Сүүлийн үеийн судалгаагаар бол дэд бүтцийн салбар байгаа. хамгийн гол нь энэ ашигт малтмалыг дэлхийн зах зээлийн юунд ойрхон шиг үнээр боловсруулаад, тээвэрлэх, боловсруулах тэр эрчим хүч, замын асуудал их чухал байгаа л даа. Мөн цахилгаан экспортлох боломжтой байгаа. ийм боломжтой юмандаа зарцуулж болохгүй байгаа юм уу гэж. Жишээ нь, сүү гэж ярьж байна. Манайд бэлтгэн нийлүүлэлтийн тогтолцоо нь байхгүй байгаа. боломжгүй байгаа шүү дээ. эрүүл ахуйн асуудал нь бас хангалтгүй байгаа. энэ тохиолдолд одоо яах ёстой юм бэ? Зээлийн зориулалтыг бас эдийн засгийн үндэслэлтэй, шинжлэх ухааны үндэслэлтэй тогтоомоор байна. 

Сүү, махны тухайд бол хараахан болоогүй болов уу гэж ойлгож явдаг юм. Тэгээд тэр боловсролын салбарт шинэ зууны шинэ цахим боловсрол гээд нэг зүйл байна. Одоо компьютер чинь бараг жилдээ хоцордог болсон байна. Тэгээд нэг хуучин компьютер хэдэн багш нартаа авч өгдөг. Нэг жилийн дараа хэрэгцээгүй болдог. Мэдээллийн технологийн салбар, боловсрол, эрүүл мэнд эд нар суурь салбар шүү дээ. Зориулалт нь хангалтгүй байна. Зүгээр чанга ярьсан ч юм уу, их ярьсан юмыг тавьсан байна. Ингэж зээл авдгаа боливол яасан юм бэ гэсэн ийм санал дэвшүүлээд байна. Эдийн засгийн өрсөлдөх чадвартай салбараа тавимаар байна. Энэ дээр дэд бүтэц байгаа, боловсруулах үйлдвэр байгаа. 

Гэхдээ тэр эрүүл ахуй, хүнсний асуудал бол өнөөдөр хүндэрсэн байгаа. үйлчилгээний салбар байж болох байх. Энэ дээр яг Засгийн газраас хийсэн хэрэгжүүлсэн ийм салбаруудыг дэмжих юм бол МУ-ын эдийн засгийн өрсөлдөх чадавхи сайжрах юм гэсэн ийм юмаа яаралтай гаргаад ирээч ээ. Тэгж байж зээл авахгүй бол хамгийн муу юм авдаг, үйлчилгээ сервисгүй юм авдаг ийм байдалтай болоод байна. Шинэ баян цээж өвчтэй гэгчээр ер нь хайран юмыг яйран болгож болохгүй байна. Ашигт малтмалаа нэг дэлхийн зах зээлийн үнээр гаргадаг болмоор байна. Энэ дээр хийж хэрэгжүүлж байгаа ажил байна уу гэж асуумаар байна. Баярлалаа. 

Д.Дэмбэрэл: С.Баярцогт сайд 

С.Баярцогт: Зарчмын хувьд манайд уул уурхай давамгайлсан эдийн засгийн бүтэц, өрөөсгөл бүтэц рүү яваад эхэлж байгаа. одоо ер нь бүх бололцоотой салбар бол уул уурхай болон уул уурхайг дагалдаж байгаа салбар руу хувийн хэвшил хөрөнгө оруулж эхэлж байгаа. яагаад гэвэл тэр өөрөө ашигтай салбар байгаа учраас. Тэгэхээр цаана нь юу үлдээд байна гэхээр манай уламжлалт эдийн засаг буюу яг хөдөө аж ахуй дээр суурилсан энэ салбар өөрөө орхигдоод байгаа юм. Ер нь цаашид бид нар хөдөө аж ахуйн салбар, энэ эдийн засгийн төрөлжүүлэлттэй холбогдуулан улсаас татаас өгөх асуудал зайлшгүй тавигдана. Тэгээд бодлогын хувьд бид нар хүнс, хөдөө аж ахуйн салбарыг сонгож авсан гол шалтгаан бол тэртээ тэргүй төрөөс дэмжлэг үзүүлэх ёстой. Тийм учраас энэ рүүгээ хөнгөлөлттэй зээл өгье. Уул уурхай болон боловсруулах үйлдвэрийн чиглэлээр бол арилжааны зээлээр ихэнх төслүүд хэрэгжих учраас тэр нь бизнесийнхээ чиглэлээр яваг гэсэн ийм бодол санааны үүднээс нийт 500 сая америк долларын 200 саяыг нь бүхэлд нь хүнс, хөдөө аж ахуйн чиглэлд зарцуулж байгаа. 

Шинэ зууны боловсролд цахим эрүүл мэнд төсөлд бол 60 саяыг зарцуулж байгаа. энэ 60 саяын төслийн тодорхой хэсэг нь hardware байгаа. Таны ярьж байгаа компьютер. Гэхдээ энэ бол үндсэн хэсэг нь software, тэгээд сүлжээний төсөл байгаа. яагаад гэвэл бүх сургуулийг, бүх эмнэлгийг интернэтийг сүлжээнд холбох, тэнд хэрэглэгдэх software интернэтийн software-тай холбоотой зүйлүүдийг нь энэ төсөлд бүрэн хамруулж байгаа. тэгэх юм бол бид нарын яриад байгаа нөгөө сургалтын чанар хаана ч ижил байх, хөдөө, орон нутагт хийж байгаа оношилгооны асуудал төвдөө шалгагдах гэх мэт ийм асуудлыг цогцоор нь шийднэ. Үүний тодорхой хэсэг нь бас hardware дээр байгаа. hardware бол үргэлж шүүмжлэлтэй. Тэгэхээр тодорхой хэмжээгээр бид нар hardware өөрсдөө үйлдвэрлэдэггүй юм чинь авч л таарна. Хэрэгцээ нь өөрөө 2-3 жилд AB grade хийгдээд байгаа нь үнэн. Гэхдээ ингэж байгаа учраас тэрийг авахгүй гээд суух юм бол бүгдээрээ software-тэй болоод hardware-гүй болох гээд байгаа байхгүй юу. 

Тэгэхээр бид нар заавал ч үгүй, тодорхой хэмжээний компьютерийг бол авч таараад байгаа юм. Харин энийгээ яаж эргэж дахин ашиглах вэ, яаж техникийн дэвшил гаргахад нь тэрийгээ авч явдаг болох вэ гэдэг ийм зарчмын асуудлыг бол зэрэгцүүлж тавих ёстой. Тэгэхээр үндсэн энэ төслийн маань 160 нь төрөөс заавал анхаарах ёстой хүнс, хөдөө аж ахуйн боловсрол, эрүүл мэндэд зарцуулагдаад, 240 нь яг Улаанбаатар хотын энэ түгжрээ үүсгээд байгаа гарцын асуудал дээр давхар замын асуудал, гүүрэн байгууламжийн асуудал дээр чиглэгдэж байгаагаараа энэ төсөл үр дүнгээ өгөх ёстой. Хөнгөлөлттэй зээлийн төсөл байгаа. ер нь цаашид арилжааны зээл авах эрх нээгдэж байгаа. арилжааны зээлүүдийг бол бид нар боловсруулах үйлдвэр, эргээд өөрөө өөрийгөө нөхөн төлдөг ийм үйлдвэрлэл рүү чиглүүлнэ гэсэн ийм байр суурьтай байгаа гэдгийг хэлэх гэсэн юм. Баярлалаа. 

Д.Дэмбэрэл: Тодруулъя. 

Д.Ганхуяг: Баярлалаа. Хотын дэд бүтцийн хоёр төслийг бол дэмжиж байна. Сүү, махны тухайд чинь хараахан дотооддоо бэлтгээд хангагдаагүй юм биш үү гэдгийг асуугаад байгаа юм. 

Хоёрт, уул уурхайн салбар бол ойлгомжтой. Эндээс орлого орж ирэх нь. Тэгээд эдийн засгийн тэргүүлэх чиглэл, өрсөлдөх чадвартай салбар гээд таван салбарыг Үндэсний шинэтгэлийн хороотойгоо нийлж байгаад зарлачихаач ээ. Ойрын хэдэн жил ашигт малтмалын салбараас бусад. Тийм хуулийн заалт байгаа шүү дээ. Мэдэж байгаа шүү дээ. Ирэх намар гэхэд Засгийн газрын хурлаараа энийгээ шинжлэх ухааны үндэстэй тогтоогоод зарлачихаач ээ. Тэгвэл их чухал байна гэж. Бусад орнууд ингэж явж байгаа. Үндэсний шинэтгэлийн хороо тийм ажил хийгээд байгаа юм байна лээ. Тийм хүсэлт ч юм уу, асуулт ч юм уу, тийм юм байна. Тийм. 

С.Баярцогт: Ер нь тэргүүлэх чиглэлийн асуудлыг бол боловсруулж оруулж ирж байгаа. Гэхдээ бодит байдлаа бид нар бас ойлгох хэрэгтэй. Монгол Улсын эдийн засаг бол төрөлжсөн эдийн засаг биш. Манайх бол маш төрөлжөөгүй. Ерөөсөө үндсэндээ хөдөө аж ахуйн үйлдвэрлэл дээр түшиглэсэн эдийн засагтай байсан. Одоо уул уурхай нэмэгдэж байгаа. боловсруулах үйлдвэрүүдийг нь бид нар бол бодлогоор дэмжиж байгаа. тэгэхээр түрүүн хэлсэн. Уул уурхай дээр түшиглэж байгаа дэд бүтэц болон боловсруулах үйлдвэрийн асуудал бол өөрөө аваад явж байгаа. бид нар төрөлжүүлэх нь бол хүнсний аюулгүй байдал талаасаа ч тэр, манай уламжлалт эдийн засаг талаасаа ч гэсэн хөдөө аж ахуйн үйлдвэрлэлээ дэмжихгүй бол ерөөсөө болохгүй байгаад байгаа байхгүй юу. Тэгээд дээрээс нь илүү салбар бол үйлчилгээний салбар байгаа. дараагийнх нь аялал жуулчлалын салбар байгаа. тэгэхээр энэ чиглэл бодлогыг бол гаргаж оруулж ирж танилцуулна. Энэ чиглэлд юу өгч энэ зээлүүдээ авч явж байгаа гэдгийг хэлэх гэсэн юм. Таны саналтай санал нэг байна. Баярлалаа. 

Д.Дэмбэрэл: С.Бямбацогт гишүүн асуултаа тавья. 

С.Бямбацогт: Энэ гарцаа байхгүй бол чухал салбарууддаа асуудал хөндөж байна л даа. Махны үйлдвэр, сүүний үйлдвэр хэрэггүй ээ гэж зарим хүмүүс ярьж байх шиг байна. Үгүй ээ, харин ч их хэрэгтэй байгаа. өнөөдөр Монгол Улс дэлхийд нэг хүнд ноогдох малынхаа тоогоор дэлхийд тэргүүлдэг мөртлөө махаа боловсруулаад өөрсдөө хэрэглэж чаддаггүй, сүүгээ бас боловсруулаад өөрсдөө хэрэглэж чаддаггүй импортоор хэрэглэж байгаа шүү дээ. тийм болохоор нэгэнт өөрт байгаа боломжоо бас ашиглах тал дээр анхаарах ёстой байх аа гэдэг үүднээсээ бол энэ төслийг дэмжиж байгаа. 

Гэхдээ хэрэгжилт дээр бид бас анхаарахгүй бол урьд нь 300 сая долларын зээл авсан. Тэр зээлийг дагаад зөвхөн Хятадын компаниуд, Монголын компаниуд оролцохгүй. Хятадын компанидаа зөвхөн нэр заасан компаниуд оролцох ёстой гэж орж ирж байсан. Түүгээр бид Монголчууд өөрсдөө төсвийнхөө хөрөнгө гаргаад барихаараа нэг километр замыг жишээ нь, 400 сая төгрөгөөр барьж байхад өнөөдөр хятадын 300 сая долларын зээлээр барьж байгаа зам нэг километр нь 700 саяар баригдаж байгаа. иймэрхүү байдлаар бидний авсан зээл дандаа тийм өндөр өртөгтэй болдог. Одоо энэ 500 сая долларын зээл дээр харьцангуй бас Монголчууд оролцох боломж нээгдэж байгаа гэж байна л даа. Тэгж байхад тэр махны үйлдвэр, сүүний үйлдвэр дээр жинхэнэ үйлдвэрлэгчид, жинхэнэ үйлдвэр байгуулж ажил хийх хүмүүст нь өөрсдөө үйлдвэрийг оруулж ирэх боломж бий юу? 

Дунд нь тэгээд Хятадаас зээл авдаг, буцаагаад үйлдвэр аваад Хятадаас худалдаад авдаг. Худалдаад авахдаа дундаа бас нэг ченж гэдэгтэй адилхан нэг нөхөр орж ирээд нэг тэрбумаар авах үйлдвэрийг нэг тэрбум 500-гаар авчраад нийлүүлдэг, нөгөө зээл авсан үйлдвэрлэгч нь эргээд тэр үйлдвэрийнхээ зээлийг төлж чадахгүй, тэнд сөхөрдөг. Тэгээд бүтсэн ч юм байхгүй, бүтээгүй ч юм байхгүй. Ийм юм болчих юм биш байгаа. бид нар чинь их сайн ойлгож байгаа. малчид, үйлдвэрлэгч хоёрын дунд ченжүүд ороод, тэрнээс болоод малчдаас хямдхан авдаг, дунд нь ченжүүд ашгаа нэмдэг, тэгээд үйлдвэрлэгч нар өндөр үнэтэй худалдаж авдаг ингээд аль аль нь үйлдвэрлэсэн нь өндийдөггүй, малчид нь ч өндийдөггүй гэж. 

Түүнтэй адилхан тэр Хятадын тэр махны үйлдвэр, сүүний үйлдвэр, бусад оруулж ирэх гэж байгаа тоног төхөөрөмж нь ийм ченжүүд чинь гарч ирээд, тэгээд бас болсон ч юм байхгүй, болоогүй ч юм байхгүй. Сүүлд нь Монгол Улсын төр баахан өртэй хоцорчих юм биш байгаа. энэ дээр ямархуу механизмаар ямархуу зохицуулалтаар яаж хэрэгжүүлэх гэж байгаа вэ? Төслөө хэрэгжүүлэхдээ. Яаж тэр өртөг өсдөгийг зогсоох боломж, бололцоо байна вэ? Энэ дээр нэг хариулт өгөхгүй юу. 

С.Баярцогт: Өмнөх 300-гийн зээлийг хэрэгжүүлж байхад хамгийн хүндрэлтэй асуудал нь юу байсан гэхээр үндсэн гүйцэтгэгч нь цэвэр Хятадын компани байна. Гэхдээ төсөл бүр дээр Хятадын худалдааны яам, банкнаас өгсөн гурав хүртэл компанийн нэр заагдаж байсан. Тэгээд энэ бол хязгаарлагдмал тендерээр асуудал нь яригдаж байсан учраас үнэ дээр бол маш их хүндрэл үүсч байсан. Нэг. 

Хоёрт, манайд бол стандарт, манай стандарт, хятадын стандарт хоёр зөрдөг учраас зам дээр жишээ нь, хамгийн их хүндрэл үүсч байсан. Үүнтэй холбогдуулан бид нар Хятадын талд асуудал тавиад энэ нь ерөнхий хэлэлцээр гарын үсэг зурах үедээ Хятадын Худалдааны дэд сайд бөгөөд Засгийн газар хоорондын комиссын Хятадын талын дарга, банкны дэд ерөнхийлөгч хоёртой юу гэж тохиролцсон бэ гэхээр нэгд, энэ оролцох Хятадын компанийг нээлттэй болгоё гэсэн. харьцангуй нээлттэй болгоё. Хоёрт, тендерийнхээ баримт бичиг дотор Хятад, Монголын хоёрын компани хамтарсан консерциум маягаар орох юм бол тэр компанид илүү оноо өгье. Дан Хятадын компани орсон ч гэсэн тодорхой ажлуудыг нь контрактораар Монгол компани орох юм бол илүү үнэлгээ өгдөг болъё гэдэг ийм зүйлийг тохирсон. Нэгд. Энэ бол  Монголын компаниуд оролцох боломжийг нь бүрэн нээж өгч байгаа. 

Хоёрт, тоног төхөөрөмжийн хувьд нийт хөрөнгийн 50 хувь нь Хятадын тоног төхөөрөмж байна шүү гэдгийг тохирсон. Тэрнээс дээдэх нь гадаадын тоног төхөөрөмж байж болно. Энэ нь өөрөө зах зээлийн үнээр өрсөлдөх ёстой гэсэн энэ зарчим бол энэ гэрээнд сууж өгсөн байгаа. Тийм учраас дан нэг талын тоног төхөөрөмж бас байхгүй байх бүрэн бололцоотой. 

Гуравдугаар асуудлын хувьд энд дундын зуучлагч гэсэн ойлголт бол байхгүй. Яагаад гэвэл гүйцэтгэж байгаа компани бол шууд юу гэдэг юм, түлхүүр гардуулж өгчихөөд дуусгана. Монголын тал дээр бол хүндрэл гарах зүйл нь болохоор тухайн үйлдвэрийн газруудыг хэн өмчлөх вэ гэдэг л асуудал байгаа. Дараа нь өмчлөгч өөрөө үйл ажиллагаа явуулж, зээлээ төлөх ийм үүрэг хүлээх учраас. Энэ асуудал дээр бид нар Хүнс, хөдөө аж ахуйнханд онцгой анхаарал өгсөн байгаа. үйлдвэрүүд бол баригдана. Асуудалгүй. Эргээд өмчлөлийн асуудал гэдгийг байнга, Засгийн газрын хурал дээр ч үүрэг өгсөн, зөвшилцөх үед ч үүрэг өгсөн, байнга Хүнс, хөдөө аж ахуйн яаманд асуудлыг нь тэгж тавьж байгаа. Тэгэхээр бол бололцоо нь харьцангуй өндөр байгаа гэдгийг хэлэх гэсэн юм. Өөрөөр хэлбэл, өмнөх 300-гийн зээлийн хэлэлцээрүүдийн дутагдалтай зүйлүүд дээр сургамж авч чадсан зээлийн хэлэлцээр болсон гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Гишүүд хууль санаачлагчийн илтгэл болон Байнгын хорооны санал, дүгнэлтээс асуултаа асуулаа. 

Зээлийн гэрээг соёрхон батлах санал хураалт явуулъя. Гишүүд суудлаа эзэлье. Энэ яагаад гараад явчихав? Байнгын хорооноос оруулж байгаа санал байна. 

БНХАУ-ын Засгийн газраас Монгол Улсын Засгийн газарт олгох 500.0 сая долларын экспортын зээлийг ашиглах тухай Монгол Улсын Сангийн яам, Хятадын Экспорт, импорт банкны хооронд байгуулсан Ерөнхий хэлэлцээрийг соёрхон батлах тухай хуулийн төслийг баталъя гэсэн саналаар санал хураалт явуулж байна. 

47 гишүүн санал хураалтад оролцож, 38 гишүүн зөвшөөрч 80.9 хувийн саналаар хууль батлагдаж байна. 

Энэ соёрхон батлах тухай гэсэн хуулийн эцсийн найруулга дээр саналтай хүн байна уу? Алга байна. Энэ хуулийн эцсийн найруулгыг сонслоо. 

Дараагийн асуудалд оръё. Монгол Улсын Засгийн газар, НҮБ-ын Хөдөө аж ахуйг хөгжүүлэх олон сан хооронд байгуулсан “Зээл, бэлчээрийн удирдлагын хөгжил төсөл”ийн санхүүжилтийн хэлэлцээрийг соёрхон батлах тухай хуулийн төслийг хэлэлцье. Хууль санаачлагчийн илтгэлийг Сангийн сайд Баярцогт танилцуулга хийнэ. Индэрт урьж байна. 

С.Баярцогт: УИХ-ын дарга, эрхэм гишүүд ээ, 

УИХ, Засгийн газраас батлан хэрэгжүүлж байгаа Хүнс, хөдөө аж ахуйн салбарын бодлогыг дэмжих, хөдөө, орон нутагт үйлдвэрлэл хөгжүүлэх, хөдөөгийн бага орлоготой иргэдийн амьжиргааг дээшлүүлэх зорилгоор зах зээл, бэлчээрийн удирдлагын хөгжил төслийг хэрэгжүүлэхэд НҮБ-ын Хөдөө аж ахуй хөгжүүлэх олон улсын сангаас 11.5 сая америк долларын хөнгөлөлттэй зээл, Даян дэлхийн байгаль орчны сангаас 1.5 сая америк долларын буцалтгүй тусламжийг авах санхүүжилтийн хэлэлцээрт Монгол Улсын Ерөнхий сайдын 2011 оны 01 сарын 18-ны өдрийн хоёрдугаар захирамжийн дагуу 2011 оны 6 сарын 17-ны өдөр гарын үсэг зурсан. 

Зах зээлийн бэлчээрийн удирдлагын хөгжил төсөл нь Монгол Улсын Засгийн газрын Монгол мал, хоршооллыг хөгжүүлэх хөтөлбөрүүдийн хүрээнд төсөлд хамрагдах аймаг болон сумдын түвшинд жижиг үйлдвэрлэлийг дэмжих хөгжүүлэх, ажлын байрыг нэмэгдүүлэх, мал аж ахуйн үйлдвэрлэлийг байгаль, цаг уурын өөрчлөлтөд дасан зохицуулах чиглэлээр малчдад дэмжлэг үзүүлэх замаар орлого багатай өрх, малчдын амьжиргааг дээшлүүлэхэд хувь нэмрээ оруулах зорилготой төсөл юм. 

Хүнс, хөдөө аж ахуйг хөгжүүлэх олон улсын сангаас зээлийн хөрөнгөөр 2003-2010 онд хэрэгжүүлж дуусаж буй Хөдөөгийн ядуурлыг бууруулах хөтөлбөрийн үр дүн цаашид өргөтгөх зорилгоор Архангай, Хөвсгөл, Булган, Хэнтий, Говь-Алтай аймгуудад энэ төслийг таван жилийн хугацаатайгаар үргэлжлүүлэн хэрэгжүүлнэ. Даян дэлхийн байгаль орчны сангаас олгох 1.5 сая америк долларын буцалтгүй тусламжийг байгаль, цаг уурын өөрчлөлтөд дасан зохицох, бэлчээр ашиглалтыг сайжруулах, мал аж ахуйн үйлдвэрлэлийг тогтвортойгоор эрхлэх нөхцөлийг бүрдүүлэх зорилгоор малчдын бүлгүүдийг идэвхжүүлэх, чадавхийг дээшлүүлэхэд ашиглах юм. 

Зээлийн эргэн төлөлтийн хугацаа нь 40 жил, үүнээс зээлийн үндсэн төлбөрөөс чөлөөлөх хугацаа нь 10 жил, зээлийн хүү нь 0.75 хувийн хүүтэй байх юм. Иймд Зах зээл, бэлчээрийн удирдлагын хөгжил төслийн санхүүжилтийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Аюулгүй байдал, гадаад бодлогын байнгын хорооны дүгнэлтийг сонсоно. УИХ-ын гишүүн Х.Жекей танилцуулна. Индэрт урьж байна. 

Х.Жекей: УИХ-ын дарга, эрхэм гишүүд ээ, 

Аюулгүй байдал, гадаад бодлогын байнгын хороогоор 2010 оны 12 дугаар сарын 21-ний өдөр урьдчилан зөвшилцсөн Зах зээл, бэлчээрийн удирдлагын хөгжил төслийн санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2011 оны 7 дугаар сарын 04-ний өдөр УИХ-д өргөн мэдүүлсэнийг Аюулгүй байдал, гадаад бодлогын байнгын хорооны 2011 оны 7 сарын 09-ний өдрийн хуралдаанаар хэлэлцлээ. 

Байнгын хорооны хуралдаанаар дээрх хуулийн төсөлтэй холбогдуулан УИХ-ын гишүүдээс санал гараагүй болно. 

Монгол Улсын Их Хурлын чуулганы хуралдааны дэгийн тухай хуулийн 29.1.1 дэх заалтын дагуу дээрх хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзлээ. 

УИХ-ын эрхэм гишүүд ээ, Зах зээл, бэлчээрийн удирдлагын хөгжил төслийн санхүүжилтийн хэлэлцээрийг соёрхон батлах тухай хуулийн төслийг хэлэлцсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн хуулийн төслийг баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүн байна уу? Алга байна. За, асуучих. Ц.Даваасүрэн

Ц.Даваасүрэн: Энэ зээл манай аймаг Архангайд эхэлж хэрэгжсэн зээл байгаа юм. Тэгээд мэдээж хэрэг үр дүнгээ өгсөн. Нэг хэсэг нь малтай болоод зээлээ төлөөд явсан. Нэг хэсэг нь үнэхээр зуд, байгалийн бэрхшээлээс болоод одоо болтол төлж чадахгүй болсон юм. Энэ 2, 3 жил огт төлөгдөхгүй байгаа найдваргүй болсон зээлийн асуудлыг ер нь Засгийн газар яах гэж байгаа вэ гэж. Энийг нэг бол хөнгөлөлттэй болгоод байдаг юм уу, ямар нэг хэлбэрээр зохицуулахгүй бол тэртээ тэргүй малгүй болсон иргэд бол энэ зээлийг төлж чадахгүй юм байна лээ. 

Хоёрт, энэ зээлийн асуудал ярьж байхад би таниас өмнө бондын асуудал ярьж байхад нэг өрийн үзүүлэлтүүд нэхсэн. Одоо болтол над дээр ирээгүй байгаа. тэрийг бас надад ирүүлээрэй. Би нөгөө бондын дүн гарахад хэлсэн шүү дээ. өрийн долоон үзүүлэлтийг авъя. Нэг бүрчлэн гээд. Зээл, өрийн асуудал ярьж байхад та нар өрийн удирдлагынхнаа байлгаж бай. Бид нар тодорхой жишээ нь, яг өрийн ачааллын холбогдолтой асуултууд бол асууж болзошгүй учраас яг зээлийн юун дээр та нар өрийнхөө удирдлага дээр жаахан анхаарч бай. Тэр чинь эцсийн дүндээ бол өр төлөх гэж байгаа, ачааг үүрэх улс чинь тэр Төрийн сан, өрийн удирдлагынхан шүү дээ. эд нар бол яах вэ, хөөцөлдөж авч өгөөд хаячихдаг байхгүй юу. Эд нар чинь жишээ нь, 20 оны 01 сарын хэдэнд ямар зээл төлөх вэ гэхээр эд нар чинь мэдэхгүй шүү дээ. тэд нар чинь асуухад мэдэх байхгүй юу даа. 

Д.Дэмбэрэл: Д.Тэрбишдагва гишүүний урилгаар хэсэг иргэд УИХ-ын чуулганы үйл ажиллагаатай танилцаж байна. Иргэдэд одоо болох гэж байгаа Ардын хувьсгалын ойн баярын мэндчилгээ дэвшүүлж, сайхан наадахын ерөөл та бүхэнд тавьж байна. /Алга ташив./

С.Баярцогт сайд хариулъя. 

С.Баярцогт: Нэгдүгээр асуудлын хувьд тавьж байгаа асуудал нь малгүй болсон юм уу, эсхүл эргэн төлөгдөх зээл хүндрэл гарч байгаа асуудлуудын талаар Хүнс, хөдөө аж ахуйн яам болон холбогдох аймгуудаас нь одоогоор манайд тавиагүй байгаа. ер нь нийт энэ төслүүдээ үргэлжлүүлэн хэрэгжүүлээд, бодитойгоор бол тодорхой хугацааны дараа бүгдээрээ бүрэн малжаад, энэ зээлийн төлөлт нь сайн явагдах бүрэн бололцоотой гэж үзэж байгаа. хэрэв асуудлуудыг нь нэгдсэн маягаар тавьсан нөхцөлд бол энэ зээлийн хэлэлцээртэй холбогдолгүйгээр тусад нь Засгийн газар, Улсын Их Хурал дээр асуудал ярьж, төсөв хэлэлцээр үеэр энийг бол нэг мөр шийдэх ёстой. Ер нь өмнө нь хэд хэдэн удаа хөдөө аж ахуйн чиглэлээр авсан зээлүүдийг Засгийн газар, Улсын Их Хурлын шийдвэрээр бас хүчингүй болгож байсан тохиолдлууд бол байгаа. энийг бол бид нар нарийвчлан сайн судлах ёстой. Нэгд. 

Хоёрт, Даваасүрэн гишүүний асуусан асуулттай холбогдуулан УИХ-ын бүх гишүүдэд бондын танилцуулга, өрийн танилцуулгыг бүр ингээд хавтастай материал болгоод тарааж өгсөн байгаа. таных тэгвэл очоогүй байна. Би бол энийг яг хариуцлагатай хэлж байна. Хоёр Байнгын хороон дээр би өөрөө тараас өгсөн. Дараа нь бүх 76 гишүүдэд хавтастай материал өр, бонд хоёроор тарааж өгсөн байгаа. та энийг бол туслахаараа үзүүлэх ёстой. Тийм. Үзүүлэлтүүдийг бүгдийг нь ингээд харьцуулаад, тэр 7 үзүүлэлт чинь нөгөө макро түвшингийн 7 үзүүлэлтийг ДНБ-дээ харьцуулсан үзүүлэлт байгаа. Тэрийг бүгдийг нь тарааж өгсөн байгаа. тэгээд би гишүүн болгонд цаасаар тараагаад өгвөл алга болж магадгүй гээд хавтаслаад ингээд бүр гишүүн болгонд өгсөн байгаа. Тийм учраас энэ бол тараагдаж өгсөн материал байгаа. 

Ер нь Өрийн удирдлагын хэлтсийг, ер нь цаашид өрийн асуудлыг бол нэгтгэх талаар Даваасүрэн гишүүнээс хоёр удаа манай Сангийн яаманд бичиг ирүүлсэн. Үүнтэй холбогдуулан бид нар Сангийн яамны бүтэц дээр анхаараад, ер нь зээл авагдаад, дараа нь зээлийн төлөлтийн асуудал дээр тооцоо хийх, төлбөр, тооцоог нь барагдуулах, араас хөөцөлдөх гэсэн ийм олон асуудлуудыг нэгдсэн маягаар зохион байгуулалт хийсэн. Энэ талаар бас танд мэдээлэл хүргүүлсэн байгаа. Баярлалаа. 

Д.Дэмбэрэл: Тодруулъя. 

Ц.Даваасүрэн: Тэр хоёр аймгийн өмнө авч байсан малчдын төлөгдөөгүй зээлийн асуудлыг Хөдөө аж ахуйн яамнаас хоёр аймгаас нь санал аваад, танай руу тавьсан байгаа шүү. Тавиад бараг жил болж байгаа. Тийм учраас би нөгөө өрийн удирдлагаа авчир гээд байна. Тавьсан байгаа. Өмнө нь Гончигдорж гишүүн бас нэг энэ асуудал анх яригдахад бас нэг санал хэлээд байсан шүү дээ. 

С.Баярцогт: Яг тодорхой зээлийн өрийг хүчингүй болгох талаас нь асуудал тавиагүй. Бид нар дээр ямар асуудал тавьж байсан гэхээр зээлийн төлөлтийг хугацааг нь хойшлуулж өгөх тийм асуудал бол ирж байсан. Бид нар бол нарийвчилж үзье. Яг тодорхой зээлийг бүхэлд нь хүчингүй болгох талаар асуудал бол тавигдаж байгаагүй. Тэрийг бол эргэж судалъя. Тэгээд бид нар хариуг нь өгье. Баярлалаа. 

Д.Дэмбэрэл: Баярлалаа. УИХ-ын гишүүд хэлэлцэж байгаа асуудлаас асуулт асууж, хариултаа авлаа. Хуралдаанд Хүнс, хөдөө аж ахуй, хөнгөн үйлдвэрийн дэд сайд З.Золжаргал, тус яамны Стратеги төлөвлөлт, бодлогын газрын дарга Л.Чой-Иш, Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, “Хөдөөгийн ядуурлыг бууруулах хөтөлбөр”-ийн удирдагч Д.Далантайням нар оролцож байна. Санал хураалтад бэлдье. Гишүүд ээ. 

Хэн санал хэлэх гэж байна? Та чинь асуудал оруулаа биз дээ? Илтгэлээс өөр юм хэлэх гэж байгаа юм уу? Байнгын хорооны санал, дүгнэлт дээр үү? Я.Батсуурь гишүүн. Энийг чинь та оруулж ирсэн байх аа.  

Я.Батсуурь: Би Байнгын хороон дээр түрүүн хэлэлцэгдэхэд нь хэлсэн юм. Энд нэг хуваарилалт нь таалагдахгүй байгаа. энэ зээлийг ядуурлыг бууруулах, хөдөөгийн бэлчээрийг тордоход зарцуулна гэсэн хоёр зорилгоор. Гэтэл Архангай, Хөвсгөл, Булган, Хэнтий гэдэг чинь хамгийн бэлчээр сайтай, устай ийм газар шүү дээ. Бэлчээр гэвэл хамгийн муу газар нь говийн аймгууд байгаа. Ядуурал гэвэл алслагдсан аймгууд байгаа. Энд одоо ямар улс төр явчихсан юм бэ? Ямар арын хаалгаар ингэж хуваарилж байгаа юм бэ? Энэ зээл, тусламжийг. Ер нь ингээд говийнхнийг алаг үздэг явдал Монголын төрөөс гарч байна л даа. Одоо ингээд уул уурхайг болохоор говьд ирэхэд гэдэг, тийм ээ? 

Говьд үнэхээр уул уурхайгаас болоод хүн нь бүү хэл, мал нь багтраа, астам өвчтэй болчихоод байгаа. байгаль нь цөлжөөд, бэлчээргүй болчихсон. Говийн малчид малаа бэлчээрлэх газаргүй болчихоод, хангайд хөөгдөн туугдан хичнээн жилээр дамжин авч байдаг. Тэгэхэд тэнд бэлчээрийн төсөл хэрэгжүүлэхгүй. Хамгийн бэлчээр сайтай 4 аймагт хэрэгжүүлж байдаг. Энд одоо ямар лобби явагдаад байгаа юм? Энийг одоо мэдмээр байх юм. Говьд уул уурхай эрхэлье гээд жаахан ус хэрэглэе, Хэнтийгээс, Хэрлэн аймгаас бас Шандад татъя гэхээр чинь Бат-Эрдэнэ гишүүнээс эхлээд хөндлөн хэвтдэг. Усаа өгөхгүй ээ. Голоо хэрэглүүлэхгүй ээ гэдэг. Говьд ингээд ус ч байхгүй, бэлчээр ч байхгүй, ядуурал газар аваад байна. Тэгэхээр ийм гаднаас ирсэн тусламжийг болохоор зэрэг хамгийн бэлчээр сайтай, ус сайтай, амьжиргааны түвшин дээгүүр ийм 4 аймагт хуваарилсан байх юм. Энэ ямар лобби, улс төр яваад байгаа юм? Энийг тайлбарлаж өгөөч. 

Д.Дэмбэрэл: Асуултад Байнгын хорооны дарга Я.Батсуурь хариулна. 

Я.Батсуурь: Үгүй ээ, би энийг Байнгын хороон дээр хэлсэн. Энэ дээр Сангийн яамнаас юм оруулж ирж байгаа байхгүй юу. Ийм хуваарьтай юм. Урьд нь бас ингээд өчнөөн жил энэ 4 аймагт хэрэгжүүлсэн байгаа. өчнөөн сая долларыг. Тэгэхээр энийгээ та нар хуваарь нь үнэхээр Раш гишүүн мэдэж байгаа. энийг. Асууж байна. Говийнхон асууж байна. Алслагдсан аймгийнхан асууж байна. Энийг ер нь унагавал таарна. Энэ төслийг. Энийг буцаах нь зүйтэй. Дахин эргэж харъя. Хуваарилалтыг нь. 

Д.Дэмбэрэл: Тэр Дорноговь, Сайншанд цогцолбор агуу их том том хөрөнгө оруулалтыг бид нар баталж өгсөн дөө. Тийм үү? Баруун аймаг гэсэн юм уу? Сангийн сайд. Асуулт гэж байна. Та энэ дээр энэ хөрөнгийг нээрээ дандаа хангай сайхан газар хуваарилаад байна. Энэ чинь юу вэ гэж байна. 

С.Баярцогт: Дэгийн дагуу бол би Батсуурь гишүүнийг санал хэлж байна гэж ойлгож байгаа. Энэ таван аймгийн нэг нь говийн аймаг байгаа. Говь-Алтай аймаг байгаа. Нөгөө дөрвөн аймаг нь Архангай, Хөвсгөл, Булган, Хэнтий гээд оторын бэлчээр эд нартай зохицуулалт хийж байгаа ийм аймгууд байгаа. Энэ бол өмнө нь хэрэгжиж байсан төслөө үр дүнтэй болгох зорилгоор үргэлжлүүлж хэрэглэж байгаа ийм төсөл. 11.5 сая америк долларын хөнгөлөлттэй зээл, 1.5 сая долларын буцалтгүй тусламжтай. Өөрөө цаанаасаа өгч байгаа газар нь судалгаануудаа энэ аймгуудаар хийсэн ийм юм байна лээ. Тэгэхээр энэ дээр ямар нэгэн байдлаар Сангийн яам юм уу, хэн нэгэн сайд нь өөрөө дур мэдэж лобби хийсэн ийм зүйл огт байхгүй ээ. Манай яам бол зээлийнх нь асуудлыг журмын дагуу хийж ирсэн ийм зүйл байгаа гэдгийг хэлэх гэсэн юм. 

Д.Дэмбэрэл: Гишүүд ээ, үг хэлэх, асуулт асуух дууслаа. Санал хураалт явуулъя. Монгол Улсын Засгийн газар, НҮБ-ын Хөдөө аж ахуйг хөгжүүлэх олон улсын сангийн хооронд байгуулсан “Зах зээл, бэлчээрийн удирдлагын хөгжил төсөл”-ийн Санхүүжилтийн хэлэлцээрийг соёрхон батлах тухай хуулийн төслийг баталъя гэсэн саналаар санал хураалт явж байна. 

45 гишүүн санал хураалтад оролцож, 35 гишүүн зөвшөөрч 77.8 хувийн саналаар хууль батлагдлаа. 

Энэ гэрээ соёрхон батлах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. Гишүүд суудалдаа сууя. 

Дараагийн асуудалдаа оръё. Монгол Улсын Засгийн газар, Олон улсын хөгжлийн ассоциаци хооронд байгуулсан “Уул уурхайн дэд бүтцийг хөрөнгө оруулалтыг дэмжих төсөл”-ийн Санхүүжилтийн хэлэлцээрийн тухай хуулийн төслийг хэлэлцье. Баярцогт сайд Засгийн газрын танилцуулгыг хийнэ. 

С.Баярцогт: УИХ-ын дарга, эрхэм гишүүд ээ, 

Монгол Улсын эдийн засаг хурдацтай, тогтвортой хөгжлийг хангах үүднээс уул уурхайн салбарыг хөгжүүлэх, уул уурхайг дэмжсэн дэд бүтцийн томоохон төслүүдийг эдийн засгийн эргэлтэд оруулах нэн тэргүүний шаардлага байгаа билээ.

Оновчтой арга хэмжээг цаг алдалгүй авч хэрэгжүүлсэн нөхцөлд Монгол Улс хэдхэн жилийн дотор өмнөд бүсийн уул уурхайгаас жилдээ 5 гаруй тэрбум долларын орлого бүрдүүлэх бүрэн боломжтой судалгааг Дэлхийн банкнаас гаргасан. Энэ хүрээнд уул уурхайн дэд бүтцийн томоохон төслүүдийн хөрөнгө оруулалтын техник, эдийн засгийн үндэслэлийг яаралтай хийх шаардлага гарч ирээд байгаа юм.

Сангийн яам бусад холбогдох яамтай хамтран Дэлхийн банкны 25 сая ам.долларын хөнгөлөлттэй зээлийн хөрөнгөөр уул уурхайн дэд бүтцийн хөрөнгө оруулалтыг дэмжих төслийг боловсруулж, санхүүжилтийн хэлэлцээрт 2011 оны 5 дугаар сарын 24-нд гарын үсэг зурсан. Тус төслийн хүрээнд уул уурхайн салбарыг дэмжих дэд бүтцийн төслүүдийн техникийн үнэлгээ, санхүү, эдийн засгийн дүн шинжилгээ, нийгэм болон байгаль орчинд үзүүлэх нөлөөллийн дүн шинжилгээ, хууль, эрх зүйн орчны үнэлгээг олон улсын нэр хүнд бүхий байгууллага болон дотоодын байгууллагуудаар гүйцэтгүүлэх ажлыг зохион байгуулах юм.

Үүнээс гадна холбогдох яамд, агентлагуудын хийсэн техник, эдийн засгийн үндэслэлийг нарийвчлан боловсруулах, төр, хувийн хэвшлийн түншлэлийн гэрээ, хэлэлцээр байгуулах, гэрээний биелэлтийг хангах, хэрэгжилтийг үнэлэх, хяналт, шинжилгээ явуулах чадавхийг бэхжүүлэх ажлуудыг хийхээр төлөвлөж байна.

Мөн төслийн хүрээнд өмнөд бүсийн усны сав газрын менежментийг бэхжүүлэх ажлыг зохион байгуулах юм. Усны сав газрын менежментийн төлөвлөгөөг боловсруулах, тухайн сав газруудын гүний усны хяналт, шинжилгээний сүлжээг байгуулах, гүний усны төвшний судалгаа хийх, шинээр судалгаа, шинжилгээ, хайгуул явуулахаас гадна гүний усыг зүй зохистой хэрэглэх, тогтвортой хуваарилах журам, заавар боловсруулах ажлыг зохион байгуулна. Энэхүү 25 сая ам.долларын зээл нь хүүгүй бөгөөд зээлийн үйлчилгээний шимтгэлд жилийн 0.75 хураамжийг төлж, нийтдээ 20 жилийн хугацаанд буцаан төлөхөөс эхний 10 жилийн хугацаанд үндсэн төлбөрөөс чөлөөлөгдөх юм. 

Төслийн санхүүжилтийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 
Анхаарал тавьсанд баярлалаа.

Д.Дэмбэрэл: Баярлалаа. Энэ талаар Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Э.Мөнх-Очир танилцуулна. Индэрт урьж байна. 

Э.Мөнх-Очир: УИХ-ын дарга, эрхэм гишүүд ээ, 

2011 оны 01 сарын 26-ны өдөр Аюулгүй байдал, гадаад бодлогын байнгын хорооны хуралдаанаар урьдчилан зөвшилцсөн Монгол Улсын Засгийн газар, Олон улсын хөгжлийн ассоциаци хооронд байгуулсан “Уул уурхайн дэд бүтцийг хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2011 оны 7 дугаар сарын 08-ны өдөр УИХ-д өргөн мэдүүлсэнийг Аюулгүй байдал, гадаад бодлогын байнгын хорооны 2011 оны 7 сарын 09-ний өдрийн хуралдаанаар хэлэлцлээ. 

Монгол Улсын Их Хурлын чуулганы хуралдааны дэгийн тухай хуулийн 29.1.1 дэх заалтын дагуу Монгол Улсын Засгийн газар, Олон улсын хөгжлийн ассоциаци хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн Санхүүжилтийн хэлэлцээрийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзлээ. 

УИХ-ын эрхэм гишүүд ээ, уул уурхайн дэд бүтцийн хөрөнгө оруулалтыг дэмжих төслийн санхүүжилтийн хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн хуулийн төслийг баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Засгийн газрын танилцуулга болон Байнгын хорооны санал, дүгнэлтээс асуух асуулттай гишүүн байна уу? Алга байна. Ц.Цэнгэл гишүүн

Ц.Цэнгэл: Уул уурхайн салбарт ер нь томоохон хөрөнгө оруулагч дэлхийн нэртэй цуутай улсууд ордог. Үүнийг дагалдаад хөрөнгө оруулалт нь мэдээж томоохон. Энэ салбарт заавал зээл авч байж дэд бүтцийг нь хөгжүүлье гэдэг нь ямар учиртай юм бэ? Тухайн ордыг эзэмших лиценз авах юм уу, тендерлэсэн компаниуд дэд бүтцийг нь хийгээд өгье, төмөр замыг нь тавья, хатуу хучилттай 100 тонн, 120 тонны чинь ачааны замыг тавья, усыг нь гаргая гээд ингээд өөрсдөө бараг санаачлаад ирдэг шүү дээ. тэгэхээр бид болохоор эсрэг набород заавал улсаас зээл аваад, тэгж байж энийг бас улам өөрийнхөө зээл дээр нэмж ингэж бэлэн энэ төслүүдийг ингэж зээл авах ямар учиртай юм бэ? Уул уурхайн ямар нэгэн төслийг боловсруулахад бүх л улс амьтай, хөлтэй нь хөлхөж, нөгөө улс орон яана гэдэг шиг хөөцөлддөг юм байна лээ шүү дээ. тэгэхээр энэ дээр ямар учраас улс ингэж заавал хөнгөлөлттэй зээл аван барин хийх ингэж шаарддаг юм бэ? Энийг нэг хэлж өгнө үү гэсэн ийм асуулт байна. 

Д.Дэмбэрэл: С.Баярцогт сайд хариулъя. 

С.Баярцогт: Монгол Улс ТЭЗҮ боловсруулах чиглэлээр анх удаа зээл авч байгаа. өмнө нь олон төсөл хэрэгжүүлж байсан. Бүх төслүүд дотор хөнгөлөлттэй зээл орж ирээд, тодорхой хэсэгт нь буцалтгүй тусламж гээд тэр хэрэгжүүлэх гэж байгууллага, зээл өгч байгаа байгууллага нь өөрөө ТЭЗҮ-ээ хийгээд ороод ирдэг. Энэ зээл төлөгч Монголын талаас хяналт тавих бололцоог нь нэгд алдагдуулж байгаа юм. Ийм дутагдал байсан. Манайд үүгээр мэргэшсэн боловсон хүчин байхгүй, үүгээр мэргэжсэн компани байхгүй. Яагаад гэвэл ТЭЗҮ боловсруулна гэдэг дотооддоо боловсон хүчин бэлтгэх шаардлагагүй болж байгаа. Яагаад гэвэл дандаа бэлэн зээл өгч байгаа газар нь өөрөө ТЭЗҮ-ээ оруулж ирж байсан учраас энэ салбарт өөрөө маш том дутагдал, хүн хүчний талаар үүссэн ийм нэгдүгээр асуудал. 

Хоёрдугаар асуудал нь одоо хэрэгжих гэж байгаа төслүүд бол маш том төслүүд байна. Энэ маш том төслүүдийн хувьд нэг компани, эсхүл төр дангаараа бүрэн хариуцаж санхүүжүүлэх бололцоо бол байхгүй байгаа юм. Тэгэхээр энийг бол олон улсын банк, санхүүгийн байгууллагуудад тавьж энэ зээлийн хөрөнгийг босгоно. Мэдээж улс бол 15-30 хувьд оролцоно. Тэгэхийн тулд аль ч улсын банк  хүлээж авах хэмжээний банкинд хүлээн зөвшөөрсөн ТЭЗҮ буюу bankfull feasibility study гэж олон улсын хэмжээнд ярьдаг ийм төсөл бол манайд бол ерөөсөө байхгүй байгаа. 

Манайд бол маш их хэмжээний хүсэл зориг байгаа. Урьдчилсан байдлаар бэлдсэн ТЭЗҮ-үүд байгаа. Энийг хаана ч хүлээж авахгүй байгаа байхгүй юу. Тийм учраас бид нар энэ 25 сая америк долларын үндсэн хэсгээр буюу 20 сая америк доллараар нь бараг ТЭЗҮ-үүдээ хийгдэнэ. Боловсруулах үйлдвэр, өөрөө эдийн засгийн хувьд ашигтай байгаа төслүүдийн хувьд хувийн хэвшил өөрөө өрсөлдөөд орж байгаа. жишээ нь, коксын үйлдвэр, химийн үйлдвэр, нүүрснээс шингэн гарах энэ тэр гээд, энэ дээр хувийн хэвшил хийж байгаа. Эрчим хүчний шугам тавих, цахилгаан станц тавих, авто зам, төмөр зам гэсэн ийм нийгмийн чанартай төр заавал оролцох хэмжээний хувьд өөрсдөө бэлдэх шаардлагатай байгаа. Дараа нь хүний хийсэн ТЭЗҮ-ийг бас хянаж шалгаад, энэ зардлууд нь өндөр байна, ийм байна гэдгийг нь хянаж шалгах бололцоо манай талдаа бэлтгэх шаардлага байгаа. ийм ажлууд хийгдэнэ. 

Үндсэн дараагийн ажил нь бол говийн бүсэд явагдах энэ том бүтээн байгуулалт дээр хамгийн том дутагдалтай юм нь болохоор ус байгаа. усны хувьд гадаргуугын ус, гүний ус. Гүний ус өөрөө бас менежмент хийхгүй бол тэр олон бүтээн байгуулалт хийж байгаа газрууд нэг гүний усны нөөцөөс авах юм бол бид нар бас хуваарь хийх асуудал, дараа нь бас гадаргуугын уснаас дэмжих асуудал, бусад ай сав газраас эх үүсвэр татах гэсэн ийм асуудлуудыг бас энэ төслийн хүрээнд хийж хэрэгжүүлье гэсэн учраас үнэхээр Монгол Улсын эдийн засгийн хөгжилд ач холбогдолтой төсөл байгаа учраас бид нар хөнгөлөлттэй зээл авч хэрэгжүүлэхээр шийдвэрлэсэн гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Ц.Даваасүрэн гишүүн 

Ц.Даваасүрэн: Энэ чухал зээл байна. Би ганцхан асуулт асууя. Энэ зээлийн хэрэгжилт, дэд бүтэцтэй холбоотой асуудлыг захиалагч нь дэд бүтцийн яам, нөгөө Барилга, хот байгуулалт, зам, тээврийн яам болж байгаа юу? Яагаад би тэгж асууж байна гэвэл даахгүй нохой булуу хураана гэж энэ яам ерөөсөө хөрөнгө оруулалтын ажлаа хийж чаддаггүй юм байна лээ. Манай аймагтай холбогдолтой юмнууд бол хийгдэж байгаа юм нэг ч байхгүй. Тэгээд л баахан төсөл яах юм. Тэгээд хийж шийдэгдэж байгаа юм байхгүй. Тэрний оронд зүгээр энийг бараг өр зээл юм чинь энийг аваагүй нь дээр. 

Ер нь ний нуугүй хэлэхэд, тэр дэд бүтцийн яам дээр хэрэгжиж байгаа энэ зээлийн хөтөлбөрүүд, энэ хөрөнгө оруулалтын хэрэгжилтийн юун дээр ер нь Эдийн засгийн байнгын хороо ажлын хэсэг гаргаж шалгах хэрэгтэй. Огт ажил нь хийгддэггүй юм байна лээ. Тэнд бол ажиллаж байгаа, бараа, ажил, үйлчилгээ худалдах зохион байгуулж байгаа улсуудын хүнд суртал тэр бол аймшиг юм байна лээ. Энэ дээр Их Хурал анхаарах хэрэгтэй. Ер нь ажил нь хийгдэж байгаа ч юм байдаггүй юм байна лээ. Би 6 сар хоёр манай аймагтай холбогдолтой гэр хорооллын усан хангамжийн төслийг хийе гэхэд өнөөдрийг хүртэл дуусаагүй байна шүү дээ. тендер нь хэд дахиад л, будлиад л, өөрсдийнхөө лоббины компаниудыг гаргах гээд, ийм яаманд иймэрхүү өртөгтэй зээлийн асуудлыг хэрэгжүүлээд явна гэвэл наадах чинь бүтэхгүй шүү. 

С.Баярцогт: Энэ үндсэн хэрэгжүүлэгч төслийн нэгж нь Сангийн яаман дээр байгуулагдана. Яагаад гэвэл энэ олон яамыг хамарч байгаа байхгүй юу. Гол үндэслэл захиалга нь бол Зам, тээвэр, барилга, хот байгуулалтын яам, Эрдэс баялаг, эрчим хүчний яамнаас ирнэ. Дээрээс нь улсын хөгжил, шинэтгэлийн хорооныхон оролцоно. Ингээд Байгаль орчны яам оролцоно. Ингээд гурван яам, нэг агентлагийг хамарсан олон салбарыг хамарсан, олон салбарыг хамарсан төсөл байгаа учраас төслийн нэгжийг Сангийн яаман дээр гаргаж өгөөч ээ гэдэг саналыг төслийг хэрэгжүүлж байгаа, зээл өгч байгаа Дэлхийн банк өөрөө бас санал гаргаж байгаа. Үнэхээр бас туршлагаас үзэхэд олон салбарыг хамарсан зээлүүдийг бол нэгтгэсэн нэгжийг дандаа Сангийн яаман дээр төвлөрүүлдэг. Үүгээрээ хийгдэх ёстой гэж бодож байгаа. хяналтын хувьд бол би тодорхой санал байна. Эдийн засгийн байнгын хороо, Төсвийн байнгын хороон дээр тодорхой хэмжээний ажлын хэсгүүд гараад, хяналтын ажлуудаа хийх нь зөв зүйтэй гэсэн саналтай байна. 

Д.Дэмбэрэл: Д.Зоригт дарга, Д.Хаянхярваа дарга энэ Төсөв, Эдийн засгийн байнгын хороо тэр Даваасүрэн гишүүний хэлээд байгаа, ялангуяа энийг Улсын Их Хурлын хуулиар соёрхон батлаад байгаа зээлийн үр ашиг ямархуу байгаа гэдгийг ажлын хэсэг гаргаад, хамтраад шалгачих. Тэгэх үү? Тэрийг протоколд тэмдэглээд. Энэ мэдээллийг ч гэсэн Сангийн яам гаргаж, хоёр Байнгын хороонд ирүүлэх хэрэгтэй. Тэгээд тэр үндсэн дээр нь авч үзээд ингээд ажилла. 

Гишүүд хууль санаачлагчийн илтгэл болон Байнгын хорооны санал, дүгнэлтээс асуулт асуулаа. Хэлэлцэж байгаа асуудлаар Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, Усны үндэсний хорооны нарийн бичгийн дарга Д.Доржсүрэн нар оролцож байна. 

Гишүүд суудлаа эзэлье. Санал хураалт явах гэж байна. 

Монгол Улсын Засгийн газар, Олон улсын хөгжлийн ассоциаци хооронд байгуулсан “Уул уурхайн дэд бүтцийн хөрөнгө оруулалтыг дэмжих төсөл”-ийн санхүүжилтийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 

47 гишүүн санал хураалтад оролцож, 41 гишүүн зөвшөөрч 87.2 хувийн саналаар хууль батлагдлаа. 

Гэрээг соёрхон батлах тухай гэсэн энэ хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Сүүлийн асуудалдаа оръё. Дээд боловсролын санхүүжилт, суралцагчдын нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя. 

Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын гишүүн Д.Оюунхорол танилцуулна. Индэрт урьж байна. 

Д.Оюунхорол: УИХ-ын дарга, эрхэм гишүүд ээ, 

Улсын Их Хурлын 2011 оны 7 дугаар сарын 09-ний өдрийн нэгдсэн хуралдаанаар Дээд боловсролын санхүүжилт, суралцагчдын нийгмийн баталгааны тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 

Тус Байнгын хороо дээрх хуулийн төслийг эцсийн хэлэлцүүлэгт бэлтгэх тухай асуудлыг 2011 оны 7 дугаар сарын 09-ний өдрийн хуралдаанаараа хэлэлцээд, дараах байдлаар нэгдсэн хуралдаанд танилцуулж байна. Тухайлбал, 

1.Нэр томъёоны тодорхойлолтыг цэгцэлж, оновчтой, тодорхой болгох үүднээс суралцагчийн тэтгэлэг, сургалтын зээл гэдгийг өөрчлөх найруулж, дээд боловсролын сургалтын байгууллагын суралцагчдад улсын төсвөөс олгох суралцагчийн тэтгэлгийг үндэсний тэтгэлэг, нэрэмжит тэтгэлэг гэсэн хэлбэртэй байхаар зааж өглөө. 

Үндэсний тэтгэлгийг Боловсролын тухай хуулийн 28.1.8-д заасны дагуу аттестатчлагдсан дээд боловсролын сургалтын байгууллагад энэ хуулийн 7.1.1 дэх шаардлагыг ханган өдрийн ангид суралцаж буй суралцагчдад олгон, хичээлийн нэг жилд олгох үндэсний тэтгэлгийн хэмжээ нь 10 сарын турш, сар бүр хөдөлмөрийн хөлсний доод хэмжээний 50 хувьтай тэнцэх хэмжээтэй байх бөгөөд үндэсний тэтгэлгийг сурах хугацаанд суралцагч нэг бүрт олгох асуудлыг тусгав. 

Мөн орон нутгийн мэргэжилтэн, ажилтны хэрэгцээг хангах зорилгоор нутгийн захиргааны байгууллагаас дээд боловсролын сургалтын байгууллагын суралцагчид зориулсан санхүүгийн дэмжлэгийг олгож болох бөгөөд энэхүү дэмжлэгийн төрөл, хэмжээ, олгох нөхцөл журмыг аймгийн иргэдийн төлөөлөгчдийн Хурал тогтоож, тухайн жилийн төсөвт тусган санхүүжүүлэх, аж ахуйн нэгж, төрийн бус байгууллага, иргэд болон сургалтын байгууллагад тодорхой нөхцөл, болзлыг хангасан суралцагчдад өөрийн нэрэмжит тэтгэлэг олгож болох зэрэг заалт байгааг дурдъя. 

2.Дээд боловсролын сургалтын байгууллагад суралцагчдад санхүүгийн дэмжлэг олгох үйл ажиллагаа нээлттэй, ил тод байх, суралцагчдад улсын төсвөөс олгох улсын зээл нь хөнгөлөлттэй бөгөөд заавал эргэн төлөгдөх бөгөөд суралцагчдад төрөөс санхүүгийн дэмжлэг олгох үйлчилгээг эрхлэн гүйцэтгэх байгууллага нь сургалтын төрийн сан гэдгийг тодорхойлж, суралцагчдад төрөөс олгосон санхүүгийн дэмжлэгийг чанартай боловсролд сонгон хэрэглэх боломж нь нээлттэй байх тухай заалт оруулж өглөө. 

Дээд боловсролын сургалтын байгууллага нь суралцагчдад улсын төсвөөс болон бусад эх үүсвэрээс олгох санхүүгийн дэмжлэгийн талаар болон хөдөлмөр эрхлэх асуудлаар мэдээлэл түгээх, суралцагчийн тэтгэлэг, сургалтын зээлийн гэрээ байгуулахад шаардагдах хөрөнгө, зөвлөгөө, лавлагаа, нотолгоо, мэдээлэл өгөх зэрэг үйлчилгээ үзүүлж, санхүүгийн дэмжлэгийг нэмэгдүүлэх хөтөлбөр, төсөл санаачлан хэрэгжүүлдэг байхаар заалт орууллаа. 

Санал хураалтаар шийдвэрлэсэн зарим асуудлыг нягтлан үзэж, Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3 дахь заалтыг үндэслэн дахин санал хураалгахаар зарчмын зөрүүтэй нэг саналыг нэгдсэн хуралдаанд оруулж байна. Чуулганы нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж тусган, зүйл, заалтуудыг найруулгын болон техникийн шинжтэй зарим засварыг хийж, төслийн эцсийн хэлэлцүүлэгт бэлтгэсэн хувилбарыг та бүхэнд тарааж байгаа. 

Улсын Их Хурлын дарга, эрхэм гишүүд ээ, 

Дээд боловсролын санхүүжилт, суралцагчийн нийгмийн баталгааны тухай хуулийн төслийн эцсийн хэлэлцүүлгийг хийж, хуулийн төслийг баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Э.Бат-Үүл гишүүн 

Э.Бат-Үүл: Мэдээж энэ маш их хэмжээний хөрөнгө мөнгө гарна. Тэгэхээр гарч байгаа хөрөнгө мөнгө бүхэн бол эргээд өгөөжөө заавал шаардана. Хэрэв энэ нь өгөөжгүй байвал нэлээн үр ашиггүй зарлага болж хувирна л даа. Тэгэхээр үүний өгөөжийг дээшлүүлэх чиглэлээр би зүгээр ингэж ойлгож байна. Энэ хуулийг хэрэгжүүлэхдээ энэ дээд боловсрол олгож байгаа сургуулиудын аттестатчлалын стандарт бол нэлээн өөр түвшинд тавигдах байх гэж бодож байна. Аттестатчлал нь нэлээн өөр. Боловсролын олгох стандарт нь тодорхой болох байх. Тэгээд хамгийн гол нь дээд боловсрол олгож байгаа сургуулийн дэргэд зайлшгүй судалгааны үйл ажиллагаа явах ёстой гэсэн ийм нэмэлт шаардлагыг хэрэгжүүлэх явцад оруулж өгөх нь зүйтэй байх гэж бодоод байгаа юм. 

Яагаад гэвэл хэрэв бид үнэхээр оюутнууд боловсрол олохдоо нөгөө сургалт судалгаа хоёрыг зэрэгцүүлээд олгох юм бол хөрөнгийн үр ашиг гарна шүү дээ. яагаад гэвэл оюутнууд бол судалгаа хийх явцдаа эргэж сурч байх үедээ өгөөжөө өгнө гэж ойлгож байгаа шүү дээ. тэгэхээр ийм байдлаар асуудлыг хуулийг хэрэгжүүлэх асуудлыг нарийвчлан тооцсон байгаа биз дээ гэдгийг асуух гэсэн юм. Яагаад гэвэл энэ өгч байгаа хөрөнгө заавал өгөөжөө өгөх ёстой. Зарагдаж байгаа нэг төгрөг бүхэн эргээд судалгааны хэлбэрээр заавал зайлшгүй өгөөжөө өгөх ёстой л доо. Манайд бол судалгааны нэлээн өндөр чанарын судалгааны захиалга бол сүүлийн үед маш их хэмжээгээр өсөн нэмэгдсэн гэж ойлгож байгаа. Энэ бол эрдэм шинжилгээний байгууллагууд ч хэлдэг зүйл. Дээрээс нь энэ сургалтын төлбөрөөр орж ирж байгаа маш их орлогоос бол судалгааныхаа бааз суурийг бэхжүүлэх юм байгаа биз дээ? Оюунхорол гишүүн ээ. 

Д.Дэмбэрэл: Д.Оюунхорол

Д.Оюунхорол: Баярлалаа. Бат-Үүл гишүүний ярьж байгаатай санал нэг байна. УИХ-ын чуулганы нэгдсэн хуралдаануудаар энэ хуулийн төслийг хэлэлцэхэд УИХ-ын гишүүдийн тавьсан гол зарчмын асуудал бол ер нь дээд боловсролын салбарын чанарын асуудлыг онцгой анхаарах ёстой. Тийм учраас өнөөдөр энэ хуулийг хэрэгжүүлэхдээ тодорхой стандарт шаардлага хангасан сургуульд сурч байгаа оюутнуудад олгомоор байна гэсэн ийм асуудлыг ярьсан. Ажлын хэсэг дээр бид энэ асуудлыг ярилцаж байхдаа ер нь өнөөдөр аттестатчлагдсан, одоогийн байдлаар магадлан итгэмжлэгдсэн их, дээд сургуульд суралцаж байгаа оюутнуудад олгоно гэж үзэж байгаа. Монгол Улсад өнөөдөр 113 их, дээд сургууль үйл ажиллагаагаа явуулж байна. Үүний 90 нь аттестатчлагдсан болон магадлан итгэмжлэгдсэн сургууль байна. Энд 140 мянган оюутан суралцаж байгаа юм. Тийм учраас энэ хууль өнөөдрийн Монгол Улсад 160 мянган оюутан байгаад шууд утгаараа хавтгайруулж тараана гэсэн ойлголт бол биш. Чанарын шаардлага хангасан сургалтын байгууллагуудад суралцаж байгаа оюутнуудад олгох тэтгэлэг юм гэж үзсэн. 

Ер нь хуулийн анхны төслийг өргөн барьсан төслөөрөө бол хөдөлмөрийн хөлсний доод хэмжээний 100 хувьтай тэнцэх байдлаар олгоё гэсэн ийм саналыг оруулж ирсэн. Ажлын хэсэг ер нь ярилцаад, эдийн засгийн боломж чадавхиа бас харгалзан үзье. Хөдөлмөрийн хөлсний доод хэмжээний 50 хувь гэдэг бас бага мөнгө биш ээ. Чамлахаар чанга атга аа. Тийм учраас эхлээд бол ийм байдлаар олгоё гэж ажлын хэсэг дээр саналаа бид оруулж ирээд, ер нь дэмжигдсэн байгаа. Ер нь их, дээд сургуулийн сургалтын байгууллагын гол ажлын нэг бол таны хэлдгээр сургалт судалгааны ажил байдаг. Тийм учраас их, дээд сургуулиудад тавих шаардлагыг өндөржүүлэх, стандартыг нь нэг мөр болгох, судалгааны ажлыг их, дээд сургуулиудаар хийлгэдэг байх тухай асуудлыг ер нь оруулъя гэж энэ тодорхой зааж шалгуурууд дээрээ оруулсан байгаа. Монгол Улсын Засгийн газар ер нь их, дээд сургуулийн оюутнуудад олгох тэтгэлгийн тухай асуудлыг тодорхой журам гаргаад, түүгээр дамжуулан бас энэ асуудлаа хэрэгжүүлнэ гэдгийг энэ хуульдаа бас бид нар тусгаж өгсөн. 

Тийм учраас энэ асуудлыг нарийвчлан зааж өгсөн байгаа. оюутнууд бол өнөөдөр тэтгэлэг, нийгмийн баталгааг нь хангаад, гэр бүлийн тодорхой зардлыг төрөөс хуваалцаж байгаа энэ нөхцөлд бол сургалтын төрийн сангаас зээл авч болох юм. Зээл нь тодорхой шалгууруудтай. Эргэн төлөгдөх нөхцөлтэй байна гэдгээ бид нар хуульчилсан. Харин зээл олгоод түүнийг хүчингүй болгох асуудлын урьд нь Монгол Улсын Засгийн газар дангаараа шийдвэрлэдэг байсныг энэ удаагийн хуульд бид нар УИХ-аар оруулж байж зээлийг цуцлах асуудлыг шийдвэрлэх нь зөв юм гэж энэ хуулийн төсөлдөө бол нэмж оруулсан байгаа. Ингээд ер нь нэлээн Их Хурлын гишүүдийн тавьсан асуудлыг нэлээн онцгой анхаарсан. 

Хоёрт, бид нар аж ахуйн нэгжийн орлогын албан татварыг тодорхой сургалтын төлбөрийн тэтгэлгийг дэмжсэн аж ахуйн нэгжийг чөлөөлье гэж оруулж ирсэнийг бид нар хассан байгаа. яагаад гэвэл татварын цоорхой тодорхой хэмжээгээр үүсэх юм байна. Тийм учраас нэг савандаа уутандаа орж байгаад тэндээсээ хуваарилдаг зарчмаараа төрийн сангаараа дамжиж явах нь зөв юм гэж үзээд энэ хуулийн заалтыг бол хассан байгаа. ер нь хууль дээр нэлээн чамбай байдлаар ажилласан учраас таны саяын хэлдгээр хамгийн гол нь чанартай сургалтыг, боловсролыг дэмжих, нөгөө талд нь дээд сургуулиуд маань сургалтын судалгааны ажлаа хийдэг энэ хэлбэр рүүгээ явах чиглэлээр бол энэ хуулийн төсөл бол дэмжигдсэн байгаа. 

Э.Бат-Үүл: Энэ дээд сургуулиуд бол мэдээж судалгааныхаа бүтээлүүдээр өрсөлддөг, тийм ээ? Дээрээс нь би бас нэг асуух гээд байна л даа. Энэ дээд боловсролыг олгож байгаа сургуулиудын ажлын дүнг гаргахдаа тэр сургууль төгсөгчдийн ажил олголтын байдлыг маш сайн авч үзэх ёстой, тийм ээ? Тэр сургууль төгссөн улсууд ажил хэр хурдан ажилд орж байна вэ? Энэ үзүүлэлтийг хамгийн гол үзүүлэлт болгож үзэх ёстой шүү дээ. тэгвэл наадах чинь урьдчилж олгож байгаа тийм төлбөр хэлбэрээр утга нь гарч ирлээ гэж ойлгож байгаа шүү дээ. 

Д.Дэмбэрэл: нэмээд асуусан юм. Санал гэж ойлгох уу? Байнгын хороо хариулбал хариул. Батболд гишүүн асуултаа тавья. 

Су.Батболд: Энэ хууль одоо тэгээд гарах л юм байна. Би Сангийн сайдаас нэг асуух гээд байгаа юм. Би энэ хуулийг бас нэлээн их удсаны шалтгаан нь хөрөнгө мөнгөний асуудал гэж бодоод байгаа. Энэ танилцуулга дээр бичсэнээр бол энэ чинь 130 тэрбум төгрөг одоо ингээд гарах юм байна л даа. 100 сая америк доллар жилдээ гарах юм байна. Бид нар төсвийн алдагдлыг ямар баталж байгаа билээ? Тэгээд би Сангийн сайд Баярцогтоос энэ 130 тэрбум төгрөгийг та нар яаж шийдэж байгаа юм бэ? Байгаа юм уу гэдгийг нэгд асуумаар байна. Надад бол санаанд багтамгүй их мөнгө байгаа юм. Ямар баялаг бүтээчихээд, ямар үр ашиг гаргах гээд энийг тусгах гэж байгаа юм гэдэг сонин асуудал байгаа юм. 

Хоёрт, манай улс бол степэнд олгож байсан түүхтэй улс шүү дээ. бид нар степэнд авч байсан. Гэхдээ тэр үед бол оюутан гэдэг чинь шалгууртай байсан. Нийт төгсөгчдийн 30 орчим хувь нь дээд сургуульд ордог байсан. Одоо бол энэ чинь төгссөн бүх хүүхэд дээд сургуульд орж байна шүү дээ. ямар ч шалгуур байхгүй. Манай ард түмэн юу гэж боддог бэ гэхээр манай хүүхэд бол дээд сургууль төгсөх ёстой гэж ойлгоод байдаг. Бүгдийг нь. Өнөөдөр Монголын энэ ядуурлын нэг гол эх үүсвэр нь дээд боловсролын дампуурал байгаа байхгүй юу. Ийм дампуурсан дээд боловсрол байгаа учраас Монгол орон ядуурлаас гарахгүй байгаа юм. Гарахгүй байгаа шүү дээ. тэгэхээр энэ манай Нийгмийн бодлогын байнгын хороо, тэгээд Боловсрол, соёл, шинжлэх ухааны яам энэ шалгуур гэж юм байгаа юм уу, үгүй юу? Өнөөдөр бид нар Гиннесийн номонд орчихоод байна шүү дээ. хоёр сая хүн амтай, насанд хүрсэн 800 мянган хүн амтай, тэгээд 130, 140 их сургуультай, тэгээд магадлан итгэмжлэгдсэн их сургууль гээд байгаа юм. 

Магадлан итгэмжлэл гэдэг нь үндсэндээ инээдтэй зүйл шүү дээ. хэн магадлан итгэмжилдэг юм, хэн зөвшөөрөл өгдөг юм, бүү мэд. Тэр шалгуураар биш ээ. Үнэхээр сурах сонирхолтой, гараад оюуны чадамжтай, дээд боловсрол гэсэн юмыг дэлхийн стандартаар хэрэгжүүлж чадах тэр хүн байх ёстой шүү дээ. өнөөдөр яагаад барилга дээр хүн авъя, хүн олдохгүй байгаа юм? Яагаад малчин авъя, хүн олдохгүй байгаа юм? Яагаад ногоо тарья, хүн олдохгүй байгаа юм? Энэ чинь дээд боловсролын дампуурлын асуудал шүү дээ. тэгээд энийг манай улсууд мэдсэн юм уу, үгүй юу? Ийм юмгүйгээр ингээд хавтгайруулан олгох юм уу, үгүй юу? Би бол яах вэ, ниргэсэн хойно нь хашгирч байна л даа. Гэхдээ би бол энийг бодолцох ёстой шүү. Бодолцох ёстой гэж. Би асуултуудад хариулт авмаар байна. Яах вэ, батлахаас өмнө, алх цохихоос өмнө. 

Д.Дэмбэрэл: Сангийн сайд хариулъя. Гол нь тэр санхүүжилтийн эх үүсвэрийн хүрэлцээний асуудлыг их асуугаад байгаа юм. Тэрнийг та маш тодорхой, хэзээнээс эхэлж энийгээ олгох юм, хэдий хэмжээний мөнгө олгох юм, энийгээ та нэг тодорхой хариулаад орхиё. 

С.Баярцогт: Засгийн газарт ажлын хэсгээс өгсөн чиглэлийн дагуу бид нар нарийвчилсан судалгаа хийсэн байгаа. Ингээд нийт Ерөнхийлөгчөөс өргөн барьсан хуулийн дагуу нийт өдрийн ангид сурч байгаа оюутнуудад тухайн жилдээ гарах зардал нь 106 тэрбум 367 сая 40 мянган төгрөг болж байгаа. тэгээд бид нар хэд хэдэн маягаар үзсэн. Одоо 2012 оны 01 сарын 01-нээс эхлүүлэх юм бол энэ хэмжээний мөнгө төлбөрүүд гарах юм байна. 2012 оны 9 сарын 01-нээс гаргах юм бол үүний тал нь буюу 53 мянган тэрбум төгрөг гарах юм байна. Бид нар бол Хүний хөгжил сангаас өгч байгаа нийт зардал 805 тэрбум төгрөг бол 2012 оны 6 сар гэхэд бэлэн мөнгө өгдөг нь дуусан. Тэгвэл энэ төсөв дээр ирэх ачаалал нь хүндрэлгүй байна гэж үзэж байгаа. Баярлалаа. 

Д.Дэмбэрэл: Ерөнхий сайд энийг нэг хариулмаар байна. Ерөнхий сайд аа, Засгийн газрын хөрөнгийн эх үүсвэрийн талаар Нийгмийн бодлогын байнгын хороон дээр яригдаад байсан. Сая Су.Батболд гишүүн Сангийн сайдаас асуулаа л даа. Тэгээд 2012 оны 9 сарын 01-нээс эхлээд энийг олгох боломжтой гэж Сангийн сайд хариулж байна. Тэгээд энийг маргаангүй болгохын тулд Ерөнхий сайд та нэг эцсийн хариу хэлээд орхихгүй юу. 

С.Батболд: Ер нь Засгийн газраас боловсролын салбарт анхаарал бүх талаар нь тавьж байгаа. боловсролыг бид дэмжих ёстой. Сая гишүүд ярьж байна. Тэр чанаргүй сургууль, сургалт гарч байна гэж. Бид энийг тооны хувьд цөөлөх ёстой. Мөн чанарын хувьд нэмэх сайжруулах ёстой гэж үзэж байгаа. Зөвхөн оюутны тэтгэлэг, мөн сургалтын төлбөрөөс гадна оюутны суралцах орчинг сайжруулах, их сургуулиудын хотхонуудыг байгуулах энэ том хэмжээний хөтөлбөр их, дээд сургуулиуд дээр эхлүүлж байгаа. энэ ажил бол эхлэлийн шатандаа, мөн гадаад, дотоод эх үүсвэрээс санхүүжилтийг нь шийдвэрлэх энэ асуудал бол үндсэндээ шийдэгдээд байгаа. 

Тэгэхээр бид нар боловсролын асуудлыг энэ Засгийн газар бүрэн эрхийнхээ хугацаанд цогцоор нь их, дээд сургууль, мэргэжлийн сургалт, үйлдвэрлэлийн төвүүд, Ерөнхий боловсролын сургууль гэсэн энэ агуулгаар нь маш их хэмжээний хөрөнгө оруулалт, мөн эрх зүйн орчин энэ талаас нь хийж байгаа. Боловсролын энэ асуудал дээр Засгийн газар оюутны тэтгэлэгтэй холбогдсон асуудал дээр бол судалгаа тооцоо хийх ёстой гэж үзэж байгаа. Судалгаа, тооцоо бид нар нухацтай хийж, энэ хуулийн дагуу Засгийн газар асуудал шийдэгдэхэд бол зохих журам боловсрогдоод Засгийн газрын түвшинд энэ журмын дагуу шийдэх ёстой гэж бодож байна. Яг одоогийн нөхцөл байдлаар бол бид хоёр шаттай ийм тооцоо байж байгаа. энийг нарийвчлан эх үүсвэр талаас нь бид шийдэх ёстой. Хэрэв бид ирэх оны хувьд оюутны тэтгэлгийг өгөх ёстой гэж ингэж зарчмын хувьд шийдэх юм бол бид оюутны тэтгэлгээ Засгийн газар 01 сарын 01-нээс өгөх энэ боломжтой судалгаа, тооцоог нь хийгээд шийдэх нь зүйтэй гэсэн ийм бодолтой байна. 

Д.Дэмбэрэл: 12 оны 01 сарын 01-нээс санхүүжилтээ явуулъя гэж та хэлчих шиг болъё. Зөв үү? За, ойлголоо. Гишүүд асуулт асууж, хариултаа авлаа. Санал хураалт явуулъя. Байнгын хорооноос зарчмын зөрүүтэй саналын томъёолол орууллаа. 

Дээд боловсролын санхүүжилт, суралцагчдын нийгмийн баталгааны тухай хуулийн төслийн талаарх зарчмын зөрүүтэй саналын томъёолол. 

1.Төслийн сурлагын өндөр амжилт гарган суралцаж байгаа сурагчид тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр сурагчдад урамшууллын тэтгэлэг олгоно гэсэн 8.3.3 дахь заалтыг төсөлд хэвээр үлдээх гэсэн санал оруулсан байна. Байнгын хорооны саналаар санал хураалт явуулна. Байнгын хорооны саналыг дэмжье гэсэн санал хураалт явуулж байна. Санал хураалт эхэллээ. 

52 гишүүн санал хураалтад оролцож, 47 гишүүн зөвшөөрч 90.4 хувийн саналаар санал дэмжигдлээ. Байнгын хорооны зарчмын зөрүүтэй саналаар санал хураалт явууллаа. 

Р.Гончигдорж гишүүн саяын санал хураалт дээр томъёолол дээр юм байна уу? 

Р.Гончигдорж: Баярлалаа. Түрүүн хэлэлцэж байхад хэлсэн шүү дээ. 7.1 санхүүгийн дэмжлэгийг зохих шаардлага хангасан сургалтын байгууллагад суралцаж байгаа гээд. Зохих шаардлага хангасан сургалтын байгууллага гэж ямар зохих шаардлага юм бэ гэдгийг тодруулаач ээ гэсэн байхгүй юу. Уг нь энэ хуульдаа 5.8-аар тэр шаардлагыг гаргаад тавьсан байгаа юм л даа. Тэгэхээр зэрэг энэ эцсийн редакцийн хэлбэрээр санхүүгийн дэмжлэгийг энэ хуульд заасан, энэ хуульд болон Дээд боловсролын тухай хуульд заасан шаардлагыг хангасан сургалтын байгууллагад суралцаж байгаа дараах шаардлагын аль нэгийг хангасан сурагчид олгоно гэсэн ийм байдлаар хийхгүй бол зохих шаардлага хангасан гэдэг үг чинь өөрөө хэтэрхий том уут байгаа байхгүй юу. Ингээд нөгөө Их Хурлын хууль тогтоох эрх мэдэл юу ч шилжиж магадгүй болдог байхгүй юу. Тийм учраас Дээд боловсролын тухай болон энэ хуульд заасан шаардлагыг хангасан гэж өөрчлөхөөр, сүүлд яах вэ, редакци дээр нэмэхэд энд хэлсэн протокол нь хэрэгтэй юм гэж би хэлж байгаа шүү дээ. дарга аа. 

5.8 дээр бол энэ сонгон шалгаруулахад дараах шаардлагыг харгалзана гээд байж байгаа. Тэрнийгээ бас сонгон шалгаруулахад дараах шаардлагыг хэрхэн хангаж байгаагаар үнэлнэ гээд энэ шаардлагаа үнэлгээгээр хийдэг тийм юмаа хиймээр байгаа юм. Энийг одоо сонсгоод редакциа хийгээд яавал өнөөдөр бас бачуу давчуухан яах гэж байгаа учраас. 

Харин 4.3 чинь их ойлгомжгүй болсон байгаа юм. Өгүүлбэр нь. Дээд боловсролын санхүүжилт, сурагчдын тэтгэлэг, нийгмийн баталгааг хангах үйл ажиллагаа нь дараах хориглолт хязгаарлалтыг зөрчиж болохгүй гээд, тэгээд тэр худалдан авахыг хориглоно гэдгийн хориглоно гэдгийг нь хассан. Худалдан авах гээд. Энэ нь хориглолт юм уу, хязгаарлалт юм уу? Энэ нь ойлгомжгүй болсон учраас энд хэрэв боломжтой болвол баталгааг хангахад дараах үйл ажиллагааг хориглоно гэж хэлчихээд тэгээд тэр 3 үйл ажиллагааг нь бичмээр байгаа юм. Тэгэхгүй бол хориглолт, хязгаарлалт гээд, энэ хязгаарлаад байгаа юм байхгүй. Зөрчиж болохгүй. Ерөөсөө хориглоно гээд л болно. Тэгээд хуулийг зөрчиж болдоггүй юм чинь тэгж нэг ийм редакциудаа хийвэл зөв юм гэж хэлэх гэсэн юм. Тэгээд яах вэ, манай ажлын хэсэг, редакци хийж байгаа Тамгын газрынхан анхаарна биз дээ гэж. Тэрнээс энэ дахин хэлэлцүүлээд, санал хураагаад байх шаардлагагүй зүйл. Баярлалаа. 

Д.Дэмбэрэл: Ойлголоо. Би энэ хуулийн төслүүд батлагдвал энэ редакцийн юмыг дахиад нэг ярилцах үедээ саяын таны юмыг ярилцаад орхиё. Зарчмын зөрүүтэй саналуудаар санал хурааж дууссан учраас хуулиудаа батлах ажилд оръё. Гишүүд ээ. 

Дээд боловсролын санхүүжилт, суралцагчдын нийгмийн баталгааны тухай хуулийн төслийг баталъя гэсэн санал хураалт явуулъя. 

53 гишүүн санал хураалтад оролцож, 52 гишүүн зөвшөөрч 98.1 хувийн саналаар хууль батлагдлаа. 

Дээд боловсролын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

53 гишүүн санал хураалтад оролцож, 53 гишүүн зөвшөөрч 100.0 хувийн саналаар хууль батлагдлаа. 

Төрийн албаны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг баталъя гэсэн санал хураалт явуулъя. 

53 гишүүн санал хураалтад оролцож, 50 гишүүн зөвшөөрч 94.3 хувийн саналаар хууль батлагдлаа. 

Төрийн албан тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

53 гишүүн санал хураалтад оролцож, 51 гишүүн зөвшөөрч 96.2 хувийн саналаар хууль батлагдлаа. 

Хуулийн төсөл буцаах тухай тогтоолыг түрүүн бид батлаагүй билүү? Баталсан биз дээ? эцсийн найруулга сонсоогүй юм уу? За, ингэе. Хуулийн төсөл буцаах тухай УИХ-ын тогтоолын эцсийн найруулгыг сонсъё. Түрүүн бид нар энийг буцаах тухай саналаа хураасан. Энэ тогтоолын эцсийн найруулга дээр саналтай гишүүн байна уу? Алга байна. Тогтоолын эцсийн найруулгыг сонслоо. 

Саяын бидний баталсан дөрвөн хууль та нарын гар дээр байгаа. засварыг хийсэн. Р.Гончигдорж гишүүний саналууд байгаа. Эцсийн найруулга дээр сая хэлсэн гурван заалт дээр эцсийн найруулгын санал хэлсэн. Тэр найруулгын саналыг авч болж байна. Өөр эцсийн найруулгын талаар энэ дөрвөн хуульд саналтай гишүүн байна уу? Алга байна. Эдгээр дөрвөн хуулийн эцсийн найруулгыг сонслоо. 

Чуулганаар хэлэлцэх асуудал дуусаж байна. Гишүүд суудлаа эзэлье. Би чуулганы хаалтын үг хэлэх бодолтой байна. 

Монгол Улсын Ерөнхийлөгч өө,

Ерөнхий сайд аа,

Улсын Их Хурлын Эрхэм гишүүд ээ,

Монголын ард түмний уламжлалт их баяр наадмын өмнөхөн, байгаль дэлхий өгөөжөө харамгүй дэлгэсэн, зон олны сэтгэл тэнийсэн зуны энэ сайхан өдөр хаврын чуулганы хаалт болж байна. 

Энэ оны эхний хагас жилийн байдлаас үзэхэд манай орны эдийн засгийн бүх салбар, чиглэлд нааштай үр дүн гарчээ. Иргэдийн мөнгөн хуримтлал, хөрөнгө оруулалт, гадаад худалдааны эргэлт өсч, улсын төсөв, банкны мөнгөн санхүүгийн чадамж нэмэгдлээ. Дотоодын компаниудын үйл ажиллагаа өргөжжээ. 

Улсын Их Хурлаас инфляцийг жилдээ нэг оронтой тоонд барих талаар тавьсан зорилт хангагдах боломжтой байна. Хэрэглээний үнийн индекс 4.7 хувьтай гарлаа.  Нэн анхаарууштай нь инфляци, үнийн өсөлтийг хөөрөгдөхгүй байх явдал юм. Голлох нөлөөтэй бараа, бүтээгдэхүүн, тухайлбал шатахууны хангамжийг сайжруулах талаар Засгийн газар онцгой анхаарч, арга хэмжээ авах шаардлагатай байна. 

Улсын нэгдсэн төсвийн орлого 2 их наяд төгрөг болж, өнгөрсөн оны мөн үеийнхээс 58.6 хувиар өсчээ. Ингэснээрээ төсвийн нийт зарлагаа бүрэн санхүүжүүлж, цаана нь 104 тэрбум төгрөг үлдэж байна. Иргэд, аж ахуйн нэгж, байгууллагуудын банкин дахь мөнгөн хөрөнгө өнгөрсөн оны мөн үеэс 63 хувиар өсч, 5.8 их наяд боллоо.  2010 оны улсын тооллогын дүнгээс үзэхэд хүн амын нийт дүнд баялаг бүтээгчдийн хувийн жин өсч, 1989 онд зуун хөдөлмөр эрхлэгчид хөдөлмөр эрхлээгүй нь 86 ногдож байсан бол өнөөдөр 45 хүн болж буурчээ. Ийнхүү баялаг бүтээгчид эрс нэмэгдлээ.    

Эдгээр нь монголчууд бидний ирээдүйн төлөөх итгэл, сэтгэлийг бадрааж, урам зоригийг улам нэмэгдүүлж байна. 

Эдийн засгийн ийм нааштай ахиц нь нийгмийн бэрхшээлтэй асуудлыг эерэгээр шийдэх боломжийг нэмэгдүүлж байна. Харин улс төрийн тогтвортой байдлыг хадгалах замаар ажил, үүргээ улам чамбай гүйцэтгэх нь улс төрчид та бидний зорилго бөгөөд энэ нь ард нийт, улс орны эрх ашигт бүрнээ нийцнэ.   

Өнөөдөр уул уурхайн тухайд хүн болгон анхаарал тавьж түүний хувь хишиг, өгөөж, үр дүнгийн талаар ярилцах боллоо. Энэ нь ч зүй ёсны хэрэг ээ. 

Гэхдээ бид зөвхөн байгалийн бэлнийг хүртэхийг булаацалдаж суух биш, түүнийг зөв хуваарилаж, хөдөлмөрөө шингээж, өөрсдөө нийгмийн баялаг үйлдвэрлэн бүтээхийг чухалд үзэж байна. Тавантолгойн нүүрсний ордыг ашиглах талаар ард түмэн, олон нийтийн дунд ихээхэн хүлээлт байгаа. Гадаадын улс орнууд ч энэ орд дээр хамтран ажиллах хүсэл сонирхолтой юм.  

Засгийн газар үлэмж их нөөцтэй энэхүү ордын ашиглалтын асуудлыг зөв, оновчтой шийдвэрлэх арга замыг сонгож, ард түмэндээ өгөөжтэй, улс орондоо ашигтай байхаар сайтар нягтлан боловсруулж УИХ-д оруулах нь зүйтэй.  

Уламжлалт мал аж ахуйн бүтээгдэхүүнийг үйлдвэрлэлийн аргаар боловсруулахыг бид зорьж байгаа билээ. Улсын Их Хурал хөдөө аж ахуйн биржийн хуулийг баталлаа. Энэ хууль гарснаар мал аж ахуй, газар тариалангийн бүтээгдэхүүнийг стандарт, мэдээллийн дагуу зах зээл дээр бөөнөөр борлуулах, үйлдвэрлэгч, хэрэглэгчдийг ойртуулах боломж бүрдэх болно.  

Бид үндэсний үйлдвэрлэлийг хөгжүүлэх талаар олон жил ярьсан. Гэхдээ санхүүгийн эх үүсвэрийн хүрэлцээгүйгээс биелэлээ бүрэн олж чаддаггүй байсан тал бий. Улсын Их Хурал таван жилийн дотор эргэн төлөгдөх нөхцөлтэй 300 тэрбум төгрөгийн бондоор энэ ажлыг дэмжин явуулахыг Засгийн газартаа чиглэл болголоо. Энэ оны 7 сарын 01-нээс эхлээд малчид хонь, тэмээний ноосоо үйлдвэрт тушаан кг тутамд 2000 төгрөгийн нэмэгдэл урамшуулал авах боломжтой. Ингэснээр дотоодын энэ чиглэлийн үйлдвэрлэлийг дэмжиж, малчдын бүтээгдэхүүнээ борлуулах санаачилга нэмэгдэнэ, сүргийн бүтэц ч сайжирна гэж үзэж байна.   

Иргэдийг ажлын байртай болгоход төрөөс туслахыг зүйлчлэн хичээж ирсэн билээ. Манай орны хүн амын дунд хөдөлмөр эрхлэх насны иргэд сүүлийн жилүүдэд эрс нэмэгджээ. Ирэх 20 жилд энэ байдал хадгалагдахаар байна. Энэ нь хөгжлийн ирээдүйн сайхан төлөвийг харуулахын зэрэгцээ нэмэлт ажлын байр гаргахыг биднээс шаардаж буй хэрэг ээ. Ажил эрхлэлтийг зөвхөн төсвийн хөрөнгөөр хангана гэхээсээ илүү банк, санхүүгийн зах зээлийн шинэ, шинэ арга, механизмуудыг ашиглах хэрэгтэй болж байна. Зээл, санхүүжилтийг дотоодын зах зээлээс олох боломж бүрдэж байна.    

Улсын Их Хурал төрөөс бараа, ажил, үйлчилгээ худалдан авах тухай хуульд томоохон нэмэлт, өөрчлөлт хийлээ. Хээл хахууль, залилангийн гэмт хэрэг, хардлага, сэрдлэг байнга дагуулдаг, зүй бусаар хөрөнгө зувчуулдаг тендерийн сул талыг засах ёстой байлаа. Бараа, үйлчилгээ худалдан авах ажиллагааг мэргэжлийн байгууллага, нэгжээр хийлгэж мэргэшүүлэх, тендерийг олон нийтийн мэдээллийн хэрэгсэл, цахим сайтад заавал тавих зэргээр хяналтыг сайжруулах болно. 

УИХ-ын Эрхэм гишүүд ээ, 

Энэ удаагийн чуулган Мэдээллийн ил тод байдлыг хангаж, иргэдийн мэдээлэл авах эрхийг баталгаажууллаа. Төрийн байгууллагуудын үйл ажиллагааг нийтэд ил тод болгосноор түүнд сонгогчдын зүгээс хяналт тавих боломж нээгдлээ. Төр, түүний өмчийн байгууллагууд, хууль хяналтынхан хуульд тусгайлан зааснаас бусад тохиолдолд “байгууллагын нууц” гэсэн нэрээр халхавчлан мэдээллээ өгөхгүй байх ойлголт цаашид байх ёсгүй. Иргэн, хуулийн этгээдийн мэдээлэл авах эрхийг зөрчсөн төрийн албан хаагчид өндөр торгууль ногдуулах, ажлаас нь халах хүртэл арга хэмжээ авахаар хуульчлав. 

Эдүгээ улс орны хэмжээнд хариуцлагыг өндөржүүлэх нь амин чухал зорилт болж байна. Хариуцлагыг эрх зүйн хувьд чангатгах бодлогыг бид тууштай баримтална. Төрийн байгууллагуудын үйл ажиллагаанд хоосон шаардлага бие биедээ тулгах, далайлган сүрдүүлэх арга барил байж болохгүй. Харин үүргээ яв цав биелүүлдэг, хариуцлагаа ухамсарлан ажилладаг байх нь төрийн албан хаагчдын харилцааны соёл, хэм хэмжээ байх ёстой. УИХ-ын сүүлийн үед гаргасан хуулиудын шаардлагыг ахадлаа, тийм өндөр байх ёсгүй гэж марган, мэтгэлцэх явдал ч гарч байна. Ард түмэн албан хаагчийн хариуцлагыг шат шатаар өндөржүүлье, хуулийг чандлан сахих ёстой гэдэг. Энэ зарчмаар ажиллах нь салбарын ч, байгууллагын ч, хувь хүн, албан хаагчдын тухайд ч ажил үйлсийг урагшлуулахад ихээхэн ач холбогдолтой байх болно. Нийгэм бүхэлдээ хариуцлагажих ёстой. 

Сүүлийн жилүүдэд байгалийн гамшиг манай оронд үе үе нүүрлэж, их хэмжээний хохирол учруулах болов. Дэлхийн цаг агаарын дулаарлаас үүдэн учирч болзошгүй ган, зуд, цөлжилтийн зэрэгцээ ой хээрийн түймэр, гоц халдварт өвчний тархалт, хорт бодисын нөлөөллөөр газар ус бохирдох, хүн амьтан хордох зэрэг хүний зохисгүй үйл ажиллагааны нөлөөлөл ихсэх хандлагатай боллоо. Энэ байдалд дүгнэлттэй хандаж гамшигтай тэмцэхэд иргэдийг бэлтгэх, төр, аж ахуйн байгууллага, иргэдийн оролцоог хангах зорилгоор Гамшгаас хамгаалах талаар төрөөс баримтлах бодлогыг батлан гаргалаа. 

Улсын Их Хурал улсын 2010 оны төсвийн гүйцэтгэл, Эдийн засаг, нийгмийг 2012 онд хөгжүүлэх үндсэн чиглэлийг батлав. Мөн 2012 оны төсвийн хүрээний мэдэгдлийг гаргалаа. Засгийн газар 2012 оны төсвийг сайтар бэлтгэн Улсын Их Хуралд хугацаанд нь оруулж ирэх үлдлээ. 

Энэ хаврын чуулган Улсын Их Хурлын сонгуулийн хуулийн төслийг хэлэлцэхэд үлэмж цаг зарцуулав. Хуульд шинээр нэмэлт оруулахаар 145 санал хурааж, төслөө эцэслэн батлуулахаар бэлтгэлээ. Оруулж буй нэмэлт, өөрчлөлт урьдын сонгуулийн үед учирч байсан бэрхшээл, дутагдлыг арилгахад чиглэгдсэн юм. 

          Сонгуулийн тогтолцооны талаар Улсын Их Хурал дахь намын бүлэг, гишүүдийн зарчмын маргаан, мэтгэлцээнээс сонгогчид, Монголын олон нийт, хэвлэл мэдээллийнхэн олон зүйлийг тунгаан авч чадсан байх аа. 

Маргаантай асуудлын саналын зөрүүг эцсийн эцэст ямар ч парламент санал хурааж, шийддэг зарчимтай. Сонгуулийн хуулийн тогтолцооны асуудлыг намрын чуулганы эхэнд Улсын Их Хуралд оруулж батлуулахаар тохиров. Мөн Үндсэн хуульд орох нэмэлт өөрчлөлтийн талаар ажлын хэсэг санал боловсруулж хэлэлцүүлэгт оруулахаар бэлтгэлээ. Энэ чиглэлээр зарим тандалт судалгаа ч хийгдсэн юм. Цаашдаа Улсын Их Хурал хууль, шийдвэрийг батлан гаргахдаа илүү үндэслэлтэй хандах, иргэдийн санал бодолд тулгуурлах, гүйцэтгэлийг нь хангуулах чиглэлээр ажиллах болно. 

Хаврын чуулганаар Эрүүл мэндийн тухай, Хөдөө аж ахуйн гаралтай бараа, түүхий эдийн биржийн тухай, Мэдээллийн ил тод байдал, мэдээлэл авах эрхийн тухай, Дээд боловсролын санхүүжилт, нийгмийн баталгааны тухай зэрэг бие даасан хуулиуд, Төрийн өмчөөр бараа үйлчилгээ худалдан авах тухай, Концессын тухай, Эрүүгийн болон Захиргааны байцаан шийтгэх хуулиуд болон татвар, хураамж, аж ахуйн нэгжийн бүртгэл, зөвшөөрөл зэрэгтэй холбогдсон нийт 19  хуульд нэмэлт, өөрчлөлт оруулж, 20 гаруй  тогтоол хэлэлцэн баталж, олон улсын 8 гэрээ хэлэлцээрийг соёрхон батламжлав. Бидний хэлэлцэхээр төлөвлөсөн асуудлуудын биелэлт 81.2 хувийн биелэлттэй байна.  

Улсын Их Хурлын Эрхэм гишүүд ээ, 

Энэ он бол их ойнуудын жил. Хүннү гүрний 2220, Их Монгол Улс байгуулагдсаны 805, Үндэсний эрх чөлөөний 100, Ардын хувьсгалын 90 жилийн ойг тэмдэглэх болно. Олон аймаг, сум, байгууллагууд ч ойгоо тэмдэглэж байна. Монголын ард түмэн аливаа ой, баяр ёслолыг бүтээлч хөдөлмөр, ажлын амжилтаар тэмдэглэн өнгөрүүлдэг сайхан уламжлалтай. Энэ уламжлалыг бид бататгах хэрэгтэй байна. Манай зарим байгууллага, тэдгээрийн удирдлага баяр ёслол тэмдэглэхийг өдөөн дөгөөж, хэт хавтгайрсан наадам цэнгээн зохион байгуулж, үргүй зардал гаргах, төсвийн хөрөнгийг үрэлгэн зарцуулдаг явдлыг цаашид зогсоох ёстой. Харин уламжлалт спорт, урлаг соёлын арга хэмжээгээр хүн арддаа үйлчлэх нь нэн чухал. 

Эрхэм сонгогчид оо, ард иргэд ээ, хүндэт наадамчид аа! Түүхт ойнууд болон Их баяр наадмын мэндчилгээг УИХ-ын гишүүдийнхээ өмнөөс болон хувиасаа Та бүхэнд дэвшүүлж, сайн сайхныг билэгдэн ерөөж байна.

Эрхэм гишүүд ээ, 

Хаврын чуулганы ажиллагаа өндөрлөснийг мэдэгдье.


Төрийн дуулал эгшиглэв. 

Д.Дэмбэрэл: Гишүүд ингээд их завсарлага эхэлж байна. Ээлжит бус чуулган зарлахыг байг гэхгүй шүү. Тэр үед бол бас ажил, амралтаа зөв зохицуулсан байгаарай. 

Хуралдаан 18 цаг 37 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ

ХӨТЛӨГЧ






Б.НАРАНТУЯА
